Монгол Улсын Их Хурлын хаврын ээлжит чуулганы 2008 оны 04 дүгээр сарын 25-ны өдөр (Баасан гараг)-ийн нэгдсэн хуралдаан 10 цаг 50 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 49 гишүүн ирж, 65.3. хувийн ирцтэй байв. 


Чөлөөтэй:  Р.Амаржаргал, Р.Бадамдамдин, Т.Бадамжунай, Б.Батбаяр, Ж.Батхуяг, Л.Гантөмөр, Р.Гончигдорж, Д.Дэмбэрэл, Б.Жаргалсайхан, Г.Занданшатар, К.Саираан, А.Цанжид, Ц.Шаравдорж, М.Энхболд, Ө.Энхтүвшин 


Өвчтэй: Г.Адъяа, Л.Гансүх, Ц.Дамиран, Ц.Мөнх-Оргил, С.Отгонбаяр, Д.Туяа, У.Хүрэлсүх, М.Энхсайхан 

Тасалсан: Ц.Батаа, М.Сономпил, Б.Эрдэнэбат

УИХ-ын гишүүн Ц.Нямдорж “Монгол Улсын Ерөнхийлөгчийн хоригийг хүлээн авсан тухай УИХ-ын тогтоолыг батлаагүй байгаа тул эхэлж хэлэлцэх шаардлагатай байна” гэсэн санал гаргав. 


Д.Лүндээжанцан: - “Монгол Улсын Их Хурлын тогтоол. Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн тухай хуулийн 31.1, 31.8-ыг үндэслэн Монгол Улсын Их Хурлаас ТОГТООХ нь: 


1. Монгол Улсын Их Хурал 2008 оны 2 дугаар сарын 6-ны өдөр баталсан Татварын өршөөл үзүүлэх тухай хуулийн зарим зүйл хэсэгт Монгол Улсын Ерөнхийлөгчөөс тавьсан хоригийг хүлээн зөвшөөрсүгэй. 


2. Энэ тогтоолыг батлагдсан өдрөөс нь эхлэн дагаж мөрдөнө” гэсэн тогтоолыг баталъя. 


Зөвшөөрсөн 
38


Татгалзсан

4


Бүгд


42


90.5 хувийн саналаар тогтоол батлагдлаа.


УИХ-ын дарга Д.Лүндээжанцан “Хоригийг хүлээж авсантай холбогдуулан хуульд өөрчлөлт оруулах шаардлагатай тул Хууль зүйн байнгын хороо холбогдох өөрчлөлтийг оруулж ирэх нь зүйтэй гэдгийг тэмдэглэв. 


Нэг. Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл (хэлэлцэх эсэх) (үргэлжлэл)


Д.Лүндээжанцан: - Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн  
26


Татгалзсан

18


Бүгд


44


59.1 хувийн саналаар дэмжигдлээ.


Уг асуудлыг 11 цаг 05 минутад хэлэлцэж дуусав. 


Хоёр. Сонгуулийн хорооны гишүүний ёс зүйн дүрэм батлах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Нямцогт нар байлцав. 


Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүн С.Ламбаа, Э.Бат-Үүл нарын асуусан асуултад УИХ-ын гишүүн Д.Дондог хариулж, тайлбар хийв. 


УИХ-ын гишүүдээс санал гараагүй болно. 


Д.Лүндээжанцан: - Сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн  
38


Татгалзсан

3


Бүгд


41


92.7 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв. 


Уг асуудлыг 11 цаг 10 минутад хэлэлцэж дуусав. 


Гурав. Сонгуулийн ерөнхий хорооны гишүүнийг чөлөөлөх тухай


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Нямцогт нар байлцав. 


Сонгуулийн ерөнхий хорооны гишүүнийг чөлөөлөх тухай асуудлыг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүдээс асуулт, санал гараагүй болно. 


Д.Лүндээжанцан: - Байнгын хорооны саналаар Сонгуулийн ерөнхий хорооны гишүүнээс Ж.Сүхбаатарыг чөлөөлье гэсэн саналыг дэмжье. 


Зөвшөөрсөн  
36


Татгалзсан

4


Бүгд


40


90.0 хувийн саналаар дэмжигдлээ.


Сонгуулийн ерөнхий хорооны гишүүнээс чөлөөлөх тухай УИХ-ын тогтоолын төслийг баталъя.


Зөвшөөрсөн  
37


Татгалзсан

6


Бүгд


43


86.0 хувийн саналаар дэмжигдлээ.


УИХ-ын дарга Д.Лүндээжанцан “Сонгуулийн ерөнхий хорооны гишүүний үүрэгт ажлаас чөлөөлөх тухай” УИХ-ын тогтоолын төслийн эцсийн найруулгыг уншиж танилцуулав. (11:15)


Уг асуудлыг 11 цаг 15 минутад хэлэлцэж дуусав. 


Дөрөв. Төрийн албаны тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Нямцогт нар байлцав.


Хуулийн төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн С.Баярцогт  уншиж танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Лүндээжанцан: - 1. Төслийн 1 дүгээр зүйл буюу хуулийн 20 дугаар зүйлийн гарчиг нь “Төрийн захиргааны” гэснийг “Төрийн жинхэнэ” гэж өөрчлөхөөр нэмж тусгах гэсэн саналыг дэмжье.


Зөвшөөрсөн  
38


Татгалзсан

7


Бүгд


45


84.4 хувийн саналаар дэмжигдлээ.


2. Хуулийн 12.1-ийн “Монгол Улсын иргэн” гэсний өмнө “хуульд өөрөөр заагаагүй бол” гэсэн тодотгол нэмэх гэсэн саналыг дэмжье. 


Зөвшөөрсөн  
39


Татгалзсан

4


Бүгд


43


90.7 хувийн саналаар дэмжигдлээ.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан Төслийн 2 дугаар зүйлийн 5 буюу хуулийн 1З дугаар зүйлд,  13.1.11 дэх заалт болгон шинээр нэмсэн заалтыг улс төрийн албан хаагчаас бусад төрийн албан хаагчид хамааруулан дараахь байдлаар өөрчлөн найруулж хуулийн 10.6 дахь хэсэг болгон тусгах:

“10.6.Улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, хөдөлгөөний үйл ажиллагаанд ямар нэг хэлбэрээр оролцохгүй байх,  хэрэв улс төрийн намын гишүүн бол намын гишүүнээс түдгэлзэж, төрийн албан тушаалд томилогдсон өдрөөс хойш 7 хоногийн дотор энэ тухайгаа байгууллагын захиргаа болон харьяалах намдаа бичгээр албан ёсоор мэдэгдэнэ” гэсэн Байнгын хорооны дэмжсэн саналыг дэмжье.


Зөвшөөрсөн

41


Татгалзсан 

1


Бүгд 


42

97.6 хувийн саналаар дэмжигдлээ.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Хуулийн 10 дугаар зүйлд оруулах дээрх заалтыг 2009 оны 1 дүгээр сарын 1-ний өдрөөс эхлэн дагаж мөрдөхөөр тусгах гэсэн Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

9


Бүгд 


43

79.1 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Оюуны асуусан асуултад Улсын Их Хурлын гишүүн С.Баярцогт хариулав.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Төслийн 2 дугаар зүйлийн 11 буюу хуулийн 28.4.5-ын  “дээш хувиар” гэсний дараахь “их буюу”, “жишгийг” гэсний дараахь “бууруулах буюу” гэснийг тус тус хасах гэсэн Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

11


Бүгд 


40

72.5 хувийн саналаар дэмжигдлээ.

Улсын Их Хурлын  гишүүн С.Баярцогт, А.Цанжид нарын гаргасан, Төслийн 2 дугаар зүйлийн 14-т шинээр нэмэхээр тусгасан 34.7, төслийн 3 дугаар зүйлийн 11-д өөрчлөн найруулахаар тусгасан 34.8 дахь хэсгийг тус тус нэгтгэн хуулийн “34.7” дахь хэсэг болгон дараахь байдлаар өөрчлөн найруулахаар тусгах:

“34.7.Зөвлөлийн даргыг Ерөнхийлөгчийн санал болгосноор Улсын Их Хурал 6 жилийн хугацаагаар томилох бөгөөд нэр дэвшигч нь төрийн жинхэнэ албан тушаалд  15-аас доошгүй жил ажилласан, удирдах ажлын дадлага, туршлагатай, ял шийтгэлгүй, 45 нас хүрсэн, Монгол Улсын иргэн байна.” гэсэн Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

6


Бүгд 


40

85.0 хувийн саналаар дэмжигдлээ.

Улсын Их Хурлын  гишүүн Э.Бат-Үүл, Ц.Нямдорж нарын гаргасан, Төслийн 2 дугаар зүйлийн 15 буюу хуулийн 34 дүгээр зүйлд шинээр нэмэхээр тусгасан 34.9.5, 34.9.6 дахь заалтыг хасах  гэсэн Байнгын хорооны дэмжсэн саналыг дэмжье.


Зөвшөөрсөн

32


Татгалзсан 

8


Бүгд 


40

80.0 хувийн саналаар дэмжигдлээ.

Улсын Их Хурлын  гишүүн С.Баярцогт, А.Цанжид, Д.Одхүү нарын гаргасан, Төслийн 3 дугаар зүйлийн 13 буюу ”Зөвлөлийн бүрэн эрх” гэсэн хуулийн 35 дугаар зүйлийн 35.1.6 дахь заалтыг дараахь байдлаар өөрчлөн найруулсныг төслөөс хасах:  

“төрийн захиргааны болон хуульд өөрөөр заагаагүй бол төрийн тусгай албаны удирдах ба төрийн өмчит болон төрийн өмчийн оролцоотой хуулийн этгээдийн төлөөлөн удирдах зөвлөлийн дарга, гишүүн, төсвийн бусад байгууллагын ерөнхий менежерийн үүрэг гүйцэтгэх удирдах албан тушаалд томилогдох ажилтныг Улсын Их Хурлаас тогтоосон журмын дагуу сонгон шалгаруулж, тухайн удирдах албан тушаалд тавигдах ерөнхий болон тусгай шаардлагыг хамгийн сайн хангаж буй нэг нэр дэвшигчийг сонгож томилох, чөлөөлөх;”  гэснийг хасах гэсэн Байнгын хорооны дэмжсэн саналыг дэмжье.


Зөвшөөрсөн

35


Татгалзсан 

5


Бүгд 


40

87.5 хувийн саналаар дэмжигдлээ.

Улсын Их Хурлын  гишүүн С.Баярцогт, Ч.Содномцэрэн нарын гаргасан, Дээрх 8 дахь санал дэмжигдсэн тохиолдолд хуулийн 35.1.6 дахь заалтыг дараахь байдлаар өөрчлөн тусгах:

“35.1.6.төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалд томилогдох нэг ажилтныг Улсын Их Хурлаас тогтоосон журмын дагуу сонгон шалгаруулж, нэр дэвшигчийн талаархи дүгнэлтээ уг ажилтныг томилох эрх бүхий байгууллагад өгөх;” гэсэн Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

6


Бүгд 


40

85.0 хувийн саналаар дэмжигдлээ.

/Төсөл санаачлагч хуулийн 35.1.6 дахь заалтыг төсөлд тусгагдсаны дагуу өөрчлөн найруулсантай уялдуулж Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Засгийн газрын тухай хуулийн зарим хэсгийг хүчингүй болсонд тооцох тухай, Яамны эрх зүйн байдлын тухай хуульд өөрчлөлт оруулах тухай хуулийн төслүүдийг өргөн мэдүүлсэн тул анхны хэлэлцүүлгийн шатанд 8,9 дэх саналын шийдвэрлэлтийг үндэслэн зохих өөрчлөлт оруулах шаардлага гарна/.

Улсын Их Хурлын  гишүүн С.Баярцогтын гаргасан, Төслийн 2 дугаар зүйлийн 14 буюу хуулийн 34 дүгээр зүйлд 34.16 дахь хэсэг болгон шинээр нэмэхээр тусгасан “Төрийн албаны төв байгууллага “Монгол төрийн хүндэт ажилтан” цол, тэмдэгтэй байх бөгөөд түүнийг олгох  болзол, журмыг Улсын Их Хурал тогтооно.” гэсэн заалтыг төслөөс хасах гэсэн Байнгын хорооны дэмжсэн саналыг дэмжье.


Зөвшөөрсөн

34


Татгалзсан 

5


Бүгд 


39

87.2 хувийн саналаар дэмжигдлээ.

Улсын Их Хурлын  гишүүн Э.Бат-Үүл, Ж.Гүррагчаа, Д.Одхүү нарын гаргасан, Хуулийн “Төрийн жинхэнэ албан тушаал эрхлэх болзол” гэсэн 16 дугаар зүйлийн 2 дахь хэсэгт  дараахь агуулгатай заалт нэмэх:

“16.2.4.хуулийн дагуу цэргийн жинхэнэ алба хаах үүрэг хүлээсэн иргэн төрийн албаны онцлог төрөл болох энэ үүргээ биелүүлээгүй бол;

“Тайлбар: 2008 оны 4 дүгээр сарын ..-ны өдөр батлагдсан Төрийн албаны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс өмнө цэргийн жинхэнэ алба хаах насны дээд хязгаарт хүрсэн, түүнчлэн эмнэлгийн магадлагаагаар эрүүл мэндээр тэнцээгүй, хуульд заасан бусад үндэслэлээр цэргийн жинхэнэ албанаас түр буюу бүрмөсөн чөлөөлөгдсөн иргэнд энэ заалт хамаарахгүй.” гэсэн Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

10


Бүгд 


39

74.4 хувийн саналаар дэмжигдлээ.


Төрийн албаны  тухай хуульд нэмэлт, өөрчлөлт оруулах тухай хуулийн төсөлтэй дагалдуулж өргөн мэдүүлсэн хуулийн төслүүдийн талаар гаргасан зарчмын зөрүүтэй саналын томъёоллоор санал хураалт явуулав. 

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөлд оруулах заалтыг одоо хүчин төгөлдөр мөрдөж байгаа хуулийн холбогдох заалтыг дараахь байдлаар өөрчлөн найруулахаар тусгах:

“26.2.Баг, хорооны Засаг даргад тухайн нэгжийн нийтийн Хуралд оролцсон иргэд төрийн албаны шалгалт өгч тэнцсэн иргэнийг, аймаг, нийслэл, сум, дүүргийн Засаг даргад тухайн Хурал дахь нам, эвслийн бүлэг, эсхүл Хурлын төлөөлөгч тус тус нэр дэвшүүлэх эрхтэй бөгөөд уг Хурлын хуралдаанд оролцсон иргэд буюу төлөөлөгчдийн олонхийн буюу 50-иас дээш хувийн санал авсан нэр дэвшигчийг томилуулахаар томилох эрх бүхий албан тушаалтанд санал болгоно.” гэсэн Байнгын хорооны дэмжсэн саналыг дэмжье.


Зөвшөөрсөн

27


Татгалзсан 

13


Бүгд 


40

67.5 хувийн саналаар дэмжигдлээ.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Орон нутгийн Хурлын сонгуулийн тухай хуульд нэмэлт оруулах тухай хуулийн төсөлд дараахь заалт нэмэх:

“30.20.Энэ хуулийн 30.17-д заасныг зөрчсөн төрийн жинхэнэ албан хаагчийг 100000-150000 төгрөгөөр торгоно.” гэсэн Байнгын хорооны дэмжсэн саналыг дэмжье.


Зөвшөөрсөн

37


Татгалзсан 

3


Бүгд 


40

92.5 хувийн саналаар дэмжигдлээ.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөлд Төрийн албаны тухай хуулийн 35.1.6 дахь заалттай нийцүүлж дараахь өөрчлөлт оруулах:


1/хуулийн 45.1-ийн “3-5 хүний нэрийг дэвшүүлж” гэснийг  “нэг хүний нэрийг дэвшүүлж” гэж өөрчлөх

2/хуулийн 45.5-ыг “Томилох эрх бүхий этгээд төрийн албаны төв байгууллагын ерөнхий менежерт санал болгосон нэр дэвшигчийг холбогдох албан тушаалд томилно.” гэж өөрчлөх гэсэн Байнгын хорооны дэмжсэн саналыг дэмжье.


Зөвшөөрсөн

24


Татгалзсан 

14


Бүгд 


38

63.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Нямдорж,  Д.Одхүү нар санал хэлэв. 

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, 3/ хуулийн 45.6 дахь хэсгийг “Томилох эрх бүхий этгээд төрийн албаны төв байгууллагын санал болгосон нэр дэвшигчийг хуульд заасан үндэслэлээр томилохоос 1 удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно.” гэж өөрчлөх гэсэн Байнгын хорооны дэмжсэн саналыг дэмжье.


Зөвшөөрсөн

29


Татгалзсан 

10


Бүгд 


39

74.4 хувийн саналаар дэмжигдлээ.

Дээрх өөрчлөлттэй нийцүүлж төслийн 2 дугаар зүйлд тусгагдсан хуулийн 43.1 дэх хэсэг, 44.1.3 дахь заалтад оруулах өөрчлөлт, мөн төслийн 3 дугаар зүйлд тусгагдсан 45.5, 45.6 дахь хэсэг тус тус төслөөс хасагдах болно гэдгийг протоколд тэмдэглэв.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Засгийн газрын тухай хуулийн зарим хэсгийг хүчингүй болсонд тооцох тухай, Яамны эрх зүйн байдлын тухай хуульд өөрчлөлт оруулах тухай хуулийн төслүүд нь Төрийн албаны тухай хуулийн 35.1.6 дахь заалттай шууд холбоотойгоор зохих өөрчлөлт оруулах шаардлага гарах тул эцсийн хэлэлцүүлгийн шатанд нээлттэй үлдээе гэсэн Байнгын хорооны дэмжсэн саналыг дэмжье.


Зөвшөөрсөн

27


Татгалзсан 

12


Бүгд 


39

69.2 хувийн саналаар дэмжигдлээ.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Төрийн албаны тухай хуульд нэмэлт, өөрчлөлт оруулах тухай хуулийн төсөлд төрийн жинхэнэ албан хаагчид “аймаг, нийслэл, сум, дүүргийн иргэдийн Төлөөлөгчдийн Хурлын төлөөлөгчөөр сонгогдох”-ыг шууд хориглохоор тусгагдсантай нийцүүлж Засаг захиргаа, нутаг дэвсгэрийн нэгж, түүний удирдлагын тухай хуулийн 9.6, 9.7 дахь хэсгийг хүчингүй болгох хуулийн төслийг эцсийн хэлэлцүүлэгт бэлтгэх.

 Жич: хүчингүй болгох хуулийн заалт:

“9.6.Тухайн шатны Засаг даргын Тамгын газрын болон Засаг даргын дэргэдэх газар, хэлтэс, албаны төрийн жинхэнэ албан хаагч-Хурлын төлөөлөгчийн тоо нийт төлөөлөгчийн гуравны нэгээс хэтрэхээргүй байна. 

9.7.Энэ хуулийн 9.6-д заасан төрийн жинхэнэ албан хаагч-Хурлын төлөөлөгч Хурлын Тэргүүлэгчдийн бүрэлдэхүүнд орохыг хориглоно”  гэсэн ийм хоёр заалтыг хасъя гэсэн саналыг эцсийн хэлэлцүүлэг дээр ярих нь зүйтэй гэж үзэж нээлттэй үлдээв.

Уг саналын талаар Улсын Их Хурлын гишүүн Д.Дондог санал хэлэв. 

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Намын гишүүнээс түдгэлзвэл зохих албан тушаалын тухай хуулийг бүхэлд нь хүчингүй болгохоор өргөн мэдүүлсэн тул Ерөнхийлөгчийн тухай хуулийн 4 дүгээр зүйлд “Ерөнхийлөгч  уг албан тушаалд байх хугацаандаа намын гишүүнээсээ түдгэлзэнэ.” гэсэн 3 дахь хэсэг нэмэх гэсэн саналыг эцсийн хэлэлцүүлэг дээр ярих нь зүйтэй гэж үзэж нээлттэй үлдээв.

Уг саналын талаар Улсын Их Хурлын гишүүн Ц.Нямдорж санал хэлэв. 

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Төрийн албаны тухай хуульд нэмэлт, өөрчлөлт оруулах тухай хуулийн төсөлд “Монгол Улсын Үндэсний аюулгүй байдлын зөвлөлийн нарийн бичгийн дарга”-ыг төрийн тусгай албан тушаалын ангилалд шилжүүлж байгаатай нийцүүлж УИХ-ын 2002 оны 73 дугаар тогтоолын  хавсралтаар баталсан “Төрийн өндөр албан тушаалтны зэрэг зиндаа,  түүнтэй адилтгах төрийн албан тушаалтны зэрэглэл”-д өөрчлөлт оруулах гэсэн саналыг эцсийн хэлэлцүүлэг дээр ярих нь зүйтэй гэж үзэж нээлттэй үлдээв.

/Мөн үүнтэй холбогдуулаад  улс төрийн албан тушаалын ТӨ-VА-аас “Үндэсний аюулгүй байдлын зөвлөлийн нарийн бичгийн дарга” гэснийг хасч тусгай албан тушаалын ТӨ-VА-д нэмэх/.

Улсын Их Хурлын  гишүүн С.Баярцогт, Д.Дондог, А.Цанжид нарын гаргасан, Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэх боломжгүй тул төсөл санаачлагчид буцаах УИХ-ын тогтоолын төслийг эцсийн хэлэлцүүлэгт бэлтгэх гэсэн саналыг эцсийн хэлэлцүүлэг дээр ярих нь зүйтэй гэж үзэж нээлттэй үлдээв.

Улсын Их Хурлын гишүүн Ц.Нямдорж санал хэлэв. 

Төрийн  албаны тухай хуульд нэмэлт өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв. 

Тав. Эрүүгийн хуульд нэмэлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Улсын Дээд шүүхийн Эрүүгийн танхимын тэргүүн Д.Батсайхан,  Хууль зүй, дотоод хэргийн яамны Төрийн нарийн бичгийн дарга Г.Баясгалан, УИХ-ын Тамгын газрын ахлах зөвлөх Н.Цогтсайхан, Хууль зүйн байнгын хорооны референт Б.Баасандорж, Э.Ганболд нарын бүрэлдэхүүнтэй ажлын хэсэг байлцав. 

Хуулийн төслийг эцсийн хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн С.Баярцогт уншиж танилцуулав.

Улсын Их Хурлын гишүүн Д.Лүндээжанцангийн асуусан асуултад ажлын хэсгээс УИХ-ын Тамгын газрын зөвлөх Н.Цогтсайхан хариулж, тайлбар хийв. 

Улсын Их Хурлын гишүүн Ц.Нямдорж санал хэлэв. 

УИХ-ын гишүүн Ц.Нямдоржийн гаргасан, Төсөлд ”2008 оны 2 дугаар сарын 1-ний өдөр батлагдсан Эрүүгийн хуульд нэмэлт, өөрчлөлт оруулах тухай хуулийн  6 дугаар зүйлийн  ”267 дугаар зүйл,  272 дугаар зүйл” гэснийг хүчингүй болсонд тооцсугай” гэсэн 2 дугаар зүйлийг нэмэх гэсэн саналыг дэмжье.

Зөвшөөрсөн

31

Татгалзсан 

8

Бүгд 


39

79.5 хувийн саналаар дэмжигдлээ.

Эрүүгийн хуульд нэмэлт оруулах тухай хуулийг баталъя.

Зөвшөөрсөн

31

Татгалзсан 

7

Бүгд 


38

81.6 хувийн саналаар хууль батлагдлаа.

Уг асуудлыг 12 цаг 20 минутад хэлэлцэж дуусав.

Зургаа. УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зарим зардлын хэмжээг шинэчлэн тогтоох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, нарийн бичгийн дарга Б.Ганбат, Ерөнхий нягтлан бодогч Д.Жанчивдорж, зөвлөх С.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зарим зардлын хэмжээг шинэчлэн тогтоох тухай УИХ-ын тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Д.Дондог уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Д.Одхүү, Ц.Сүхбаатар, Ц.Баярсайхан, Б.Бат-Эрдэнэ, Д.Ганхуяг нарын асуусан асуултанд Байнгын хорооны дарга, УИХ-ын гишүүн Д.Дондог, ажлын хэсгээс Б.Ганбат нар хариулж, тайлбар хийв.

Д.Лүндээжанцан: Байнгын хорооны саналаар УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам, зарим зардлын хэмжээг шинэчлэн тогтоох тухай УИХ-ын тогтоолын төслийг хэлэлцье.

Зөвшөөрсөн

31

Татгалзсан

10

Бүгд


41

75.6 хувийн саналаар дээрх тогтоолыг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.

Уг асуудлыг 12 цаг 57 минутад хэлэлцэж дуусав.

Долоо.Олон хүүхэд төрүүлж өсгөсөн эхийг урамшуулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, Нийгмийн бодлого, боловсрол, соёл, шинжлэх ухааны байнгын хорооны референт Ц.Цолмон нар байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Т.Очирхүү танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Ганхуягийн асуусан асуултад төсөл санаачлагч, УИХ-ын гишүүн Т.Очирхүү хариулж, тайлбар хийв.

Хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ц.Баярсайхан уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Сүхбаатарын асуусан асуултад төсөл санаачлагч, УИХ-ын гишүүн Н.Батбаяр хариулж, тайлбар хийв.

Д.Лүндээжанцан: Байнгын хорооны саналаар Олон хүүхэд төрүүлж өсгөсөн эхийг урамшуулах тухай хуулийн төслийг хэлэлцье.

Зөвшөөрсөн

34

Татгалзсан

  7

Бүгд


41

82.9 хувийн саналаар дээрх хуулийн төслийг хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэхээр шийдвэрлэв.

Өглөөний нэгдсэн хуралдаан 13 цаг 10 минутанд завсарлаж, үдээс хойшхи нэгдсэн хуралдаан 15 цаг 30 минутанд эхлэв.

Хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв. 

Чөлөөтэй: Р.Амаржаргал, Р.Бадамдамдин, Т.Бадамжунай, Б.Батбаяр, Ж.Батхуяг, Р.Гончигдорж, Д.Дэмбэрэл, Б.Жаргалсайхан, Г.Занданшатар, С.Оюун, К.Саираан, А.Цанжид, Ц.Шаравдорж, Ө.Энхтүвшин

Өвчтэй: Г.Адъяа, Т.Ганди, Л.Гансүх, Ц.Дамиран, С.Отгонбаяр, Д.Туяа, У.Хүрэлсүх, М.Энхсайхан

Тасалсан:  Ц.Батаа, Су.Батболд, Х.Баттулга, Э.Бат-Үүл, С.Ламбаа, Д.Одбаяр, Л.Одончимэд, Т.Очирхүү, Ч.Содномцэрэн, Д.Тэрбишдагва, Ц.Цэнгэл, Б.Цэрэнбалжир, Б.Эрдэнэбат

Найм. УИХ-ын гишүүдээс Монгол Улсын Ерөнхий сайд С.Баярт тавьсан асуулгын хариу

Цагдаагийн байгууллага, албан тушаалтны хууль бус үйл ажиллагаа, хүнд суртал, ёс суртахууны талаар гарсан гомдлын мөрөөр Засгийн газраас авч буй арга хэмжээний талаар УИХ-ын гишүүн Г.Адъяагаас Монгол Улсын Ерөнхий сайдад тавьсан асуулгын хариу

Хэлэлцэж буй асуудалтай холбогдуулан УИХ-ын гишүүн, Хууль зүй, дотоод хэргийн сайд Ц.Мөнх-Оргил байлцав.

Асуулгын хариуг УИХ-ын гишүүн, Хууль зүй, дотоод хэргийн сайд Ц.Мөнх-Оргил танилцуулав.

Танилцуулгатай холбогдуулан УИХ-ын гишүүн Л.Гантөмөр, Л.Гүндалай нарын асуусан асуултад УИХ-ын гишүүн, Хууль үй, дотоод хэргийн сайд Ц.Мөнх-Оргил хариулж, тайлбар хийв.

УИХ-ын гишүүн Адъяагаас Цагдаагийн байгууллага, албан тушаалтны хууль бус үйл ажиллагаа, хүнд суртал, ёс суртахууны талаар гарсан гомдлын мөрөөр Засгийн газраас авч буй арга хэмжээний талаар Ерөнхий сайдад тавьсан асуулгын хариуг УИХ-ын чуулганы нэгдсэн хуралдаан дээр сонсов.

Хөдөө аж ахуйн бодлогын талаар Засгийн газраас авч буй арга хэмжээ, Хөдөө аж ахуйн парк шинэчлэл, агротехникийн бодлого болон цаашид уг салбарт авч хэрэгжүүлэх арга хэмжээний талаар УИХ-ын гишүүн С.Баярцогт, Л.Гантөмөр, Р.Нямсүрэн нараас Монгол Улсын Ерөнхий сайдад тавьсан асуулгын хариу

Хэлэлцэж буй асуудалтай холбогдуулан Хүнс, хөдөө аж ахуйн сайд Ц.Ганхуяг байлцав.

Асуулгын хариуг Хүнс, хөдөө аж ахуйн сайд Ц.Ганхуяг танилцуулав.

Танилцуулгатай холбогдуулан УИХ-ын гишүүн А.Мурат, С.Баярцогт, Б.Бат-Эрдэнэ, Л.Гантөмөр, Р.Нямсүрэн нарын асуусан асуултад Хүнс, хөдөө аж ахуйн сайд Ц.Ганхуяг хариулж, тайлбар хийв.

Асуулгатай холбогдуулан УИХ-ын гишүүн С.Баярцогт үг хэлэв.

Хөдөө аж ахуйн бодлогын талаар Засгийн газраас авч буй арга хэмжээ, хөдөө аж ахуйн парк шинэчлэлт, агротехникийн бодлого болон цаашид уг салбарт авч хэрэгжүүлэх арга хэмжээний талаар Ерөнхий сайдад тавьсан асуулгын хариуг УИХ-ын чуулганы нэгдсэн хуралдаан дээр сонсов.

Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи хайгуулын болон бусад үйл ажиллагаа Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний асуудлаар УИХ-ын гишүүн Пүрэвдоржоос Ерөнхий сайдад тавьсан асуулгын хариу

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү байлцав.

Асуулгын хариуг Үйлдвэр, худалдааны сайд Х.Наранхүү танилцуулав.

Танилцуулгатай холбогдуулан УИХ-ын гишүүн Л.Пүрэвдорж, Л.Гантөмөр, З.Энхболд нарын асуусан асуултад ажлын хэсгээс Х.Наранхүү, Д.Цэвээнжав, Л.Болд нар хариулж, тайлбар хийв.


Асуулгатай холбогдуулан УИХ-ын гишүүн Л.Пүрэвдорж үг хэлэв.

Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи хайгуулын болон бусад үйл ажиллагаа Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний асуудлаар УИХ-ын гишүүн Пүрэвдоржоос Ерөнхий сайдад тавьсан асуулгын хариуг УИХ-ын чуулганы нэгдсэн хуралдаан дээр сонсов.


Ундны ус, усан хангамжийн эх үүсвэрүүдийн тэжээлийн муж, түүний орчимд үйл ажиллагаа явуулж байгаа байгууллагуудын зөвшөөрөл болон төрөөс тавьж буй хяналтын талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу


Хэлэлцэж буй асуудалтай холбогдуулан Зам тээвэр, аялал жуучлалын сайд Р.Раш, Барилга, хот байгуулалтын дэд сайд Ц.Дашдорж, Нийслэлийн Засаг даргын орлогч Б.Баатарзориг, Нийслэлийн газрын албаны орлогч дарга Ч.Сундуй, Нийслэлийн мэргэжлийн хяналтын газрын Байгаль орчин, геологи, уул уурхай, татварын хяналтын хэлтсийн дарга н.Нямдаваа, Ус сувгийн удирдах газрын дэд дарга Б.Баатархуяг, Улсын мэргэжлийн хяналтын газрын албаны дарга Б.Саран нарын бүрэлдэхүүнтэй ажлын хэсэг байлцав. 


Асуулгын хариуг  Зам тээвэр, аялал жуучлалын сайд Р.Раш танилцуулав.

Танилцуулгатай холбогдуулан УИХ-ын гишүүн Б.Мөнхтуяа, Б.Бат-Эрдэнэ, З.Энхболд, Д.Ганхуяг, Б.Батбаатар нарын асуусан асуултад ажлын хэсгээс Ц.Дашдорж, Б.Баатарзориг, Ч.Сундуй, н.Нямдаваа, Б.Баатархуяг, Б.Саран нар хариулж, тайлбар хийв. 


 Асуулгатай холбогдуулан УИХ-ын гишүүн Б.Мөнхтуяа үг хэлэв.

Ундны ус, усан хангамжийн эх үүсвэрүүдийн тэжээлийн муж, түүний орчимд үйл ажиллагаа явуулж байгаа байгууллагуудын зөвшөөрөл болон төрөөс тавьж буй хяналтын талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариуг УИХ-ын чуулганы нэгдсэн хуралдаан дээр сонсов.


УБТЗ нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу


Хэлэлцэж буй асуудалтай холбогдуулан Зам тээвэр, аялал жуучлалын сайд Р.Раш, газрын дарга Д.Наранпүрэв, Барилга, хот байгуулалтын дэд сайд Ц.Дашдорж, Нийслэлийн Засаг даргын орлогч Б.Баатарзориг, Нийслэлийн газрын албаны орлогч дарга Ч.Сундуй, Төмөр замын Хэрэг эрхлэх газрын орлогч дарга Б.Батболд, Монгол-Оросын хувь нийлүүлсэн нийгэмлэг УБТЗ-ын дарга В.Отгондэмбэрэл, Нийслэлийн мэргэжлийн хяналтын газрын Байгаль орчин, геологи, уул уурхай, татварын хяналтын хэлтсийн дарга н.Нямдаваа, Ус сувгийн удирдах газрын дэд дарга Б.Баатархуяг, Улсын мэргэжлийн хяналтын газрын албаны дарга Б.Саран нарын бүрэлдэхүүнтэй ажлын хэсэг байлцав. 

Асуулгын хариуг Зам тээвэр, аялал жуучлалын сайд Р.Раш танилцуулав.


Танилцуулгатай холбогдуулан Улсын Их Хурлын гишүүн Б.Мөнхтуяа, З.Энхболд, Б.Бат-Эрдэнэ нарын асуусан асуултад Улсын Их Хурлын гишүүн, Зам, тээвэр, аялал жуулчлалын сайд Р.Раш, ажлын хэсгээс В.Отгондэмбэрэл, Ц.Дашдорж, Б.Баатарзориг, Ч.Сундуй, н.Нямдаваа, Б.Баатархуяг, Б.Саран нар хариулав.


Асуулгатай холбогдуулан УИХ-ын гишүүн Б.Мөнхтуяа үг хэлэв. 

УБТЗ нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариуг  УИХ-ын чуулганы нэгдсэн хуралдаан дээр сонсов.
11.30-11.35 цагт УИХ-ын гишүүн Л.Гүндалайн урилгаар Хөвсгөл аймгийн сумдын эмнэлгийн сувилагч, ажилтнууд, 11.35-11.40  цагт УИХ-ын гишүүн С.Ламбаагийн урилгаар Багануур дүүргийн ахмад багш нарын төлөөлөгчид, 15.50-15.55 цагт Булган аймгийн Олон улсын эдийн засаг, бизнесийн дээд сургуулийн эчнээ ангийн оюутнууд, 16.20-16.25 цагт Хэнтий аймгийн эмэгтэйчүүдийн төлөөлөл,  16.25-16.30 цагт Баянхонгор аймгийн Эрдэнэцогт сумын иргэд , 17.10-17.15 цагт Төв аймгийн оюутан, залуучууд, 17.40-17.45 цагт УИХ-ын гишүүн Д.Бат-Эрдэнэ, Ц.Баярсайхан нарын урилгаар Өмнөговь аймгийн Гурвантэс сумаас нийслэл Улаанбаатар хотын их, дээд сургуулиудад сурч байгаа оюутнуудын төлөөлөгчид УИХ-ын чуулганы нэгдсэн хуралдааны үйл ажиллагаатай тус тус танилцав. /Нэрсийг хавсаргав/.

Хуралдаан 18 цаг 45 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Н.ЛУВСАНЖАВ


Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА






В.ОЮУН
МОНГОЛ УЛСЫН ИХ ХУРЛЫН 2008 ОНЫ ХАВРЫН ЭЭЛЖИТ  

ЧУУЛГАНЫ 4 ДҮГЭЭР САРЫН 25-НЫ ӨДӨР (БААСАН ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 50 минутад эхлэв. 


Д.Лүндээжанцан: - За УИХ-ын гишүүдийн өдрийн амгаланг айлтгая. Гишүүд 38 гишүүн байна. 50.3 хувь. За ингээд УИХ-ын хаврын чуулганы 2008 оны 04 дүгээр сарын 25-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 


Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл, хэлэлцэх эсэх, үргэлжилнэ. Сонгуулийн хорооны гишүүний ёс зүйн дүрэм батлах тухай УИХ-ын тогтоолын төсөл, хэлэлцэх эсэх. Сонгуулийн ерөнхий хорооны гишүүнээс чөлөөлөх тухай асуудал байна. Төрийн албаны тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг. Эрүүгийн хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. УИХ-ын гишүүний төсөв зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоолын төсөл, хэлэлцэх эсэх. Олон хүүхэд төрүүлж өсгөсөн эхийг урамшуулах тухай хуулийн төсөл, хэлэлцэх эсэх. Онцгой албан татварын тухай хуульд нэмэлт, өөрчлөлт оруулах тухай, нэмэгдсэн өртгийн албан татварын тухай хуульд нэмэлт оруулах тухай хуулийн төсөл, тогтоолд өөрчлөлт оруулах тухай хуулийн төсөл, хэлэлцэх эсэх. Онцгой албан татварын тухай хуульд өөрчлөлт оруулах тухай хуулийн төсөл, хэлэлцэх эсэх. 


Прокурорын байгууллагын бүтэц, зохион байгуулалт, цалингийн санг тогтоох тухай УИХ-ын тогтоолд өөрчлөлт оруулах тухай УИХ-ын тогтоолын төсөл, хэлэлцэх эсэх. Тогтоолын хавсралтад нэмэлт оруулах тухай УИХ-ын тогтоолын төсөл, хэлэлцэх эсэх. Монгол Улсын Засгийн газар, Итали Улсын Засгийн газар хооронд байгуулсан Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээрийг соёрхон батлах тухай хуулийн төсөл, хэлэлцэх эсэх. Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг шинэчлэх төслийг зээлийн хэлэлцээрийг соёрхон батлах тухай хуулийн төсөл, хэлэлцэх эсэх. Монгол Улс, БНСУ-ын хооронд байгуулсан ялтан шилжүүлэх тухай гэрээг соёрхон батлах тухай хуулийн төсөл, хэлэлцэх эсэх. Засгийн газрын үнэт цаас гаргахыг зөвшөөрөх тухай УИХ-ын тогтоолын төсөл, хэлэлцэх эсэх. Стратегийн нөөцийн бараа, материалын нэр төрөл тогтоох тухай УИХ-ын тогтоолын төсөл, хэлэлцэх эсэх. Төрийн тусгай хамгаалалтын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. 


Хот байгуулалтын тухай хуулийн шинэчилсэн найруулгын төсөл, хэлэлцэх эсэх. Жагсаалт батлах тухай УИХ-ын тогтоолын төсөл, хэлэлцэх эсэх. Банкны тухай хуульд нэмэлт, өөрчлөлт оруулах тухай, Эрдэнэсийн сангийн тухай хуульд нэмэлт оруулах тухай хуулийн төсөл, хэлэлцэх эсэх. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, хэлэлцэх эсэх. Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт оруулах тухай хуулийн төслийн анхны хэлэлцүүлэг. Орон гэргүй иргэдийг дэмжих тухай хуулийн төсөл, хэлэлцэх эсэх. УИХ-ын тухай хуульд нэмэлт оруулах тухай хуулийн УИХ-ын чуулганы хуралдааны дэгийн тухай хуульд нэмэлт оруулах тухай хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. 


15 цагаас Цагдаагийн байгууллага, албан тушаалтнаас хууль бус үйл ажиллагаа, хүнд суртал, ёс суртахууны талаар гарсан гомдлын мөрөөр Засгийн газраас авч хэрэгжүүлж буй арга хэмжээний талаар УИХ-ын гишүүн Г.Адъяагаас Ерөнхий сайдад тавьсан асуулгын хариу. Хөдөө аж ахуйн бодлогын талаар Засгийн газраас авч буй арга хэмжээ, хөдөө аж ахуйн парк шинэчлэлт, агротехникийн бодлого болон цаашид уг салбарт авч хэрэгжүүлэх арга хэмжээний асуудлаар УИХ-ын гишүүн С.Баярцогт, Л.Гантөмөр, Р.Нямсүрэн нараас Ерөнхий сайдад тавьсан асуулгын хариу. Ундны ус, усан хангамжийн эх үүсвэрүүдийн тэжээлийн муж, түүний орчинд үйл ажиллагаа явуулж байгаа байгууллагуудын зөвшөөрөл болон төрөөс тавьж буй хяналтын талаар УИХ-ын гишүүн Б.Мөнхтуяагаас Ерөнхий сайдад тавьсан асуулгын хариу. Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи, хайгуулын болон бусад үйл ажиллагаа Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний асуудлаар УИХ-ын гишүүн Л.Пүрэвдоржоос Ерөнхий сайдад тавьсан асуулгын хариу. Улаанбаатар төмөр нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний талаар УИХ-ын гишүүн Б.Мөнхтуяагаас Ерөнхий сайдад тавьсан асуулгын хариу. 2004 оноос хойш аймаг, төрийн захиргааны байгууллага, гадаад тусламжийн хөрөнгөөр барьсан барилга байгууламжийн тоо, тэдний өмчлөлийн асуудлыг хэрхэн шийдэж байгаа, цаашид уг асуудлаар Засгийн газраас авах арга хэмжээний талаар УИХ-ын гишүүн Д.Бат-Эрдэнээс Ерөнхий сайдад тавьсан асуулгын хариу. Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын 2007 оны 46 дугаар тогтоолын хэрэгжилт, түүний үр дүнгийн талаар УИХ-ын гишүүн Д.Ганхуяг, А.Бакей нараас Ерөнхий сайдад тавьсан асуулгын хариу. Төрийн өндөр албан тушаалтнууд болон төрийн албан хаагчид ажил үүрэгтээ хариуцлагагүй хандаж, алдаа дутагдал гаргасан байдалд хэрхэн хариуцлага тооцож байгаа болон цаашид авах арга хэмжээний талаар УИХ-ын гишүүн Б.Батбаатараас Ерөнхий сайдад тавьсан асуулгын хариуг тус тус сонсоно. 


За ингээд эхнийхээ асуудалд оръё. За Ц.Нямдорж гишүүн. 


Ц.Нямдорж: - Баярлалаа. Ерөнхийлөгчийн хоригийг хүлээн авах тогтоолоо батлаагүй байх аа. 


Д.Лүндээжанцан: - Батлаагүй. Тэрийг одоо ингээд дундуур нь оруулах юм. 


Ц.Нямдорж: - Одоо оруулаачээ. Тэгээд дараагийн асуудал байна шүү дээ. Нэг иймэрхүү юм аа хурдалмаар юм аа. 


Д.Лүндээжанцан: - За энийг оруулна. Би яг одоо хэлэлцэх асуудлынхаа өмнө ярих гэж байсан юм. За гишүүд. За ингээд хэлэлцэх асуудалдаа оръё. 


За эхлээд нөгөө Ерөнхийлөгчийн хоригийг хүлээж авсан тухай Их Хурлын тогтоолын төслийг хэлэлцэж батлах ёстой. Дараа нь Байнгын хороон дээр ажлын хэсэг гарч одоо энэ асуудлыг яаж засах талаар шийдвэр гаргах ёстой. Ингээд би уншъя. Санал хураалтад бэлтгээрэй. 40 гишүүн ирцэд байна. 42 гишүүн байна. 


За Монгол Улсын Их Хурлын тогтоол. Ерөнхийлөгчийн хоригийн тухай. Монгол Улсын Их Хурлын чуулганы хуралдааны дэгийн тухай хуулийн 31.1, 31.8-ыг үндэслэн Монгол Улсын Их Хурлаас тогтоох нь: 


1. Монгол Улсын Их Хурал 2008 оны 2 дугаар сарын 6-ны өдөр баталсан Татварын өршөөл үзүүлэх тухай хуулийн зарим зүйл хэсэгт Монгол Улсын Ерөнхийлөгчид тавьсан хоригийг хүлээн зөвшөөрсүгэй. 


2. Энэ тогтоолыг батлагдсан өдрөөс нь эхлэн дагаж мөрдөнө гэсэн тогтоол байгаа. 


Энэ тогтоолыг баталъя гэсэн санал хураалт явуулж байна. 


Санал хураалтад 42 гишүүн оролцож, зөвшөөрсөн 38, татгалзсан 4, 90.5 хувийн саналаар тогтоол батлагдаж байна. 


Ингээд хоригийг хүлээж авсантай холбогдуулан хуульд өөрчлөлт оруулах асуудал гарч ирдэг. Ийм учраас Хууль зүйн байнгын хороо энэ асуудлыг нэн даруй авч үзээд холбогдох өөрчлөлтийг оруулж ирэх шаардлагатай. 


За ингээд дараагийн асуудалдаа оръё.

Нэг. Төсвийн байгууллагын удирдлага, санхүүжилтийн тухай

хуульд нэмэлт оруулах тухай хуулийн төсөл 

(хэлэлцэх эсэх) (үргэлжлэл)


Одоо Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийг үргэлжлүүлэн хэлэлцье. Одоо хуулийн төслийг хэлэлцэх эсэх асуудлаар санал хураалт явуулна. Өчигдөр хэлэлцэх эсэх асуудлаар санал хураалт явуулахад ирц хүрээгүй. Одоо өнөөдөр зөвхөн санал хураалт явуулах юм. 


Ингээд Байнгын хорооны саналаар Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 


Санал хураалтад 44 гишүүн оролцож, зөвшөөрсөн 26, татгалзсан 18, 59.1 хувийн саналаар хэлэлцэх нь зүйтэй гэж үзлээ. 


За Д.Арвинг хас тэгээд. Ер нь Д.Арвин орж ирээгүй шүү дээ. Бүртгэлд битгий оруул, Д.Арвинг. За Т.Ганди, Д.Арвин хоёрыг хасаад 24, 18 болж байна. Дэмий юм болгоод байх юмаа та нар одоо. Н.Баяртсайхан гишүүн, Ц.Нямдорж гишүүн ороод ир. Тэгээд дахиад санал хураая. Тэгээд 3 гишүүнийг хасаад 23, 18 л байна шүү дээ. Тэгээд байхгүй гишүүдийг юунд нь оруулахгүй юу. Хэлэлцэх эсэх асуудлаар. Би бол сая хүчинтэй гээд дараад явуулсан. Комисс гаргавал байна шүү дээ, Н.Баяртсайхан, Д.Арвин, Т.Ганди гурвыг хасна. Ингээд 23, 18 болж байна. Ямар зовлонтой улсууд вэ та нар. Энэ ингээд зөрүү нь батлагдаж байна шүү дээ. 


Хэлэлцэх эсэх асуудал шийдлээ. Байнгын хороон дээр энэ хуулийн асуудлаар тэр Үндсэн хуультай нээрээ зөрж байна уу, үгүй юу, эрх мэдлийн хуваарилалтын асуудал энэ тэрээ сайн яриа. 

Гишүүд ороод ир. Гишүүдээ оруулъя. Ер нь хариуцлагажуулъя. Ц.Нямдорж гишүүн, Н.Баяртсайхан гишүүн, өөрсдөө яагаад явчихдаг юм бэ. Орж ирчихээд. За гишүүд орж ирье. Тэгээд саналаа хураая. 


С.Ламбаа гишүүний урилгаар Багануур дүүргийн ахмад багш нар манай чуулганы үйл ажиллагаатай танилцаж байна. За та бүхэнд ажлын амжилт, сайн сайхан, ард түмний үр хүүхдийг сурган хүмүүжүүлэх үйлсэд чинь их амжилт хүсэн ерөөе. 


Би түрүүн энэ, саяны байна шүү дээ, санал хураавал 2 санал хураана. Одоо дахиж санал хураана. Тэр нь болохоор юу байна вэ гэхээр хүчинтэй юу, хүчингүй юу гэж хураагаад. Би яах вэ гэхээр санал хүчинтэй гээд протоколд орчихсон байхгүй юу. Энд дараад. 


За тэгээд хэлэлцэх эсэхийг шийдлээ. Гомдол санал байвал тэгээд комисс цэцэд гаргаад явахаас биш. 26 гишүүнээс юуг нь гарга. 3 гишүүнийг нь хас. Протоколд орууллаа. Н.Баяртсайхан, Т.Ганди, Д.Арвин гурвыг протоколд орууллаа. Хасаж тооцно. Тэгээд 23, 18 байна. Ажил явах хэрэгтэй байна шүү дээ. 26 гишүүн дэмжсэн. 18 гишүүн татгалзсан. 3 хүний кноп дарагдсан байна. Тэрийг нь хасаад тооцъё гэж байна. Ингээд цаашаа явъя. 


Хоёр. Сонгуулийн хорооны гишүүний ёс зүйн дүрэм 

батлах тухай УИХ-ын тогтоолын төсөл

(хэлэлцэх эсэх)


Д.Лүндээжанцан: - Сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийг хэлэлцье. Уг тогтоолын төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна. 


Д.Дондог: - УИХ-ын дарга, эрхэм гишүүд ээ,


УИХ-ын 2007 оны намрын ээлжит чуулганаар хэлэлцэн баталсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулиар сонгуулийн хороодын гишүүний ёс зүйн дүрмийг УИХ-аар батлахаар уг хуулийн 14 дүгээр зүйлийн 14.4-т өөрчлөлт оруулж шийдвэрлэсэн билээ. Хуулийн энэ заалтыг хэрэгжүүлэх үүднээс Сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийг Төрийн байгуулалтын байнгын хороо санаачлан боловсруулж 2008 оны 04 дүгээр сарын 22-ны өдрийн хуралдаанаараа хэлэлцээд төслийг энэ удаагийн ээлжит чуулганаар хэлэлцүүлэхээр оруулж байна. 


Төслийг боловсруулахдаа Сонгуулийн ерөнхий хорооны 2006 оны 8 дугаар сарын 23-ны өдрийн 11 дүгээр тогтоолоор батлан мөрдүүлж байгаа сонгуулийн хорооны гишүүний ёс зүйн дүрэм, сонгуулийн үйл ажиллагааг зохион байгуулж явуулах бүрэн эрхээ хэрэгжүүлэхдээ улс төрийн хувьд төвийг сахиж, ажиллах онцлогийг нь харгалзан үзсэн болно. 


Тус байнгын хорооны санал, дүгнэлтийг хэлэлцэн шийдвэрлэж өгнө үү. 


Анхаарал тавьсанд баярлалаа. 


Д.Лүндээжанцан: - За одоо Байнгын хорооны оруулж байгаа дүгнэлтээс асуух асуулттай гишүүд асуултаа асууя. За С.Ламбаа гишүүн асуултаа асууна. Та хоёр чинь хоёулаа Төрийн байгуулалтын хорооны гишүүн. 


С.Ламбаа: - Үгүй үгүй би энэ хэлэлцүүлгийн явцад энэ анхаарах ёстой нэг л юм байгаа юм л даа. Энэ 2.1.10 дээр Байнгын хороо ер нь юу гэж үзсэн юм болоо. Би тэр өдөр байгаагүй л дээ. Хэвлэл мэдээллийн хэрэгслэлээр олонхийн саналаар гаргасан хамтын шийдвэрийг шүүмжлэх, ташаа буюу гуйвуулсан тайлбар хийхийг хориглоно гэж. Одоо ёс зүйн дүрэм дотор чинь энэ Сонгуулийн хорооны ёс зүйн асуудал юм байгаа биз дээ. Ямар хэвлэл мэдээллийн байгууллагын ёс зүйн асуудлын дүрэм батлах гэж байгаа биш. Энийг ер нь ямар утгаар ярьсан бэ? 


Д.Лүндээжанцан: - За Д.Дондог дарга. 


Д.Дондог: - За С.Ламбаа гишүүний асуултад хариулъя. Энэ бол хэвлэл мэдээллийн хэрэгслэлийг баалсан биш, Сонгуулийн ерөнхий хорооны гишүүд ийм одоо хэвлэл мэдээллийн хэрэгслэлээр олонхийн саналаар гарсан шийдвэрээ шүүмжлэх, ташаа буюу гуйвуулсан тайлбар хийхийг хориглоно гэсэн агуулгатай юм шиг байна лээ. 


С.Ламбаа: - Өөрсдийн юм уу? 


Д.Дондог: - Өөрсдөө. 


С.Ламбаа: - Тэгвэл тэрийг нь тодруулах хэрэгтэй шүү дээ. 


Д.Дондог: - Тэр үл ойлгогдохоор юм байвал анхны хэлэлцүүлэг дээр үг үсгийн засвар, найрлага хийж болно. Одоо бол хэлэлцэх эсэхийг ярьж байгаа шүү дээ. Анхны хэлэлцүүлэг хийнэ шүү дээ дахиад. Анхны хэлэлцүүлэг хийхэд саналыг чинь тодорхой зарчмын зөрүүтэй санал болгоод аваад явъя л даа. 


С.Ламбаа: - Үгүй яах вэ зүгээр хэвлэл мэдээллийн байгууллага хандсанаар хийчихээд байгаа байхгүй юу. Уг нь хүн нь байхгүй юу. Сонгуулийн хорооных нь гишүүн. Тодруулж өгмөөр юм байна. 


Д.Дондог: - За анхны хэлэлцүүлэг дээр найруулгаар авъя. Ер нь Байнгын хороон дээр бол энэ дотор, дүрмийн заалт руу бол гишүүд нэг их орж асуулт асууж, нэг их санал хэлээгүй шүү дээ. Ерөнхийдөө бол хэлэлцэх эсэхийг нь ярьчихаад, анхны хэлэлцүүлэг дээр тодорхой болгоё гээд дор нь гар өргөөд явчихсан. 


Д.Лүндээжанцан: - За Д.Одхүү гишүүний тэр хэлсэн юунуудыг анхааралдаа ав. За Э.Бат-Үүл гишүүн. 


Э.Бат-Үүл: - Сонгуулийн үйл ажиллагааг зохион байгуулж байгаа байгууллага, түүний гишүүдийн ёс зүйтэй холбогдсон дэлхий нийтээр баримталдаг нэг жишиг бий л дээ. Тэрийг бас Байнгын хороон дээр хэлж байсан. Өөрөөр хэлбэл Сонгуулийн хорооны гишүүд нь одоо бусад нэр дэвшигч юм уу, нэр дэвшүүлж байгаа нам, байгууллагуудтай уулзсан уулзалтын тухай үнэн зөв мэдээлэл өгөх үүргийг бол тусгавал зүйтэй гэж. Байнгын хороон дээр санал хэлж байсан. Тийм ээ. 


Тэгээд нэгдүгээр хэлэлцүүлэг дээр энэ орох бололцоо бий юу? 


Д.Дондог: - Байгаа. Нэгдүгээр хэлэлцүүлэг дээр ямар санал гарсан нь орно шүү дээ. Зарчмын зөрүүтэй санал хэлэлцэгдээд олонхийн санал авч байвал орно. Одоо бол хэлэлцэх эсэхийг нь шийдчихээд.


Д.Лүндээжанцан: - За ингээд Байнгын хорооны санал, дүгнэлтээс асуух асуулттай гишүүд асуултаа асууж дууслаа. Одоо үг хэлэх гишүүн байвал үг хэлье. Алга уу? Алга байна. Ингээд Байнгын хорооны. Одоо тогтоолын төслийг хэлэлцэх эсэх асуудлаар санал хураалт явуулна. Гишүүд ороод ир. Ингээд л гараад явчих юм. Л.Пүрэвдорж гишүүн. Т.Очирхүү гишүүн. За Т.Ганди гишүүн орж ирж байна. 


За Сонгуулийн хороо, Байнгын хорооны саналаар Сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулж байна. 


Санал хураалтад 41 гишүүн оролцож, зөвшөөрсөн 38, татгалзсан 3, 92.7 хувийн саналаар уг санал дэмжигдлээ. 


Ингээд тогтоолын төслийг хэлэлцэх нь зүйтэй гэж үзлээ. Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Энийгээ одоо яаралтай батлуулж авах хэрэгтэй байна. 



Гурав. Сонгуулийн ерөнхий хорооны гишүүнийг 

чөлөөлөх тухай


Д.Лүндээжанцан: - За одоо Сонгуулийн ерөнхий хорооны гишүүнээс чөлөөлөх тухай асуудлыг хэлэлцье. Сонгуулийн төв байгууллагын тухай хуулийн 4.6-д хорооны гишүүн нь Монгол Улсын Ерөнхийлөгч, УИХ-ын гишүүн, Ерөнхий сайд, Засгийн газрын гишүүн, Үндсэн хуулийн цэцийн гишүүн, шүүгч, прокурор, Иргэдийн төлөөлөгчдийн хурлын төлөөлөгч, түүнчлэн Монгол Улсын Ерөнхийлөгч, Их Хурлын гишүүн, аймаг, нийслэл, сум, дүүргийн ИТХ-ын төлөөлөгч нэр дэвшигч байхыг хориглоно. Хорооны гишүүн энэ хуулийн 4.6-д заасан ажил, албан тушаалд нэр дэвших буюу томилогдож сонгогдвол чөлөөлөгдөх хүсэлтээ хороогоор дамжуулан УИХ-д гаргана гэж заасан. 


Ингээд Сонгуулийн ерөнхий хорооны гишүүн Сүхбаатарын хүсэлтээр Сонгуулийн ерөнхий хорооны дарга Баттулга танилцуулна. Баттулга чинь байхгүй байгаа юм уу? Сонгуулийн хороон танилцуулах ёстой юм уу? Байнгын хороон дарга танилцуулах ёстой юм уу? Сонгуулийн хорооноос хүмүүс нь байна уу? За хэрвээ байхгүй бол энийг хойшлууллаа. Нэг мөсөн дараа нь орж ирэхээс. За тэгвэл энэ асуудлыг хойшлуулъя. Үгүй тэгээд одоо яг горимоороо. За Д.Дондог дарга. 


Д.Дондог: - Энэ саяны асуудал, түрүүний асуудлыг чинь Байнгын хороо оруулж байгаа гээд танилцуулга хийхгүйгээр дүгнэлт уншина гээд ингээд дэг дээр тэгээд хийгээд явсан байна лээ шүү дээ. Саяны хуралдааны үеэр. Дараалал дээр. Тэгээд тэр утгаараа бол тэр дотор хийгдээгүй байхгүй юу. 


Д.Лүндээжанцан: - Тэгвэл энэ хэлэлцэх юун дээрээ ингээд бичсэн юм байна. За тэгвэл Д.Дондог. Төрийн байгуулалтын байнгын хорооны дарга Д.Дондог санал дүгнэлтээ оруул. 


Д.Дондог: - УИХ-ын дарга эрхэм гишүүд ээ, 


Сонгуулийн ерөнхий хорооны гишүүн Ж.Сүхбаатар өөрийн хүсэлтээр чөлөөлөгдөх хүсэлтээ Сонгуулийн ерөнхий хороогоор дамжуулан УИХ-д гаргасан юм. Уг хүсэлтийг Төрийн байгуулалтын байнгын хороо 2008 оны 4 дүгээр сарын 22-ны өдрийн хуралдаанаараа хэлэлцээд хүсэлтийг хүлээн авахаар тогтлоо. 


Эрхэм гишүүд ээ, 


Ж.Сүхбаатарын Сонгуулийн ерөнхий хорооны гишүүнээс чөлөөлөх тухай холбогдох тогтоолын төслийн талаар нэгдсэн хуралдаанд оруулж байна. Асуудлыг хэлэлцэн шийдвэрлэж өгнө үү.


Анхаарал тавьсанд баярлалаа. 


Д.Лүндээжанцан: - За одоо асуулт асуух гашүүд асуултаа асууя. Алга уу? За алга байна. Ингээд үг хэлэх гишүүд байвал үгээ хэлж болно. Алга уу? За алга байна. 


За одоо ингээд санал хураая. Байнгын хорооны саналаар Сонгуулийн ерөнхий хорооны гишүүнээс Ж.Сүхбаатарыг чөлөөлье гэсэн саналын томъёоллоор санал хураалт явуулна. Ж.Сүхбаатарыг чөлөөлье гэсэн саналын томъёоллоор санал хураалт явуулж байна. 


Санал хураалтад 40 гишүүн оролцож, зөвшөөрсөн 36, татгалзсан 4, 90.0 хувийн саналаар Ж.Сүхбаатарыг Сонгуулийн ерөнхий хорооноос чөлөөлөх тухай санал дэмжигдлээ. 


Одоо Сонгуулийн хорооны гишүүнээс чөлөөлөх тухай УИХ-ын тогтоолыг баталъя гэсэн санал хураалт явуулъя. Тогтоолын төслийг баталъя гэсэн санал хураалт явуулъя. 


Санал хураалтад 43 гишүүн оролцож, зөвшөөрсөн 37, татгалзсан 6, 86.0 хувийн саналаар тогтоол батлагдаж байна. 


За УИХ-ын тогтоол дээр өөр саналгүй бол редакци уншсанаар тооцох уу? За тэгвэл тарсан байгаа. Сонгуулийн ерөнхий хорооны гишүүнээс чөлөөлөх тухай тогтоол тарсан. Сонгуулийн ерөнхий хорооны гишүүний үүрэгт ажлаас чөлөөлөх тухай гэсэн нэртэй тогтоол байна. За тэгвэл энэ тогтоолыг эцсийн найруулга хийснээр тооцлоо. 

Дөрөв. Төрийн албаны тухай хуульд нэмэлт, өөрчлөлт оруулах тухай

хуулийн төсөл (анхны хэлэлцүүлэг)


Д.Лүндээжанцан: - Дараагийн хэлэлцэх асуудалдаа оръё. Одоо Төрийн албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эхэлье. Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн С.Баярцогт танилцуулна. С.Баярцогт гишүүнийг индэрт урьж байна. 


С.Баярцогт: - УИХ-ын дарга, эрхэм гишүүд ээ, 


Монгол Улсын Ерөнхийлөгчөөс өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэгт бэлтгүүлэхээр шилжүүлний дагуу Төрийн байгуулалтын байнгын хороо 2008 оны 4 дүгээр сарын 22-ны өдрийн хуралдаанаараа хэлэлцээд дараахь санал дүгнэлтийг нэгдсэн хуралдаанд оруулж байна. 


1. Төсөлд оруулсан нэмэлт, өөрчлөлттэй холбогдуулан хуулийн зарим зүйл заалтын хоорондын уялдааг хангах, түүнчлэн гол зарчмын зарим өөрчлөлттэй холбогдуулан уг төслийн ажлын хэсэг, Байнгын хорооны хуралдаанд оролцсон бусад гишүүд зарчмын тодорхой санал гаргасныг Байнгын хороо дэмжиж санал хураан шийдвэрлүүлэхээр оруулж байна. 


Төсөлд оруулсан үзэл баримтлалын шинжтэй гол өөрчлөлтүүдийн нэг нь болох төрийн жинхэнэ албан хаагч, улс төрийн аливаа нам, хөдөлгөөний үйл ажиллагаанд ямар нэг хэлбэрээр оролцохгүй байх, намын гишүүнээсээ түдгэлзэж байх заалтыг улс төрийн албан хаагчаас бусад бүх төрийн албан хаагчдад нийтлэгээр хамруулах, уг заалтыг 2009 оны 1 дүгээр сарын 1-ний өдрөөс эхлэн дагаж мөрдөх нь зүйтэй гэж үзлээ. 


Төсөлд Төрийн албаны зөвлөлийн бүрэн эрхтэй холбогдсон зарим заалтыг боловсронгуй болгох, өөрчлөхөөр тусгагдсаны дотор төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалтан, түүнчлэн төрийн өмчит болон төрийн өмчийн оролцоотой хуулийн этгээдийн төлөөлөн удирдах зөвлөлийн дарга, гишүүн, төсвийн бусад байгууллагын ерөнхий менежерийн үүрэг гүйцэтгэх, удирдах албан тушаалд томилогдох ажилтныг сонгож, томилох, чөлөөлөх талаар хуулийн 35.1.6-д заасан асуудал байгаа юм. 


Томилгоотой холбогдсон энэхүү заалтыг одоогийн дагаж мөрдөж байгаа эрх бүхий албан тушаалтныг бүрэн эрхэд хэвээр үлдээж, харин Төрийн албаны зөвлөл нь Төсвийн байгууллагын удирдлага, санхүүжилтийн тухай хуулийн 45.1-д заасны дагуу холбогдох албан тушаалд 3-аас 5 хүний нэрийг санал болгож байсныг нэг хүний нэрийг санал болгон нэр дэвшүүлэхээр өөрчлөх саналыг оруулж байна. 


Хуулийн 35.1.6 дахь заалтад оруулж байгаа дээрх өөрчлөлттэй нийцүүлж дагалдан өргөн мэдүүлсэн Төсвийн байгууллагын удирдлага, санхүүжилтийн тухай хуульд нэмэлт өөрчлөлт оруулах тухай хуульд зохих өөрчлөлт оруулах асуудлыг тус байнгын хорооны хуралдаанаар хэлэлцсэн бөгөөд санал хураалтад зарчмын зөрүүтэй санал тусгагдсан байна. Мөн дагалдан өргөн мэдүүлсэн Засгийн газрын тухай хуулийн зарим хэсгийг хүчингүй болгосонд тооцох, яамны эрх зүйн байдлын тухай хуульд өөрчлөлт оруулах тухай хуулийн төслүүд нь дээрх өөрчлөлттэй шууд холбоотой тул шаардлага гарвал эцсийн хэлэлцүүлгийн шатанд хэлэлцэх боломжтой гэж үзсэн юм. 


Төрийн албаны тухай хуульд нэмэлт, өөрчлөлт оруулах тухай хуулийн төсөлд оруулсан өөрчлөлт болон намын гишүүнээс түдгэлзвэл зохих албан тушаалын тухай хуулийг бүхэлд нь хүчингүй болгох тухай УИХ-ын тогтоолын төсөлтэй уялдуулж Засаг захиргаа, нутаг дэвсгэрийн нэгж, түүний удирдлагын тухай хууль, Ерөнхийлөгчийн тухай хуулиуд, түүнчлэн УИХ-ын 2002 оны 73 дугаар тогтоолд зохих өөрчлөлт оруулах шаардлагатай гэж үзэж төслүүдийг эцсийн хэлэлцүүлгийн шатанд оруулахаар тогтлоо. 


Эрхэм гишүүд ээ, 


Төрийн албаны тухай хуульд нэмэлт, өөрчлөлт оруулах тухай хуулийн төсөл болон холбогдох бусад төслүүдийн талаар гаргасан тус Байнгын хорооны санал, дүгнэлтийг хэлэлцэн шийдвэрлэж өгнө үү. 


Анхаарал тавьсан явдалд баярлалаа. 


Д.Лүндээжанцан: - С.Баярцогт гишүүнд баярлалаа. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Алга байна. 


Байнгын хорооноос гаргасан зарчмын зөрүүтэй саналаар санал хураалт явуулна. 


Монгол Улсын Ерөнхийлөгчөөс өргөн мэдүүлсэн Төрийн албан тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй саналын томъёолол байна. Байнгын хорооноос дэмжсэн саналын томъёоллууд байна. 


1. Төслийн 1 дүгээр зүйл буюу хуулийн 20 дугаар зүйлийн гарчиг нь төрийн захиргааны гэснийг төрийн жинхэнэ гэж өөрчлөхөөр нэмж тусгах.  


Энэ дээр санал хураах гэж байна. За гишүүд үндсэн төслөө, дээр нь одоо энэ зарчмын зөрүүтэй саналынхаа томъёоллыг тулгаж хараад яваарай. За энэ саналыг С.Баярцогт, Д.Дондог, А.Цанжид нарын гаргасан санал байна. Байнгын хороо дэмжсэн байна. Энэ саналыг дэмжье гэсэн томъёоллоор санал хураалт явуулъя. 


Санал хураалтад 45 гишүүн оролцож, зөвшөөрсөн 38, татгалзсан 7, 84.4 хувийн саналаар уг санал дэмжигдэж байна. 


2. Хуулийн 12.1-ийн Монгол Улсын иргэн гэсний өмнө хуульд өөрөөр заагаагүй бол гэсэн тодотгол нэмэх. Төслийн 1 дүгээр зүйлд оруулсан өөрчлөлттэй уялдуулж гэж. 


За ийм заалт байна. Ингээд энэ саналыг мөн 3 гишүүн гаргасан. Энэ саналыг дэмжье гэсэн томъёоллоор санал хураалт явуулъя. 


Санал хураалтад 43 гишүүн оролцож, зөвшөөрсөн 39, татгалзсан 4, 90.7 хувийн саналаар уг санал дэмжигдэж байна. 


3. Төслийн 2 дугаар зүйлийн 5 буюу хуулийн 13 дугаар зүйлд 13.1.11 дэх заалт болгон шинээр нэмсэн заалтыг улс төрийн албан хаагчдаас бусад төрийн албан хаагчид хамааруулан дараахь байдлаар өөрчлөн найруулж, хуулийн 10.6 дах хэсэг болгон тусгах. 


10.6. Улс төрийн албан хаагчаас бусад төрийн албан хаагч нь төрийн албан тушаал эрхлэх хугацаандаа улс төрийн аливаа нам, хөдөлгөөний үйл ажиллагаанд ямар нэг хэлбэрээр оролцохгүй байх. Хэрэв улс төрийн намын гишүүн бол намын гишүүнээс түдгэлзэж төрийн албан тушаалд томилогдсон өдрөөс хойш долоо хоногийн дотор энэ тухайгаа байгууллагын захиргаа болон харъяалах намдаа бичгээр албан ёсоор мэдэгдэнэ гэсэн ийм томъёолол байна. 


Санал гаргасан УИХ-ын гишүүн С.Баярцогт, Д.Дондог, А.Цанжид нар. Энэ саналыг дэмжье гэсэн томъёоллоор санал хураалт явуулъя. 


Санал хураалтанд  42 гишүүн оролцож,  зөвшөөрсөн  41, татгалзсан  1, 97.6 хувийн саналаар уг санал дэмжигдэж байна. Зөвшилцөл гэж үүнийг хэлдэг юм байлгүй дээ /10.50-11.20 цаг, Алтан-Од/.
4.Хуулийн 10 дугаар зүйлд оруулах дээрх заалтыг 2009 оны 1 дүгээр сарын 1-ний өдрөөс эхлэн дагаж мөрдөхөөр тусгах. Санал гаргасан:УИХ-ын гишүүн С.Баярцогт, Д.Дондог, А.Цанжид нарын гаргасан санал байна. Энэ дээр Оюун гишүүн асуулт асууя.

С.Оюун: баярлалаа. Уг нь энэ Төрийн албаны тухай хуульд нэмэлт, өөрчлөлт оруулах хуулийн саналыг Элбэгдорж Ерөнхий сайд байх үед Засгийн газар өргөн бариад, тэгээд дэмжигдэж чадаагүй буцсан. Тэгээд дараа нь Ерөнхийлөгч өргөн бариад бүтэн жил болчихоод анхныхаа хэлэлцүүлэгт орж байна. Уг нь бол санаа нь Төрийн албан хаагчид төрийнхөө төлөө л явдаг. Намын эрх ашгийг урьдах болгодоггүй, намаасаа түдгэлздэг, сонгуулийн ажилд ордоггүй, тийм л уг нь эрүүл санаа байгаа шүү дээ. Би яагаад гайхаад байна вэ гэхээр сонгуулийн өмнө ямар ч байсан энэ хууль батлагдах нь ээ. Бид нарын  2004 онд аль аль намууд яриад байсан тэр шинэчлэлийн томоохон дэвшилттэй зүйл ньявах нь ээ гэж бодож байсан чинь, Сонгуулийн өмнө энэ хуулийнхаа заалтыг батлахгүйгээр  2009 оны 1 дүгээр сарын 1 гээд дахиад энэ 2008 оны сонгуульд төрийн албан хаагчдыг  сонгуульд оролцуулах, намаас түдгэлзүүлэхгүй байх тийм юм цаанаа нууцаар яваад байна. Заавал яагаад  2009 оны 1 сарын 1 гэж хойшлуулаад байгаа юм бэ? юунаас нь айгаад байгаа юм бэ? 4 жил ярилаа шүү дээ. Энэ зарчмын зөрүүтэй санал оруулсан хүмүүс зүгээр л хууль батлагдаад хоёр долоо хоногийн дараа хүчин төгөлдөр болдог түүгээрээ л явья л даа. 

Д.Лүндээжанцан: Энэ сонгуульд төрийн албан хаагчид орохгүйгээс хоёр сонгуулийн хуульд хоёуланд нь орчихсон байгаа шүү дээ.

С.Оюун: Тэгэхдээ намынхаа гишүүнээс татгалзах, түдгэлзэх нь чухал байхгүй юу? 

С.Баярцогт: Оюун гишүүн бол маш зарчмын зөв санал гаргаж байна. Гэхдээ энэ Монгол Улсын Засгийн газрын хуралдаанаар хэлэлцээд ирүүлсэн санал дээр үндэслэсэн. Тэгээд таныг Засгийн газрын гишүүн болчихсон байхад, 

С.Оюун: Ийм санал Засгийн газар өгсөн гэж үү? 

С.Баярцогт: Тийм, би одоо Засгийн газрын саналыг уншиж өгөх гэж байна. 

С.Оюун: Би тэр хурал дээр нь байгаагүй байсан юм байлгүй дээ.

С.Баярцогт:  Засгийн газрын  2007 оны 4 дүгээр сарын  18-ны өдрийн 17 дугаар тэмдэглэлд: 1.Төрийн, улс төрийн албан хаагчаас бусад төрийн албан хаагчийг намын гишүүнээс түдгэлзүүлэх нь зүйтэй гэж үзэж, намын гишүүнээс түдгэлзвэл зохих албан тушаалын тухай хуульд холбогдох нэмэлт өөрчлөлт оруулж, түүнийг дагаж мөрдөх журмын тухай хуулийн төслийг хамт боловсруулах шаардлагатай. Ингэхдээ Улс төрийн намуудын удирдах болон гүйцэтгэх байгууллагын ээлжит сонгуулийн дараа уг асуудлыг шийдвэрлүүлэхээр цаг хугацааны хувьд үе шаттай авч үзэх нь зүйтэй гэсэн ийм саналыг Засгийн газар өгсөн юм.

С.Оюун: Тэгээд гишүүд яагаад хүлээгээд авсан юм бэ? 

С.Баярцогт: тэгээд бид нар Засгийн газрын энэ санал бол зөв зүйтэй юм гэж үзээд  2009 оны 1 сарын 1 гэдэг хугацаан дээр тохирсон.

Д.Лүндээжанцан: Санал хураалт явуулъя. 4.Хуулийн 10 дугаар зүйлд оруулах дээрх заалтыг 2009 оны 1 дүгээр сарын 1-ний өдрөөс эхлэн дагаж мөрдөхөөр тусгах. Санал гаргасан УИХ-ын гишүүн С.Баярцогт,  Д.Дондог, А.Цанжид нар. Энэ саналыг дэмжье гэсэн томъёоллоор санал хураалт явуулъя. 

Санал хураалтанд  43 гишүүн оролцож,  зөвшөөрсөн  34, татгалзсан  9, 79.1 хувийн саналаар уг санал дэмжигдэж байна.

5.Төслийн 2 дугаар зүйлийн 11 буюу хуулийн 28.4.5-ын  “дээш хувиар” гэсний дараахь “их буюу”, “жишгийг” гэсний дараахь “бууруулах буюу” гэснийг тус тус хасах.Санал гаргасан:УИХ-ын гишүүн С.Баярцогт, Д.Дондог, А.Цанжид

Энэ саналыг дэмжье гэсэн томъёоллоор санал хураалт явуулъя. 

Санал хураалтанд  40 гишүүн оролцож,  зөвшөөрсөн  29, татгалзсан  11, 72.5 хувийн саналаар уг санал дэмжигдэж байна.

6.Төслийн 2 дугаар зүйлийн 14-т шинээр нэмэхээр тусгасан 34.7, төслийн 3 дугаар зүйлийн 11-д өөрчлөн найруулахаар тусгасан 34.8 дахь хэсгийг тус тус нэгтгэн хуулийн “34.7” дахь хэсэг болгон дараахь байдлаар өөрчлөн найруулахаар тусгах:

“34.7.Зөвлөлийн даргыг Ерөнхийлөгчийн санал болгосноор Улсын Их Хурал 6 жилийн хугацаагаар томилох бөгөөд нэр дэвшигч нь төрийн жинхэнэ албан тушаалд  15-аас доошгүй жил ажилласан, удирдах ажлын дадлага, туршлагатай, ял шийтгэлгүй, 45 нас хүрсэн, Монгол Улсын иргэн байна.” Санал гаргасан:УИХ-ын гишүүн С.Баярцогт, А.Цанжид

Энэ саналыг дэмжье гэсэн томъёоллоор санал хураалт явуулъя. 

Санал хураалтанд  40 гишүүн оролцож,  зөвшөөрсөн  34, татгалзсан  6, 85.0 хувийн саналаар уг санал дэмжигдэж байна.

7.Төслийн 2 дугаар зүйлийн 15 буюу хуулийн 34 дүгээр зүйлд шинээр нэмэхээр тусгасан 34.9.5, 34.9.6 дахь заалтыг хасах. Санал гаргасан:УИХ-ын гишүүн Э.Бат-Үүл, Ц.Нямдорж 

Энэ саналыг дэмжье гэсэн томъёоллоор санал хураалт явуулъя. 

Санал хураалтанд  40 гишүүн оролцож,  зөвшөөрсөн  32, татгалзсан  8, 80.0 хувийн саналаар уг санал дэмжигдэж байна.

8.Төслийн 3 дугаар зүйлийн 13 буюу ”Зөвлөлийн бүрэн эрх” гэсэн хуулийн 35 дугаар зүйлийн 35.1.6 дахь заалтыг дараахь байдлаар өөрчлөн найруулсныг төслөөс хасах:  

“төрийн захиргааны болон хуульд өөрөөр заагаагүй бол төрийн тусгай албаны удирдах ба төрийн өмчит болон төрийн өмчийн оролцоотой хуулийн этгээдийн төлөөлөн удирдах зөвлөлийн дарга, гишүүн, төсвийн бусад байгууллагын ерөнхий менежерийн үүрэг гүйцэтгэх удирдах албан тушаалд томилогдох ажилтныг Улсын Их Хурлаас тогтоосон журмын дагуу сонгон шалгаруулж, тухайн удирдах албан тушаалд тавигдах ерөнхий болон тусгай шаардлагыг хамгийн сайн хангаж буй нэг нэр дэвшигчийг сонгож томилох, чөлөөлөх;”  гэсэн найруулсан байсныг хасах. Санал гаргасан:УИХ-ын гишүүн С.Баярцогт, А.Цанжид, Д.Одхүү

Энэ саналыг дэмжье гэсэн томъёоллоор санал хураалт явуулъя. 

Санал хураалтанд  40 гишүүн оролцож,  зөвшөөрсөн  35, татгалзсан  5, 87.5 хувийн саналаар уг санал дэмжигдэж байна.

9.Дээрх 8 дахь санал дэмжигдсэн тохиолдолд хуулийн 35.1.6 дахь заалтыг дараахь байдлаар өөрчлөн тусгах:

“35.1.6.төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалд томилогдох нэг ажилтныг Улсын Их Хурлаас тогтоосон журмын дагуу сонгон шалгаруулж, нэр дэвшигчийн талаархи дүгнэлтээ уг ажилтныг томилох эрх бүхий байгууллагад өгөх;”

Санал гаргасан:УИХ-ын гишүүн С.Баярцогт,  Ч.Содномцэрэн

Энэ саналыг дэмжье гэсэн томъёоллоор санал хураалт явуулъя. 

Санал хураалтанд  40 гишүүн оролцож,  зөвшөөрсөн  34, татгалзсан  6, 85.0 хувийн саналаар уг санал дэмжигдэж байна.

Төсөл санаачлагч хуулийн 35.1.6 дахь заалтыг төсөлд тусгагдсаны дагуу өөрчлөн найруулсантай уялдуулж Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Засгийн газрын тухай хуулийн зарим хэсгийг хүчингүй болсонд тооцох тухай, Яамны эрх зүйн байдлын тухай хуульд өөрчлөлт оруулах тухай хуулийн төслүүдийг өргөн мэдүүлсэн тул анхны хэлэлцүүлгийн шатанд 8,9 дэх саналын шийдвэрлэлтийг үндэслэн зохих өөрчлөлт оруулах шаардлага гарна гэдгийг тэмдэглэж байна.

10.Төслийн 2 дугаар зүйлийн 14 буюу хуулийн 34 дүгээр зүйлд 34.16 дахь хэсэг болгон шинээр нэмэхээр тусгасан “Төрийн албаны төв байгууллага “Монгол төрийн хүндэт ажилтан” цол, тэмдэгтэй байх бөгөөд түүнийг олгох  болзол, журмыг Улсын Их Хурал тогтооно.” гэсэн заалтыг төслөөс хасах. 

Санал гаргасан:УИХ-ын гишүүн С.Баярцогт 

Уг саналыг дэмжье гэсэн томъёоллоор санал хураалт явуулъя. 

Санал хураалтанд  39 гишүүн оролцож,  зөвшөөрсөн  34, татгалзсан  5, 87.2 хувийн саналаар уг санал дэмжигдэж байна.

11.Хуулийн “Төрийн жинхэнэ албан тушаал эрхлэх болзол” гэсэн 16 дугаар зүйлийн 2 дахь хэсэгт  дараахь агуулгатай заалт нэмэх:

“16.2.4.хуулийн дагуу цэргийн жинхэнэ алба хаах үүрэг хүлээсэн иргэн төрийн албаны онцлог төрөл болох энэ үүргээ биелүүлээгүй бол;

“Тайлбар: 2008 оны 4 дүгээр сарын ..-ны өдөр батлагдсан Төрийн албаны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс өмнө цэргийн жинхэнэ алба хаах насны дээд хязгаарт хүрсэн, түүнчлэн эмнэлгийн магадлагаагаар эрүүл мэндээр тэнцээгүй, хуульд заасан бусад үндэслэлээр цэргийн жинхэнэ албанаас түр буюу бүрмөсөн чөлөөлөгдсөн иргэнд энэ заалт хамаарахгүй.” Санал гаргасан:УИХ-ын гишүүн Э.Бат-Үүл, 

Ж.Гүррагчаа, Д.Одхүү нар байна. Энэ дээр тогтож ярих уу. Шууд санал хураах уу. Санаа оноо авах юм бол байна. Санал хураая.

Уг саналыг дэмжье гэсэн томъёоллоор санал хураалт явуулъя. 

Санал хураалтанд  39 гишүүн оролцож,  зөвшөөрсөн  29, татгалзсан  10, 74.4 хувийн саналаар уг санал дэмжигдэж байна.


Гэлээ гэхдээ жилд манайд татдаг цэргийн тоо хэд билээ гэдгийг бас бодох хэрэгтэй байх шүү.  Би санал хураасны дараа эцсийн хэлэлцүүлэгт зориулж, анхааралтай ханд гэж л ярьж байна.


Энэ асуудлаарх санал хураалтууд дууссан.


Одоо Төрийн албаны  тухай хуульд нэмэлт, өөрчлөлт оруулах тухай хуулийн төсөлтэй дагалдуулж,  өргөн мэдүүлсэн хуулийн төслүүдийн талаар гаргасан зарчмын зөрүүтэй саналын томъёоллоор санал хураалт явуулъя. 

Байнгын хорооны дэмжсэн саналууд байна.

1.Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөлд оруулах заалтыг одоо хүчин төгөлдөр мөрдөж байгаа хуулийн холбогдох заалтыг дараахь байдлаар өөрчлөн найруулахаар тусгах:

“26.2.Баг, хорооны Засаг даргад тухайн нэгжийн нийтийн Хуралд оролцсон иргэд төрийн албаны шалгалт өгч тэнцсэн иргэнийг, аймаг, нийслэл, сум, дүүргийн Засаг даргад тухайн Хурал дахь нам, эвслийн бүлэг, эсхүл Хурлын төлөөлөгч тус тус нэр дэвшүүлэх эрхтэй бөгөөд уг Хурлын хуралдаанд оролцсон иргэд буюу төлөөлөгчдийн олонхийн буюу 50-иас дээш хувийн санал авсан нэр дэвшигчийг томилуулахаар томилох эрх бүхий албан тушаалтанд санал болгоно.” Энэ найруулгын  юм байх шиг л байна. Ерөнхий санаа нь бол  ойлгогдож байна.  Дондог дарга.

Д.Дондог: Энэ саналууд дээр  ий юм орхигдсон байгаа юм. Санал гаргасан гишүүд гэдэг нэрэн дээр нэр нь бичигдээгүй явсан байна билээ. Тэгэхээр та Баярцогт, Цанжид,  бид гурвын нэрийг уншаад явах нь зөв байх. Санал болгон дээр бичилгүй орхигдсон юм билээ. 

Гүндалай гишүүний урилгаар  Хөвсгөл аймгийн сумдын эмнэлгийн сувилагч, ажилтнууд манай чуулганы үйл ажиллагаатай танилцаж байна. Та бүхэндээ эрүүл энх, сайн сайхан, ард түмнийг эмчлэн сувилах үйлсдээ их амжилт гаргахыг хүсэн ерөөе./Алга ташив./

Д.Лүндээжанцан: Уг саналыг дэмжье гэсэн томъёоллоор санал хураалт явуулъя. Санал гаргасан: УИХ-ын гишүүн С.Баярцогт, А.Цанжид, Д.Дондог.


Нэр дэвшүүлсэн хүнд Төрийн албаныхан дүгнэлт гаргахаар чинь, ер нь тэгээд Үндсэн хуулийг бодохгүй бол болохгүй болно.

Санал хураалтанд  40 гишүүн оролцож,  зөвшөөрсөн  27, татгалзсан  13, 67.5 хувийн саналаар уг санал дэмжигдэж байна.


Эцсийн хэлэлцүүлэг дээрээ анхаараарай.

2.Орон нутгийн Хурлын сонгуулийн тухай хуульд нэмэлт оруулах тухай хуулийн төсөлд дараахь заалт нэмэх:

“30.20.Энэ хуулийн 30.17-д заасныг зөрчсөн төрийн жинхэнэ албан хаагчийг 100000-150000 төгрөгөөр торгоно.” Санал гаргасан: УИХ-ын гишүүн С.Баярцогт, А.Цанжид, Д.Дондог.

Уг саналыг дэмжье гэсэн томъёоллоор санал хураалт явуулъя. 


Санал хураалтанд  40 гишүүн оролцож,  зөвшөөрсөн  37, татгалзсан  3, 92.5 хувийн саналаар уг санал дэмжигдэж байна.

3.Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөлд Төрийн албаны тухай хуулийн 35.1.6 дахь заалттай нийцүүлж дараахь өөрчлөлт оруулах:


1/хуулийн 45.1-ийн “3-5 хүний нэрийг дэвшүүлж” гэснийг  “нэг хүний нэрийг дэвшүүлж” гэж өөрчлөх


2/хуулийн 45.5-ыг “”Томилох эрх бүхий этгээд төрийн албаны төв байгууллагын ерөнхий менежерт санал болгосон нэр дэвшигчийг холбогдох албан тушаалд томилно.” гэж өөрчлөх. Энд найруулгын юм байх шиг байна. Нямдорж гишүүн. Энэ нэг л ойлгомжгүй болчихлоо.


Ц.Нямдорж: Түрүүн Төрийн албаны зөвлөл нэг хүн санал болгоно гэдэг томъёолол дэмжигдсэн. Тэр нь томилох эрхтэй албан тушаал заавал томилно гэсэн үг бас биш шүү дээ. Учир шалтгаан байх юм бол буцаах эрх байх ёстой шүү дээ. Тэр юмыг нь давхар хийж байгаа юм байгаа биз? Сая уншсан томъёолол чинь шууд томилохоор хийчих гээд байна шүү дээ. Тэр учир зүйгий нь олоорой. 


Д.Лүндээжанцан: 45.5-д байна шүү дээ, ”Томилох эрх бүхий этгээд төрийн албаны төв байгууллагын ерөнхий менежерт санал болгосон нэр дэвшигчийг  гээд байх юм. Тэр төрийн албаны төв байгууллагын ерөнхий менежерийг томилох гээд байгаа юм уу? энэ найруулгын юм байна л даа. Идэвхтэн дарга энэ дээр ярих уу. Одхүү гишүүн.


Д.Одхүү: Протоколд оруулъя гэсэн юм. Байнгын хороон дээр би нэг ярьсан шүү дээ. Хууль зөрчсөн тохиолдолд шийтгэлийн хэмжээ чинь  50 мянган төгрөг гээд байж байна шүү дээ. Тэгээд бид нар ерөнхийдөө ярьж байгаад шийтгэлийг нь жаахан чангаруулъя гэсэн энэ саналыг хоёрдугаар хэлэлцүүлэг дээр орно гэж үзэх үү? 


Д.Лүндээжанцан: Тэр санал хураагдаад явчихсан.  100-150 мянга гээд.


Д.Одхүү: Битгий тэг л дээ дарга аа, ерөнхийдөө Их Хурлын гишүүдийн ярьсан юмыг зарчмынх нь хувьд санал хураалгалгүй би ерөнхийдөө саналаа хэлсэн, та нар ерөнхийдөө дэмжиж байх шиг болсон, тэр ямар байдалтай  байсан бэ л гэж асуугаад байна л даа.


Д.Лүндээжанцан: Тэр чинь түрүүн 2 дээр санал хураагдаад өнгөрчихлөө л дөө.  100-150 мянган төгрөгөөр. Энэ бол сумын төрийн албан хаагч орон нутгийн сонгуульд явах  юм бол  100-150 мянган төгрөгөөр торгуулна гээд. За яахав, одоо мөнгө төгрөг. Сумандаа бол их л мөнгө л дөө, суман дээрээ очихоороо. Тэгээд таслан зогсоогоод ажил албаных нь бусад хариуцлагууд байгаа шүү дээ. Үүнийг бол хоёрдугаар хэлэлцүүлгийн үед Төрийн байгуулалтын байнгын хороо авч үзэх асуудал. Дэмжигдсэн санал.  Бусад хариуцлагыг яриагүй байна. Мөнгөний хэмжээн дээр л яригдсан юм. 


Саяны миний уншсанаар З гээд томилох эрх бүхий этгээд төрийн албаны  төв байгууллагаас Ерөнхий менежерт санал болгосон нэр дэвшигчийг холбогдох албан тушаалд томилон асуудлыг шийднэ гэсэн саналыг дэмжинэ гэсэн санал хураалтыг явуулъя. Эцсийн хэлэлцүүлэг дээр дахин сайн анхааръя. Баярцогт, Дондог, Цанжид нарын санал.


Санал хураалтанд  38 гишүүн оролцож,  зөвшөөрсөн  24, татгалзсан  14, 63.2 хувийн саналаар уг санал дэмжигдэж байна.


3/ хуулийн 45.6 дахь хэсгийг “Томилох эрх бүхий этгээд төрийн албаны төв байгууллагын санал болгосон нэр дэвшигчийг хуульд заасан үндэслэлээр томилохоос 1 удаа татгалзах эрхтэй бөгөөд энэ тохиолдолд төрийн албаны төв байгууллага өөр хүнийг зохих журмын дагуу санал болгоно.” гэж өөрчлөх гэсэн санал байна. 

Уг саналыг дэмжье гэсэн томъёоллоор санал хураалт явуулъя. 


Санал хураалтанд  39 гишүүн оролцож,  зөвшөөрсөн  29, татгалзсан  10, 74.4 хувийн саналаар уг санал дэмжигдэж байна.

Дээрх өөрчлөлттэй нийцүүлж төслийн 2 дугаар зүйлд тусгагдсан хуулийн 43.1 дэх хэсэг, 44.1.3 дахь заалтад оруулах өөрчлөлт, мөн төслийн 3 дугаар зүйлд тусгагдсан 45.5, 45.6 дахь хэсэг тус тус төслөөс хасагдах болно гэж протоколд тэмдэглэгдэж байна.

4.Засгийн газрын тухай хуулийн зарим хэсгийг хүчингүй болсонд тооцох тухай, Яамны эрх зүйн байдлын тухай хуульд өөрчлөлт оруулах тухай хуулийн төслүүд нь Төрийн албаны тухай хуулийн 35.1.6 дахь заалттай шууд холбоотойгоор зохих өөрчлөлт оруулах шаардлага гарах тул эцсийн хэлэлцүүлгийн шатанд нээлттэй үлдээе гэсэн ийм саналыг Байнгын хороо оруулсан байна.

Уг саналыг дэмжье гэсэн томъёоллоор санал хураалт явуулъя. 


Санал хураалтанд  39 гишүүн оролцож,  зөвшөөрсөн  27, татгалзсан  12, 69.2 хувийн саналаар уг санал дэмжигдэж байна. Яагаад гэхээр тэр Засгийн газрын тухай хууль, Яамны эрх зүйн байдлын тухай хуульд өөрчлөлт оруулах эрхийг нь нээж өгч байна гэж  ойлгох.

5.Төрийн албаны тухай хуульд нэмэлт, өөрчлөлт оруулах тухай хуулийн төсөлд төрийн жинхэнэ албан хаагчид “аймаг, нийслэл, сум, дүүргийн иргэдийн Төлөөлөгчдийн Хурлын төлөөлөгчөөр сонгогдох”-ыг шууд хориглохоор тусгагдсантай нийцүүлж Засаг захиргаа, нутаг дэвсгэрийн нэгж, түүний удирдлагын тухай хуулийн 9.6, 9.7 дахь хэсгийг хүчингүй болгох хуулийн төслийг эцсийн хэлэлцүүлэгт бэлтгэх, бас асуудал орж ирж байна.

 Жич: хүчингүй болгох хуулийн заалт:

“9.6.Тухайн шатны Засаг даргын Тамгын газрын болон Засаг даргын дэргэдэх газар, хэлтэс, албаны төрийн жинхэнэ албан хаагч-Хурлын төлөөлөгчийн тоо нийт төлөөлөгчийн гуравны нэгээс хэтрэхээргүй байна. 

9.7.Энэ хуулийн 9.6-д заасан төрийн жинхэнэ албан хаагч-Хурлын төлөөлөгч Хурлын Тэргүүлэгчдийн бүрэлдэхүүнд орохыг хориглоно”  гэсэн ийм хоёр заалтыг хасъя гэсэн санал хураах гээд байгаа юм. Үүнийг яахав, Дондог дарга тайлбар хэлье.

Д.Дондог:  Төрийн албаны хуульд сая өргөн баригдсан хуулийн төсөл бол хэвлэлийн хурлын төлөөлөгч-жинхэнэ албан хаагч Хурлын төлөөлөгчөөр сонгогдох хоригдчихож байгаа юм. Тэгэхээр зэрэг захиргааны нэгжийн хуульд байж байгаа саяны тэр гуравны нэг хүртэл байж болно гэдэг нь дагаж өөрчлөлт орно гэсэн зарчмаар л өөрчлөлт орж байгаа юм.

Д.Лүндээжанцан: Энэ гарцаагүй ингээд уялдаад орж ирэх юм байна. Үүнийгээ эцсийн хэлэлцүүлэг дээр ярь. Нээлттэй үлдээе.

 6.Намын гишүүнээс түдгэлзвэл зохих албан тушаалын тухай хуулийг бүхэлд нь хүчингүй болгохоор өргөн мэдүүлсэн тул Ерөнхийлөгчийн тухай хуулийн 4 дүгээр зүйлд “Ерөнхийлөгч  уг албан тушаалд байх хугацаандаа намын гишүүнээсээ түдгэлзэнэ.” гэсэн 3 дахь хэсэг нэмэх хуулийн төслийг эцсийн хэлэлцүүлэгт бэлтгэнэ. Энэ дагуу. Үүнийг нээлттэй үлдээж байнаа. Нямдорж гишүүн.

Ц.Нямдорж: Би Хуулийн яаманд байхад  наад хуулийн чинь анхны төсөл боловсруулагдаж байсан юм. Тэгээд би юу хийж байсан бэ гэхээр энэ түдгэлзүүлэх хуулийг хүчингүй болгоод Ерөнхийлөгчийн хуульд нэмэлт өөрчлөлт оруулна гэсэн хуулийн төслийг санаачлаад Улсын Их Хуралдоруулж ирээд тэр хууль нь буцсан. Сая энэ хуулийг санаачлахдаа саяны байдлаар асуудлыг оруулж ирэх ёстой байсан. Тэгээгүй байна.  Тийм учраас дахин өргөн мэдүүлж байж, Ерөнхийлөгчийн хуульд нэмэлт өөрчлөлт орноо. Одоо битгий тэр Хуралдааны дэгд байгаа хуулийн заалтыг зөрчөөд бай. Тэнд чинь зөвхөн өргөн мэдүүлсэн, өөрчлөлт, нэмэлт тогтоох бол зөвхөн санаачлагчийн төсөлд тусгагдсан зүйл заалтыг авч үзнээ. Өөр юм хэлэлцэхгүй  гэсэн хаалттай юм. Юмаа дутуу хийсэн байна. Энэ  хуулийг хүчингүй болгодгоороо болгох юм уу, эсхүл үлдээх юм уу?  Ийм юм руу орчихлоо шүү дээ.

Д.Лүндээжанцан: За ямар ч байсан энэ асуудлыг нээлттэй үлдээе, эцсийн хэлэлцүүлэг дээрээ сайн ярь. 
7.Төрийн албаны тухай хуульд нэмэлт, өөрчлөлт оруулах тухай хуулийн төсөлд “Монгол Улсын Үндэсний аюулгүй байдлын зөвлөлийн нарийн бичгийн дарга”-ыг төрийн тусгай албан тушаалын ангилалд шилжүүлж байгаатай нийцүүлж УИХ-ын 2002 оны 73 дугаар тогтоолын  хавсралтаар баталсан “Төрийн өндөр албан тушаалтны зэрэг зиндаа,  түүнтэй адилтгах төрийн албан тушаалтны зэрэглэл”-д өөрчлөлт оруулах төслийг эцсийн хэлэлцүүлэгт бэлтгэх шаардлагатай болж байна. 

Мөн үүнтэй холбогдуулаад  улс төрийн албан тушаалын ТӨ-VА-аас “Үндэсний аюулгүй байдлын зөвлөлийн нарийн бичгийн дарга” гэснийг хасч тусгай албан тушаалын ТӨ-VА-д нэмэх. Төрийн тусгай албан тушаалынхад нэмье гэж байгаа юм байна.

8.Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэх боломжгүй тул төсөл санаачлагчид буцаах УИХ-ын тогтоолын төслийг эцсийн хэлэлцүүлэгт бэлтгэх гэсэн ийм асуудал байна. Үүнийг бас эцсийн хэлэлцүүлгийнхээ үед оруулж ирье. Нямдорж гишүүн.

Ц.Нямдорж: Сая нэг яригдаад байдаг асуудлууд чинь 272-ыг шилжүүлэхдээ хийсэн алдаа нь одоо гарч ирж байна л даа. Хуулийн техник дээр буруу ажиллахаар яг ийм болдог. Тэр Ерөнхийлөгчийн түдгэлзүүлэх хуулийг хүчингүй болгочихоор Ерөнхийлөгчийн хуульд нэмэлт өөрчлөлт оруулах хуулийг давхар оруулж ирэх байдал, түүнийг нь оруулж ирээгүй. Тэгээд одоо мунгинаад Их Хурал дээр өргөн баригдаагүй хуулийг Ерөнхийлөгчийн хуульд өөрчлөлт оруул гэсэн юм яриад сууж байна шүү дээ, нэгдүгээрт, үүнийг ингэж болохгүй. Хоёрдугаарт миний хэлэх гэсэн гол юм бол тэр торгуулийн заалт орчихов оо, төрийн жинхэнэ албан хаагч орон нутгийн сонгуульд оролцвол  150 мянга хүртэл төгрөгөөр торгоно гээд. Наад заалт чинь зөвхөн төрийн жинхэнэ албан хаагчид хамаарах заалт биш шүү. Дондог дарга энэ асуудалд онцгой анхаарах хэрэгтэй. Та нар сая ярьж байгаад төрийн  захиргааны  албан хаагч, үйлчилгээний албан хаагч нарыг бүгдийг нь улс төрийн харьяаллаас гаргаж байнаа. Энэ тохиолдолд, үйлчилгээний албан хаагч  орон нутгийн сонгуульд оролцоод явах юм бол яг захиргааныхтай ижилхэн торгууль шийтгэл хүлээх ёстой шүү. Тэгэхгүй захиргааныхыг нь торгоод, адилхан түдгэлзчихсэн үйлчилгээний албан хаагч буюу эмч багш нарыг  шийтгэлгүй үлдээнэ гэдэг бол одоо гаргаж байгаа шийдвэрээ эргээд хүчингүй болгож байна гэсэн хувилбар болж харагдаж байна шүү. Тийм учраас Байнгын хороо хоёрдугаар хэлэлцүүлэгт бэлтгэхдээ  энэ асуудлаа зүй ёсных нь дагуу адилхан хариуцлага хүлээх чиглэлээр санал оруулж ирээрэй гэдгийг хэлэх гэсэн юм. Юмыг хийвэл хийсэн шиг хийх хэрэгтэй. 

Д.Лүндээжанцан: Ингээд Төрийн  албаны тухай хуульд нэмэлт өөрчлөлт оруулах тухай хуулийн анхны хэлэлцүүлэгт бэлтгэсэн санал хурааж дууслаа.  Одоо хуулийн төслийг эцсийн хэлэлцүүлэгт бэлтгүүлэхээр  Төрийн байгуулалтын байнгын хороонд шилжүүллээ. Ингээд эцсийн хэлэлцүүлэг дээрээ маш  хянамгай ингээд бүх юмаа тооцож, цэгнэж, балансуудыг нь анхаараарай.

Тав. Эрүүгийн хуульд нэмэлт оруулах тухай хуулийн төсөл /эцсийн хэлэлцүүлэг/

Одоо Эрүүгийн хуульд нэмэлт оруулах тухай хуулийн төслийн эцсийн хэлэлцүүлгийг эхэлье. Гишүүд орж ирье. Ирцийн асуудал байна. Идэвхтэн даргаа гишүүдийг оруулаач. Су.Батболд, Сү.Батболд, Баяртсайхан, Улаан. 

Одоо Эрүүгийн хуульд нэмэлт оруулах тухай хуулийн төслийн эцсийн хэлэлцүүлгийг эхэлье. Уг хуулийн төслийн талаар Хууль зүйн байнгын хорооны танилцуулгыг Улсын Их Хурлын гишүүн С.Баярцогт танилцуулъя.

С.Баярцогт: Улсын Их Хурлын дарга, эрхэм гишүүд ээ.


УИХ-ын гишүүн Ц.Шаравдорж, Л.Гансүх нараас УИХ-д өргөн мэдүүлсэн Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийн анхны хэлэлцүүлгийг 2008 оны 4 дүгээр сарын 24-ний өдрийн чуулганы нэгдсэн хуралдаанаар явуулж төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 

 
2008 оны 4 дүгээр сарын 24-ний өдрийн Байнгын хорооны хуралдаанаар дээрх хуулийн төслийн эцсийн хэлэлцүүлгийг хийлээ. Хуулийн төслийг эцсийн хэлэлцүүлэгт бэлтгэсэн тухай танилцуулъя.

Чуулганы нэгдсэн хуралдаанаар гишүүдийн олонхийн саналаар дэмжигдсэн дараахь саналуудыг хуулийн төсөлд тусгалаа.

1.Хуулийн төслийн нэрийг Эрүүгийн хуульд нэмэлт оруулах тухай хууль гэж өөрчлөв.

2. Хуулийн төслийн 1 дүгээр зүйлийг “1 дүгээр зүйл. Эрүүгийн хуульд дор дурдсан агуулгатай 267, 272 дугаар зүйлийг тус тус нэмсүгэй:


“ 1/ 267 дугаар зүйл:

267 дугаар зүйл. Албан тушаалтны нэр барих

267.1.Албан тушаалтан бус этгээд төрийн болон төрийн бус байгууллага, аж ахуйн нэгжийн албан тушаалтны нэр барьж үйл ажиллагаа явуулсан нь залилан мэхлэх гэмт хэргийн шинжгүй бөгөөд энэ хэргийн улмаас их буюу онц их хэмжээний ашиг олсон, эсхүл бусдад их хэмжээний хохирол учирсан бол хөдөлмөрийн хөлсний доод хэмжээг хоёр зуун нэгээс гурван зуу дахин нэмэгдүүлсэнтэй тэнцэх хэмжээний төгрөгөөр торгох, эсхүл гурваас дээш зургаан сар хүртэл хугацаагаар баривчлах ял шийтгэнэ.


2/ 272 дугаар зүйл:

272 дугаар зүйл. Албан тушаалтан албан үүрэгтээ хайнга хандах
272.1.Албан тушаалтан хууль тогтоомж, түүний дагуу гарсан дүрэм, журмаар тодорхойлогдсон албан үүргээ биелүүлээгүй буюу зохих ёсоор биелүүлээгүйгээс бага бус хэмжээний хохирол учирсан бол хөдөлмөрийн хөлсний доод хэмжээг таваас тавь дахин нэмэгдүүлсэнтэй тэнцэх хэмжээний төгрөгөөр торгох, эсхүл нэгээс гурван сар хүртэл хугацаагаар баривчлах ял шийтгэнэ.


272.2.Энэ хэргийн улмаас хүнд хор уршиг учирсан бол тодорхой албан тушаал эрхлэх, үйл ажиллагаа явуулах эрхийг хоёр жил хүртэл хугацаагаар хасах буюу хасахгүйгээр гурван жил хүртэл хугацаагаар хорих ял шийтгэнэ.” гэж өөрчилсөн.
3.Хуулийн төслийн 2 дугаар зүйлийг “2 дугаар зүйл. Энэ хуулийг 2008 оны 2 дугаар сарын 24-ний өдрөөс эхлэн дагаж мөрдөнө.” гэж өөрчлөв.
Байнгын хорооны хуралдаан дээр УИХ-ын гишүүн Ц.Нямдоржоос хуулийн төсөлд “ 2008 оны 2 дугаар сарын 1-ний өдөр батлагдсан Эрүүгийн хуульд нэмэлт, өөрчлөлт оруулах тухай хуулийн 6 дугаар зүйлийн “267 дугаар зүйл, 272 дугаар зүйл” гэснийг хүчингүй болсонд тооцсугай” гэсэн 2 дугаар зүйлийг нэмж оруулах саналыг Байнгын хорооны хуралдаанд оролцсон гишүүд санал нэгтэйгээр дэмжсэн болно. 

 Эцсийн хэлэлцүүлэгт хураалгах зарчмын зөрүүтэй саналын томъёоллыг Та бүхэнд тараасан болно.
Эрхэм гишүүд ээ.
Эрүүгийн хуульд нэмэлт оруулах тухай хуулийн төслийг хэлэлцэн баталж өгөхийг Та бүхнээс хүсье.
Анхаарал тавьсанд баярлалаа.
Д.Лүндээжанцан: Баярцогт гишүүнд баярлалаа. Танилцуулгатай холбогдуулан асуулт асуух гишүүд асуултаа асууя.  Алга байна. Одоо Нямдорж гишүүн ээ, хоёр дахь таны заалт байна шүү дээ. Саналаар оруулж байгаа хүчингүй болгосон гэж. Тэгэхээр нэмэлт болгож оруулчихаад, түрүүчийнхийг нь бас сэргээгээд хүчингүй болгочихоор хоёр давхар давталт болох уу? үгүй юу? Болохгүй юу? Тамгын газар юу гэж үзэж байна вэ? Энэ улсууд л голлосон улсууд шүү дээ. Нарантуяа, Цогтсайхан хоёр энэ дээр юу гэж үзэж байна вэ?  Энэ дээр яах вэ? Бас зөрчил үүсэх үү, үгүй юу?  Тамгын газар, Цогтсайхан.

Н.Цогтсайхан:  2008 оны 2 сарын 1-ний нэмэлт өөрчлөлтийн хуулиар  267,  272 дугаар зүйлийг хүчингүй болсонд тооцсон. Энэ удаагийнх бол Эрүүгийн хуульд нэмэлт оруулж байгаа хууль. Энэ Эрүүгийн хуулийн нэмэлтээрээ бид  267,  272 дугаар зүйлийг нэмэлтээр ингээд хуулиндаа оруулж байгаа юм. Тэгэхээр зэрэг 2 сарын 1-нд батлагдсан нэмэлт өөрчлөлтийн хуулийн заалтыг хүчингүй болгосон заалтыг сэргээхээр зэрэг одоо хүчингүй болчихсон заалт чинь бас автоматаар сэргэчихдэг болохоор хоёр давхар зүйл хуульд орчих гээд байгаа юм, нэгд.

Хоёрдугаарт, энэ хууль бол Эрүүгийн хуульд нэмэлт оруулах хууль гээд хэлэлцэгдээд ингээд явагдаж байгаа. Түрүүчийн хууль маань  2008 оны 2 сарын 1-ний хууль нэмэлт өөрчлөлтийн хууль. Тэгэхээр хоёр өөр хуулийн юуг  нэг хуулиар зохицуулчих гээд байгаа юм. Хуулийн нэр маань бас зохицолдохгүй болчихоод байна, бас.

Д.Лүндээжанцан: Тэгэхээр Нямдорж гишүүнийг саналаа татаж аваач гээд байгаа юм уу?  Хаашаа юм. Яах юм, редакци дээр ярих юм уу? Нямдорж гишүүн.

Ц.Нямдорж: Энэ Тамгын газраас ажлын хэсэгт орсон бүрэлдэхүүн нь зүүлэг юм хийчихээд одоо эргээд намайг зүүлэг байдалд оруулах гэж байна шүү дээ. Дандаа нэг хачин юм ярьж, хачин юм хийж байдаг.  Логикийн ямар нэгэн тэнцэл байхгүй, сэтгэлгээний. Одоо юу болчих гээд байна вэ гэхээр энэ хоёр зүйлийг нэмээд Эрүүгийн хуульд шингээчихээр Эрүүгийн хуулийн нэмэлт, өөрчлөлтийн хууль дотор  267,  272 хоёрыг хүчингүй болгосугай гэсэн заалт нь дахиад хүчинтэй үлдэх гээд байгаа юм. Ингээд хууль хоорондын зөрчил гарч ирэх гээд байгаа юм.  Ийм шалтгаан байгаа учраас тэр нэмэлт өөрчлөлт оруулах тухай хуулийн  6 дугаар зүйлээс  267,  272 хоёрыг авч хаяхгүй бол огт болохгүй болчихоод байгаа юм. Та нар бодоод үз дээ, энэ нэмэлт оруулчихаад түрүүчийн хуулийн 6-г уншаад үзэхээр энд нэмэлт орсон атлаа тэнд  267, 272 хоёрыг хүчингүй болгосугай гэсэн заалт нь дахиад хүчингүй үлдчих гэж байгаа юм. Ер нь яах гэж ийм будлиан хутгаад байгаа юм, одоо бүр сэжиг төрж эхэлж байна шүү. Би юмыг харддаггүй хүн шүү. Одоо хардмаар санаа төрж эхэлж байна шүү.

Д.Лүндээжанцан:  Тэгвэл санал хураалтаа явуулъя. Байнгын хороогоор дэмжигдсэн санал байнаа. 

1.Төсөлд ”2008 оны 2 дугаар сарын 1-ний өдөр батлагдсан Эрүүгийн хуульд нэмэлт, өөрчлөлт оруулах тухай хуулийн  6 дугаар зүйлийн  ”267 дугаар зүйл,  272 дугаар зүйл” гэснийг хүчингүй болсонд тооцсугай” гэсэн 2 дугаар зүйлийг нэмэх гэсэн УИХ-ын гишүүн Ц.Нямдоржийн гаргасан санал байна. Энэ саналыг дэмжье гэсэн томъёоллоор санал хураалт явуулъя. Гишүүдээ дууд. Ганди гишүүн.

Би сая уншлаа. Санал хураалт явуулж байна.

 Санал хураалтанд 39 гишүүн оролцож, зөвшөөрсөн  31, татгалзсан 8,  79.5 хувийн саналаар уг санал дэмжигдлээ.

Байхгүй гишүүд орж ирье. Батбаяр гишүүн картаа хий, Сү.Батболд гишүүн ороод ир. Су.Батболд гишүүн орж ир,  Очирхүү гишүүн ирж байна.  Ганди гишүүн байна, Одбаяр гишүүн байна, Мөнхтуяа гишүүн байна, Сүхбаатарын Батболд, Су.Батболд, Баяртсайхан, Арвин гишүүд ороод ир. Нямаагийн Энхболд гишүүн орж ир.

Байнгын хорооны саналаар одоо Эрүүгийн хуульд нэмэлт оруулах тухай хуулийг баталъя гэсэн томъёоллоор санал хураалт явуулъя.

Санал хураалтанд 38 гишүүн оролцож,  31 гишүүн зөвшөөрч, 7 гишүүн татгалзаж,  81.6 хувийн саналаар Эрүүгийн хуульд нэмэлт оруулах тухай хууль батлагдлаа.

Одоо дараагийн асуудалдаа оръё. 

Зургаа. Улсын Их Хурлын гишүүн төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай Улсын Их Хурлын тогтоолын төсөл /хэлэлцэх эсэх/

 Улсын Их Хурлын гишүүн төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай Улсын Их Хурлын тогтоолын төслийг хэлэлцье. Уг тогтоолын төслийн талаар Төрийн байгуулалтын байнгын хорооны санал дүгнэлтийг Улсын Их Хурлын гишүүн Дондог танилцуулна. Дондог гишүүнийг индэрт урьж байна.

Д.Дондог: Улсын Их Хурлын тухай хууль  2006 оны 1 дүгээр сарын 26-ны өдөр шинэчлэн батлагдсантай холбогдуулан, түүнчлэн зарим үйлчилгээний үнэ тарифын өсөлттэй уялдуулах үүднээс ”Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах тухай журмыг батлах, зарим зардлын хэмжээг шинэчлэн тогтоох тухай” Улсын Их Хурлын  1999 оны  70 дугаар тогтоолд зохих өөрчлөлт оруулж бүхэлд нь шинэчлэн найруулахаар холбогдох тогтоолын төслийг боловсруулан танилцуулж байна.

1.Улсын Их Хурлын тухай хуулийн  34.13, 35.1-35.9 дэх хэсгийн заалтуудыг үндэслэн Улсын Их Хурлын гишүүний бүрэн эрхээ хэрэгжүүлэхэд зайлшгүй шаардлагатай бусад зардлын хэмжээг дараахь байдлаар шинэчлэн тусгасан болно. Үүнд:


1/Улсын Их Хурал, Монголын Парламентын Бүлгэмийн албан ёсны айлчлал болон танилцах аяллаар гадаад арга хэмжээнд оролцоход нь бэлэг дусргалын зардлын хэмжээг орон тус бүрт  20.2-25.0 мянган төгрөг байсныг өөрчилж  50.0 мянга хүртэл төгрөг байхаар;


2/албан ажлын шугамаар гадаад, дотоодын зочин, төлөөлөгч хүлээн авах, бэлэг дурсгалын зүйл өгөх зардлын хэмжээг нэг удаад  15.0 мянган төгрөг, улиралд  45.0 мянган төгрөг байсныг өөрчлөн улиралд  180.0 мянга хүртэл төгрөг байхаар;


3/үйл ажиллагааныхаа талаар тойргийн сонгогчид, олон нийтэд мэдээлэх, сурталчлах, зайлшгүй шаардлагатай бусад мэдээлэл цуглуулах, зарим ном, хэвлэлийг захиалан хэрэглэхэд нь дэмжлэг үзүүлэх зорилгоор олгох зардлын хэмжээг улиралд 100.0 мянган төгрөг байсныг өөрчилж 120.0 мянган төгрөг байхаар;


4/ажлын зайлшгүй шаардлага, нийтлэг жишгийг харгалзан үүрэн телефон утасны төлбөрийн зарим хэсэгт зориулан улсын төсвөөс төлөх зардлын хэмжээг нэмэгдүүлж сар бүрд Улсын Их Хурлын дэд даргад  200.0 мянган төгрөг, Байнгын хорооны даргад  140.0 мянган төгрөг, Улсын Их Хурлын бусад гишүүдэд  120.0 мянган төгрөгийн хөнгөлөлт үзүүлж байхаар.

2.”Суудлын автомашины талаар авах зарим арга хэмжээний тухай” Монгол Улсын Засгийн газрын  2007 оны 349 дүгээр тогтоолоор баталсан албан тушаалын болон албан ажлын унааны лимитийг шинэчлэн тогтоосон нийтлэг жишгийг харгалзан:


а/хотын дотор хэрэглэх унааны лимитийг албан тушаалын суудлын автомашин хэрэглэх УИХ-ын дэд даргад хуанлийн хоногт  70 км, албан ажлын суудлын  автомашин хэрэглэх Байнгын хорооны дарга нарт ажлын өдөрт  70 км, Улсын Их Хурлын бусад гишүүдэд ажлын хоногт  50 км-ээр тус тус тогтоон мөрдүүлж байсныг хэвээр баримтлахаар тогтоолын төсөлд тусгаж байна;


б/УИХ-ын гишүүн өөрөө хүсэлт гаргасан тохиолдолд ажлын хоногт тогтоосон лимитийг 1 км-ийг 200 төгрөгөөр тооцон олгож байхаар төсөлд тусгав;


в/УИХ-ын гишүүдийн ажлын онцлогийг харгалзан унаа хэрэглэсэн тохиолдолд хэмнэгдсэн км-ийн зардлыг гишүүдэд олгож байгаа одоогийн зохицуулалтыг хэвээр хадгалан Засгийн газрын дээрх тогтоолын холбогдох заалтыг нэгэн адил баримтлан 1 км-ийг 200 төгрөгөөр тооцон олгож байхаар тус тус төсөлд тусгав.

З.УИХ-ын гишүүдийн сонгогдсон тойрогтоо ажиллахтай холбогдсон унааны лимитийг Улсын Их Хурлын тухай хуульд заасны дагуу тойргийн байршлын хол ойрыг  харгалзан үзэж Улсын Их Хурлаас  2007 оны  98 дугаар тогтоолоор шинэчлэн тогтоосон тойрог тус бүрээр орон нутагт зорчих замын уртыг гарган уг тогтоолын 2 дугаар хавсралтаар батлахаар оруулж байна.

Жич: жилд тойргийн орон нутаг дахь төвд З удаа, тухайн тойрогт багтах бүх сумаараа жилд 2 удаа явж ажиллахаар зардлыг тооцон тусгасан бөгөөд гишүүн нэг удаад бүх сумаараа явах боломжгүй байдаг тул тогтоосон лимитдээ багтаан жилд хэдэн сумаар, хэдэн удаа явахаа өөрөө тогтоож байх юм /11.20-12.20 цаг, Д.Цэндсүрэн/. 

4.УИХ-ын гишүүний бүрэн эрхээ хэрэгжүүлэх зайлшгүй шаардлагатай бусад зардлын цалин, нэмэгдэл, үүрэн телефон утасны, хэвлэл мэдээлэл, сурталчилгааны холбогдолтой зардлын хөнгөлөлт, бэлэг дурсгалын зардал гэх мэт хэмжээг Улсын Их Хурлаас баталсан хууль тогтоомжоор шууд тогтоож байгаа тул уг тогтоолын хавсралтаар батлах УИХ-ын гишүүний төсөвт зардлыг төлөвлөх, тооцох, зарцуулах, тайлагнах журамд УИХ-ын гишүүний өөрийн болон нийтлэг арга хэмжээний төсөвт зардлын бүрэлдэхүүнд өмнө нь тогтоосон зарчмыг хэвээр хадгалснаас гадна зардлын хэмжээгий нь шууд тогтоох боломжгүй, зөвхөн мөрдөж байгаа жишиг, урьд жилүүдийн дундаж гүйцэтгэл, инфляци, үнэ тарифын өөрчлөлтөөс голлон хамаардаг хотын доторхи унааны болон сонгогдсон тойрогтоо ажиллах томилолтын зардал зэргийг тооцон төлөвлөх, тайлагнах асуудлыг нарийвчлан тусгасан болно.

5.Энэхүү тогтоолыг хэрэгжүүлэх явцад УИХ-ын гишүүний хангамж, нийгмийн хамгааллын талаар тогтоолд тусгагдаагүй боловч зайлшгүй шаардлагатай зарим зардлыг УИХ-ын дарга УИХ-ын төсвийн ерөнхийлөн захирагчийн хувьд захирамжаараа тогтоон мөрдүүлж байхаар төсөлд тусгаж байна.

6.УИХ-ын сонгуулийн тухай шинээр батлагдсан хуультай холбогдуулан УИХ-аас 2007 оны 98 дугаар тогтоолоор сонгуулийн тойргийг шинэчлэн тогтоосон билээ.

Энэ нь 2008 оны ээлжит сонгуулиар шинээр сонгогдох УИХ-ын гишүүдэд хамаарах тул уг тогтоолыг тэдний бүрэн эрх эхэлсэн үеэс эхлэн дагаж мөрдөх нь зохимжтой гэж үзсэн болно.

Анхаарал тавьсанд баярлалаа.

Д.Лүндээжанцан: - Дэлгэрэнгүйг уншиж байгаа юм байна. Одхүү гишүүн асуултаа асууя.

Д.Одхүү: - Баярлалаа, энэ Байнгын хорооноос хэлэлцүүлэг дээр Дархан-уул аймаг, Орхон гээд 2 байгаа, аймгуудын төв хүртэлх зайны зөрүү болохоор бараг 70 гаруй километр байдаг, тэгсэн мөртлөө нийт тойрогтоо ажиллах километрынх нь хэмжээ дандаа Дархан дээр илүү гараад байх юм, энэ ямар гээч тооцогоор ингэж гаргаад байдаг юм бэ? Миний мэдэж байгаагаар Орхоныг төв гээд, Дарханыг өшөө хэдэн сумтай гээд байх шиг байна, тэр чинь холгүй л байгаа л даа. Хэрвээ яг ийм философиор ярих юм бол Орхон аймгийн буюу манай Эрдэнэтийн ойр орчимд байгаа Малчин багийг тоолох юм бол зарим айлууд нь бүр Сэлэнгийн Баруунбүрэн өнгөрч амьдарч байгаа, хойшоогоо Сэлэнгэ аймаг руу гараад явсан Малчин багийн айлууд маш олон байгаа шүү дээ.

Тэгэхээр энэ чинь яаж тооцохоороо ингэж, хол байгаа аймгий нь бага километртэй, ойрхон байгаа аймгий нь их километртэй болоод байдаг тооцоо гаргадаг юм бэ, энийг л тайлбарлаж өгөөч.

Д.Лүндээжанцан: - Дондог дарга хариулъя. Шаардлагатай бол Тамгын газар тодруулаарай.

Д.Дондог: - Тамгын газрын дэд дарга тодруулна. Гэхдээ энд нэг зүйлийг онцолж хэлье, асуудлууд гараад байсан. Тухайн тойргийн төв хүртэлх километрийг энэ дээр тусгаагүйгээр хийсэн байж байгаа. Дотроо очоод явах километрүүдий нь тусгасан байгаа, энийг нарийвчилж манай Тамгын газрын дэд дарга Ганбат хариулт өгнө.

Д.Лүндээжанцан: - Ганбат, ажлын хэсэг.

Б.Ганбат: - Баярлалаа, тэгэхээр энэ тооцоошг хийхдээ 2 янзаар хийгдсэн байгаа л даа, нэгдүгээрт нь бид нар тараагдсан материал дээр аймгийн төв хүртэлх, өөрөөр хэлбэл тойргуудын төв хүртэлх зардлууд тусдаа гарсан байгаа. Дараа нь тойрогтоо очсон даруйдаа бүх сум, багуудаар явах гэж нэг тогтоогдсон байгаа. Орхон болон Дархан-уул аймгийн хувьд бол тус тусад нь бид нар өмнөх жилүүдэд явж байсан километрийнх нь чиглэлүүдийг тогтоосон байна. Бүх судалгаануудын үндсэн дээр бид нар одоо мөрдөж байгаа төв замын маршрутаар тэнд явагдаж байгаа километрүүдийн тоогоор гэхдээ одоо олон төвөөсөө гараад багуудаараа орох километрүүдий нь маршруты нь гаргаад тооцсон километрээр байгаа юм.

Тэгэхээр энэ тооцоогоор л хийгдсэн дүн л дээ. Тэгэхээр нэг зүйлийг ялгаж хэлэхэд аймгийн төв хүртэлх буюу тойргийн төв хүртэлх километр тусдаа тооцогдсон байгаа шүү. Гараад аймагтаа очсон юмуу, тойрогтоо очсон даруйдаа тойрох километр нь өөр өөр байгаа гэдгийг хэлье.

Д.Идэвхтэн: - Одхүү гишүүн тодруулъя.

Д.Одхүү: - Наад тайлбар чинь ерөөсөө үндэслэл нь бууж өгөхгүй байна, очих километрий нь тооцоогүй байна гэж бодъё, яах вэ тэгж бодъё гэж бодоход Дархан, Орхон хоёрыг эргэлдэх хэмжээний харьцаа ерөөсөө ингэж их зөрүүтэй гараад байх юм ерөөсөө байхгүй шүү дээ. Ямар үндэслэл гэж асуугаад байна шүү дээ. Орхон аймгийн Малчин баг гэж ямархуу баг байдаг, Эрдэнэтийн эргэн тойрон ямар хэмжээнд тарсан, бутарсан байдаг юм, тэрийг мэдэж байгаа хүн байна уу, үгүй юу, энэ тооцоонд оруулсан юм байна уу, үгүй юу?

Б.Ганбат: - Дархан бол дотроо 4 сумтай байна, Орхон 2 сумтай гээд.

Д.Одхүү: - Тэр чинь тайлбар биш. Та нар өөрсдөө багаар ярьсан бол тэгж тоймож болохгүй шүү дээ.

Б.Ганбат: - Улсын тарифаар мөрдөж байгаа маршрутын километрээр авсан километрүүд байна шүү дээ.

Д.Одхүү: - Дондог даргаа, энийг ингэмээр байна. Энэ хэлэлцэх эсэх асуудал ярьсны дараа тогтоолын юун дээр аргачлал, километр гэдэг юмыг харчихмаар байна, яагаад гэвэл би өөрөө сайн мэдэж байгаа учраас.

Д.Идэвхтэн: - Асуултад гүйцээгээд хариулъя.

Б.Ганбат: - Одхүү гишүүнд бид нар тусад нь тайлбарлаж үзүүлье, бүх тооцоонууды нь Орхон, Дархан-уул аймаг дээр зэрэгцүүлээд.

Д.Идэвхтэн: - Одоо Сүхбаатар гишүүн асуултаа асууя.

Ц.Сүхбаатар: - Баярлалаа, тэгэхээр энэ Их Хурлын гишүүний зардлын хэмжээг шинэчлэн тогтоох тухай гээд тусдаа асуудал байх шиг байгаа юм. Төлөвлөх, тооцох, аргачлалын юмы нь сайжруулж, баталж байгаа шаардлага байгаа л байх. Тэгээд энэ ингэж зайлшгүй энэ тогтоолыг ингэж хэлэлцэх болсон шаардлага нь юу байнаа, энэ чинь бас зардал нэлээд нэмэгдэж байгаа юмнууд сонсогдоод байх юм. Тэгээд энэ чинь одоо төсөвт байгууллагууд, сургууль, эмнэлэг, бүх зардлууды нь шатахууны, километрийн зардал, бензиний үнэ нэмэгдсэнтэй холбогдоод бөөн нэмж өссөн шаардлага байгаа шүү дээ. Энийгээ төсвийн тодотгол, элдэв юмаар хэлэлцэж чадахгүй гэчихээд тэгээд өөрсдийнхөө болохоор зэрэг зардлаа нэмэгдүүлэх юм хэлэлцээд байна гэж ойлгогдож байгаа юм биш үү, тэгээд зайлшгүй шаардлага нь юу байгаа юм бэ? Хичнээн зардал нэмэгдэх юм.

Тэгээд түрүүн километрт 200 төгрөг гэх юм ярих шиг боллоо, энэ чинь хэрвээ дуудлагын унаагаар юмуу, хөдөө гадаа явахаар болбол 450 төгрөг километр хөлс чинь тийм болчихоод байгаа шүү дээ. гэтэл Их Хурлаас юу билээ, 350 төгрөгөөр ч бодож өгдөг билүү, энэ мэтээр ингээд зардлын төлөвлөлт 300-гаар ч билүү боддог байхаа, хэрвээ яг ингээд зардлын норм нормативаар өнөөдрийн зах зээлийн үнээр зэрэгцүүлээд үнэ өсөлттэй холбогдуулаад шинэчилж баталж өгөх гэж байгаа бол их зардал гарах байх. Тэгвэл одоо энэ бусад байгууллагуудтайгаа хамтраад ерөөсөө энэ төсвийн байгууллагуудын үйлчилгээний зардалтай холбож авч үзсэн юм байгаа юмуу, байхгүй юмуу, энэ утгаараа зайлшгүй хэлэлцээд батлаад байх шаардлага нь юу болчихоод орж ирэвээ? чухал чухал асуудлуудын өмнүүр, өчигдрийн хэлэлцэх хэргийн төлөвлөгөөнд 28-д байсан, өнөөдөр айргийн 5-д багтаад ороод ирлээ, маш чухал асуудал боллоо шүү, зайлшгүй шаардлагаа нотлоод өг, юун дээр одоо сөхөрчих гээд байна.

Тэгээд шинэ Их Хурлын гишүүдэд мөрдөнө гээд байгаа шүү, бид нар болохоор хүрэлцэхтэй, хүрэлцэхгүйтэй зардалтай, шинээр сонгогдсон улс нь нэг их сайхан их зардалтай, сонирхлы нь төрүүлж байгаа юмуу, эсвэл бид нарыг доош нь чихэж байгаа юмуу, энийг тайлбарлаад өгөөч.

Д.Идэвхтэн: - Асуултад хариулъя. 

Д.Дондог: - Сүхбаатар гишүүний асуултад би эхлээд товчхон хариулъя. Шаардлагыг эхэнд тавьсан, энэ тогтоол өөрөө 1999 онд гарсан тогтоол байна лээ, тэгээд бараг 10-аад жил болж байгаа, тэр хооронд өөрчлөлт ороогүй. Тэгээд бид нарын хэрэглэж байгаа энэ дурдсан заалтууд, тухайлбал юу гэдэг юм, парламентын бүлгийн шугамаар гадагшаа явахад 20-25 мянган төгрөгийн бэлэг авах болчихоод байгаа, тэрэнд ямарч бэлэг ногдох юм байхгүй, тэгээд хүний өмнө бүгдээрээ нүүр улайгаад явж байгаа, гэх мэтчилэнгээр. Их сүйдтэй ч өсгөж байгаа юм энэ дээр байхгүй.

Үнэ тариф өссөн, тэгээд энэ хугацаа хэтэрхий удсан байгаа, зардлын хэмжээ нь болж өгөхгүй байгаатай холбогдуулаад энийг өөрчилье гэдэг санал орж ирж байгаа юм, нэгдүгээрт.

Хоёрдугаарт машины үнэ дээр 200 километр гээд энэ Засгийн газар ерөөсөө Монгол Улсын хэмжээнд ийм л тариф барина гээд шинэчлээд шийдвэрээ гаргасан юм байна, энийгээ бүх төсөв зарцуулдаг байгууллага дээр ижил мөрдөх нь зүйтэй гэдэг жишиг тогтоочихсон юм билээ. Тэрний нь баримталсан байгаа. Одоо олгож байгаа километр нь 300 байгаа шүү дээ. тэгээд эргэж буухаар юм ярьсан юм билээ, энийг барихаас өөр арга байхгүй. Их Хурал одоо бид нар өөрсдөө мэднэ гээд тэрнээс нь илүү 450 болгох саналыг оруулж ирж чадаагүй, хэлэлцүүлгийн явцад тийм байх ёстой гэвэл анхны хэлэлцүүлэг дээр тэр нь нэмэгдэх бизээ гэж ингэж тооцож байна.

Бусад зардлууд нь харьцангуй 20, 30 мянган төгрөгөөр нэмэгдэж гарсан байгаа юм. Энэ яагаад ингэв гэхээр зэрэг тухайн байгуулагдсан Их Хурал өөрөө өөрсдийнхөө үйлчилгээтэй холбоотой мөнгийг нэмэх гэхээр ёс зүйн хувьд зохимжгүй байна гэж үзээд бид дараагийн Их Хурлын гишүүд нь хэн нь ч сонгогддог бай бас хэрэгжээд явчихаар дүрэм, журамтай тогтоолтой байвал зүгээр юм болов уу гэж бодсон юм, тэрнээс хошгируулах ч гэдэг юмуу, одоо горьдоох гэсэн юм байхгүй. Дараа нь хэн нь сонгогдох, хэн нь сонгогдохгүйгээ мэдэхгүй байгаа учраас энэ утгаараа хийгээд өгөх нь зүйтэй гэдгээр хийж байгаа юм.

Сумдын километрийн хувьд асуугаад байна, үндсэндээ хангалттай гайгүй тавьж өгсөн шүү дээ, энэ чинь Дархан-уул, Орхон эд нар 5 мянга гаруй километр байгаа, тойрогтоо ажиллах километр нь, тэгэхэд 20 гаруй сумтайнууд нь 10 мянга байгаа шүү дээ, 2 дахин ихдүү, километрийн хувьд илүү тавьж өгсөн байгаа шүү дээ, тэр нь бас харьцангуй бид нар бололцооны гэж үзэж байгаа даа. Нэмж хариулах зүйл байвал Ганбат дарга нэмж хариулна биз.

Километрийн юман дээр эргэж харна гэвэл анхны хэлэлцүүлэг дээр өөрсдийнхөө саналыг хэлээд харгалзаж үзэж болох байхаа, судалгаа манай Тамгын газрынхан хийх байх.

Д.Идэвхтэн: - Баярсайхан гишүүн асуулт тавина. Одоо хэлэлцэх эсэхээ шийдэх гэж байгаа шүү дээ, яг нарийн хэлэлцүүлэг арай болоогүй байна.

Ц.Баярсайхан: - Тэгэхээр өнгөрсөн жил 2008 оны төсвийг хэлэлцэж байх явцад бас ер нь УИХ-ын гишүүний туслахыг нэмэгдүүлье гэсэн ийм асуудал ярьж байсан шүү дээ, Дондог даргаа, гишүүдийн туслахыг тоогий нь нэмэгдүүлье, бас тавигдах шаардлагы нь өндөржүүлье, ялангуяа хууль тогтоомжуудыг боловсруулах, судлах, энэ чиглэлээр, даже бүр бусад улсуудын жишгээр 3-5 хүнтэй ч байлгамаар ийм юм ярьж байсан. Тэгээд 2008 оноос энэ тогтоолыг мөрдөөд явах юм байна л даа, тэгээд ахиад 1 л туслахтайгаар үлдэж байна шүү дээ.

Хоёрт нь энэ чинь сонгуулийн тойрог чинь томсчихлоо шүү дээ, тэгэхээр 1 бие төлөөлөгч гэдэг бол бас л хангалттай байх уу, үгүй юу гэсэн, энийг бодолцоод шийдчихэж болохгүй юмуу? 

Хоёрт нь энэ километрийн хувьд та бүхэн дахиж нэг тооцоогоо үзье гэж хэлж байх шиг байна, энийгээ нэг үзээчээ, тухайлбал Өмнөговь аймгийн хувьд чинь нутаг дэвсгэр томтой, сумдууд бие биенээсээ нэлээд алслагдсан, багууд нь бас л энэ 30 километр дотор байдаг баг гэж байхгүй шүү дээ, зөвхөн Гурвантэс сумын нутаг дэвсгэр гэхэд бараг Сэлэнгийн нутаг дэвсгэртэй тэнцүү шүү дээ. Тэгэхээр ийм жишгээр тооцож энэ километрээ нэг үзмээр байх юм.

Тэгээд Баярцогт жишээлбэл хэдэн километр явах юм, энэ чинь дороо дуусчихна шүү дээ, тэгээд энэ километрээ дахиж нэг тооцож үзээчээ гэсэн ийм хүсэлт байна. Тэгээд мэдээж нэгдүгээр хэлэлцүүлгийн явцад энийг бас дахиж яривал яасан юм бэ гэж байна.

Д.Дондог: - Туслахын хувьд бол энэ оны төсөв дээр УИХ-ын Тамгын газрыг бэхжүүлэхтэй холбоотойгоор бас нэлээд мөнгө тавигдсан байгаа л даа, тэрэн дотор яах аргагүй тийм агуулга явж байгаа, гэхдээ сүүлийн хагас жилдээ шинэ парламент бүрдсэнээс хойшхи хугацаанд гээд заагдсан байгаа, тэрнийг тодруулж аяндаа Тамгын газрын төсөв дээр тодруулах асуудал гарч ирнэ гэж үзэж байгаа. 

Бие төлөөлөгчийн хувьд бол мэдээж тийм юм гарах байхаа, гарах байх, тэрийг хэлэлцүүлгийн явцад нэмье гэвэл нэмээд, яригдаад төсвий нь тодорхой болгочихвол болох байх гэж бодож байна.

Гуравдугаарт километр дээр бол та бүхэн бас өөрсдийнхөө явсан километрийн багцаа юмыг бас гаргаж өгнө бизээ, яагаад гэвэл манай Тамгын газрын ажилтнууд бол яг жинхэнэ мөрдөж байгаа замын маршрут тэмдэглэгээнүүдийг нэгдүгээрт удирдлага болгосон байгаа, хоёрдугаарт сүүлийн хэдэн жилийн жил жилийн дунджийг хэдэн тойрогтой байдаг юм, хоёр тойрогтой байхад 2 гишүүнийх нь нийлбэр дүнгээр аваад тооцсон байгаа, янз янзын аргачлалыг гаргаж ирсэн. Тэгээд өөрсдийнхөө бас явсан дүнгээ та нар өөрсдөө гаргаад танилцуулна биз, тэр хэмжээгээр анхны хэлэлцүүлэг дээр хийгдэж болох байхаа, нэмэлт, өөрчлөлт орж болох байхаа гэж бодож байна, километрийн хувьд бол.

Д.Идэвхтэн: - Одоо Бат-эрдэнэ гишүүн асуулт асууна.

Б.Бат-Эрдэнэ: - Би бол ерөнхийдөө Сүхбаатар гишүүнтэй ойролцоо саналтай, асуух юм асуух гэсэн юм. Дондог дарга хэлээд байна л даа, нэг их айхтар төсөв дээр хөрөнгө мөнгө нэмэгдэж сүйд, төдийлөн нэмэгдсэн юм байхгүй гэж, төдийлөн нэмэгдэж чадаагүй ийм юмыг заавал хэлэлцэх шаардлага байна уу, ингээд Их Хурал саяхан би санаж байна, цалин хангамжтай юм ярьсан, тэгээд зардал, төсөв, өөрсдийнхөө тухай асуудлыг яриад байх нь хэр зохимжтой байна вэ гэж бодоод байна л дээ. Нэгэнт нэг их өөдтэй юм нэмэгдэхгүй байгаа болбол тэртэй тэргүй бид олон түмнийхээ төлөө, нутгийнхаа төлөө, сонгогдсон тойргийнхоо төлөө ажиллана гээд зүтгэж яваа улсууд тэр хэмжээний юмаа зохицуулаад явчих бололцоо байгаа юм биш үү гэсэн ийм л юм асуух, тодруулах гэсэн юм.

Д.Дондог: - Төсөв дээр нөлөөлнө гэж хэлээгүй, тус тусдаа тийм дүнгээр нэмэгдэж байна гэж хэлж байгаа юм. Тэгээд энэнээс илүү нэмэх гэхээр тэртэй тэргүй цаанаа мөнгө нь ч хүрэлцэхгүй, нэгд. Хоёрт бид өөрсдийнхөө юмыг хэдийгээр дараагийн парламент хэрэглэх гэж байгаа ч гэсэн өөрсдийнхөө юмыг нэмлээ гэдэг. Энд сонгогдох гишүүд дотор, одоо байгаа гишүүд дотор чинь зохицуулаад яваад байхаар ч хүн бий, зохицуулахгүй бас энэ ногдсон мөнгөөрөө явдаг улс бий шүү дээ. тэр утгаараа жишиг юмыгтогтоож өгөхөөс өөр арга байхгүй гэж бодож байна.

Гуравт хэлэх юм бол энэ төсвийн тодотгол аяндаа намар хийгдэх байх, тэрний өмнө төсөв тооцооныхоо юмыг Тамгын газар урьдчилж хийхийн тулд энийгээ эхэлж хэмжиж авч байж хийхгүй болбол хуучнаараа хийгдэх юм бол дараа нь яаж ч яригдаад төсөвт суухааргүй болчихоод байгаа байхгүй юу, тэр утгаараа урьдчилж ярьж байгаа юм.

Д.Идэвхтэн: - Ганхуяг гишүүн асуултаа асууя.

Д.Ганхуяг: - Баярлалаа, энэ бол тэртэй тэргүй энэ парламентын гишүүдэд их нөлөөлөлгүй төсөвгүй юм чинь ийм тогтоолын төсөл юм байна, гэхдээ хэрэгтэй гэж ойлгож байна л даа. Тийм учраас дараагийн парламентын үйл ажиллагаа үргэлжилж таараа, тэгээд Баянзүрх, Налайх дүүрэг дээр бас Тэрэлж, Ар, Өвөр Жанчивлан, дээр нь Гачуурт нь бас орсон юм байна лээ шүү дээ. Тэгээд хүн ам нь 270 орчим болж байгаа, 10 хувиас илүү гарч байгаа, ийм л юм болсон байгаа, тэгээд энэ УИХ-ын гишүүний тойрог дахь бие төлөөлөгч гэдэг бол бас их чухал үүрэгтэй юм. Өнөөдөр УИХ гаргасан шийдвэрээ амьдралд яаж хэрэгжиж байна вэ, зөв хэрэгжиж байна уу, буруу хэрэгжиж байна уу, болж байна уу, болохгүй байна уу? тэр хуулийг боловсронгуй болгох байна уу, иргэдэд энэ хуулийг  танин мэдүүлэх, хүргэх тогтолцоо байхгүй, тэгээд л нөгөө төсөв, төсвийн хөрөнгө оруулалтаар асуудал шийддэг, энэ нь чанартай, чанаргүй, янз янзын баларсан ч юм болж байгаа юм л даа.

Тэгэхээр энэ бие төлөөлөгчдийг ерөнхийдөө хүнтэй ажиллах нь тодорхой байх, хүн амынх нь тоотой харьцуулж бас жаахан нэмэгдүүлэх шаардлагатай байгаа, тийм учраас яг хийвэл бас жаахан үндэслэлтэй шиг бусад орны туршлага юу байна, монгол гэсэн онцлог байгаа байх, гайгүй шиг юм хийчихмээр байна шүү дээ. Судалгаа ямар байна вэ? Хагас дутуу юм орж ирсэн юм шиг байна. Бие төлөөлөгчдийг тодорхой түвшинд нэмэгдүүлэх, хууль баталсан юмаа иргэдэд хүргэх, тэр хэрэгжиж байна уу гэдэг тогтолцоог УИХ-ын Тамгын газраас зохион байгуулж, анхаарч ажиллах. УИХ-ын Тамгын газрыг хуультай болгох шаардлагатай байгаа шүү дээ, баярлалаа.

Д.Идэвхтэн: - Ганхуяг гишүүний асуултад Дондог гишүүн хариулъя.

Д.Дондог: - Километрийн хувьд Төв аймгийн зүүн талын 9 суманд нэг удаа яваад ирэхэд 1500 километрээр явчихдаг шүү дээ, Налайх, Баянзүрхэд 1500, 1900-д явчих байхаа, гэхдээ би эргэж саналаа хэл гээд байгаа шүү дээ, тооцоогоо хийгээд өгчихвөл бид нар эргэж харуулъя л даа, тэгээд нэгэнтээ тогтоож байгаа юм чинь бас бололцооныхоо хэмжээгээр бас байх ёстой зүйлээ оруулаад тогтоочих юм бол дараа нь бидэнд амар байхгүй юу, дараагийн улсад ч амар, тэр утгаараа дараагийн анхан шатны хэлэлцүүлгийн өмнө гишүүн болгон өөрсдийнхөө саналыг километр дээр бүр гаргаад өгчих, тооцоогоор нь, туслахтайгаа. Тэгвэл бид нар Тамгын газар дээр авахуулж байгаад нэмье, 

Тэгэхгүй болохоор Тамгын газар юу барьсан гэхээр яг үндсэн баталж өгсөн маршрутыг бариад тэгээд бид нарын өмнөх жилүүдэд явж байсан сүүлийн жилүүдийн тооцоог барьсан юм билээ. Тэгээд цаана нь тэрэн дээр дутуу юм үлдсэн юм баймаар байвал саналаа бас нэмээд өгчихөөрэй. Яг Байнгын хорооны хурал дээр хураадаг баахан тоо дээш доошоо болоод болж өгөхгүй учраас урьдчилаад ирэх долоо хоногийн эхээр өгчих нь зүйтэй байх гэж бодож байна. 

Бие төлөөлөгчийн хувьд бол одоо хууль юмандаа суулгаж байж төсөвтөө суулгах нь зөв байхаа, тэгэхгүй зүгээр энэ дээр тэдэн төгрөг байна гэж суулгахаар хууль  эрх зүйн заалт байхгүй юм суулгахаар дараа нь төсөвт зарцуулахад эргээд акт тавигдах юм гарч ирнэ шүү дээ. тэрнийгээ бид харин хуулинд өөрчлөлт оруулах үед нэмэгдүүлэх арга хэмжээ авах шаардлагатай байх.

Д.Идэвхтэн: - Ганхуяг гишүүнээ одоо хэлэлцэх эсэхээ шийдэх гэж байгаа шүү дээ.

Д.Ганхуяг: - Тийм, гэхдээ хэлэлцэх эсэх дээр юмаа хэлэхгүй бол, би 2-хон санал хэлэх гэсэн юм. Хөдөөгийн сумтай хотын дүүргийг харьцуулахаар тэмээг ямаатай харьцуулж байгаатай адил болж байна. 

Д.Лүндээжанцан: - Хэлэлцэх эсэх явж байгаа шүү дээ. асуух асуулт дууслаа. Одоо үг хэлэх хүн байхгүй, хэлэлцэх эсэхээ шийдчихээд тэгээд Байнгын хороон дээрээ нэгдүгээр хэлэлцүүлгийн үед бүх юмаа оруулаад ир, ингээд санал хураалт явуулах гэж байна. Дараагийнхаа парламентад бэлтгэж өгөх гээд байгаа юм шүү дээ бид бол, тэрнээс биш өөрсдийнхөө юмыг яагаад байгаа юм биш.

Байнгын хорооны саналаар хэлэлцье гэсэн томъёоллоор санал хураалт явуулъя. Байнгын хороо нэг л юм оруулна, санал, дүгнэлт, тэгээд санал, дүгнэлт чинь үндсэндээ танилцуулга, санал, дүгнэлт чинь хамт байхгүй юу, та бол дэлгэрүүлээд юмаа уншсан шүү дээ.

Энэ асуудлыг хэлэлцье гэсэн саналаар байнгын хорооны саналаар УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 31, татгалзсан 10, 75.6 хувийн саналаар хэлэлцэх нь зүйтэй гэж үзлээ.

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Долоо.Олон хүүхэд төрүүлж өсгөсөн эхийг урамшуулах тухай

 хуулийн төсөл /хэлэлцэх эсэх/

Д.Лүндээжанцан: - Олон хүүхэд төрүүлж өсгөсөн эхийг урамшуулах тухай хуулийн төслийг хэлэлцье. Уул нь хэдэн яаралтай татварын хууль, хэдэн гэрээнүүд байгаа юм. Хууль санаачлагчийн илтгэлийг УИХ-ын гишүүн Нямжавын Батбаяр гишүүн танилцуулна, Батбаяр гишүүнийг индэрт урьж байна. Хууль санаачлагчдын нэг нь танилцуулъя, Очирхүү гишүүн танилцуулъя.

Т.Очирхүү: - УИХ-ын эрхэм гишүүд ээ, УИХ-ын эрхэм дарга аа,

1957 оны 4 дүгээр сарын 3-ны өдөр Ардын Их Хурлаас олон хүүхэдтэй эхчүүдийг урамшуулах тухай хууль гарсан байгаа юм. Тэгээд энэ дээр алдарт эхийн одонг авах хүүхдийн тоог тогтоосон, тийм хуулийг өнөөдөр болтол мөрдөж байна. Тэгээд өнөөдрийн байдал, нөхцөлийг харгалзаад тэгээд 51 жилийн өмнөх энэ хуулийг өөрчилье, өмнө нь 5-8 хүртэл хүүхэд өсгөсөн эхэд алдарт эхийн хоёрдугаар зэргийн одон өгдөг байсан, 8 буюу түүнээс дээш хүүхэд төрүүлж өсгөсөн эхэд алдарт эхийн нэгдүгээр зэргийн одон өгдөг ийм хууль үйлчилж ирсэн.

Үүнийг өөрчилж гэж байгаа юм, энэ нь юу байна гэхээр алдарт эхийн 3-5 хүүхэд төрүүлж өсгөсөн эхэд алдарт эхийн 2 дугаар зэргийн одон өгөхөөр, 6 буюу түүнээс дээш хүүхэд төрүүлж өсгөсөн эхэд алдарт эхийн 1 дүгээр зэргийн одон өгөхөөр ийм өөрчлөлтийг хийхээр хуулийн төслийг УИХ-ын нэлээд олон гишүүн санаачилсан байж байгаа.

УИХ-ын гишүүн Батбаяр, Гончигдорж, Занданшатар, Дамиран, Ламбаа, Очирхүү, Мөнхтуяа, Бакей, Энхболд, Ганди, Баярцогт гэсэн гишүүд санаачилсан юм. 

Хуулийн төслийг хэлэлцэн шийдвэрлэж өгөхийг хүсье.

Д.Лүндээжанцан: - Илтгэгчээс, хууль санаачлагчаас асуух асуулттай гишүүд асуултаа асууя. Ганхуяг гишүүн асуултаа асууя.

Д.Ганхуяг: - Баярлалаа, энэ хууль ухарч үйлчлэх үү гэдгийг асуумаар байна. Хоёрт нь яг өнөөдрийн урагшаагаа харж байгаа бол ийм л зүйл байна л даа, энэ нийгэмд 5, 6-г төрүүлээд байх нь ямар бол, өнөөдрийн яг нийт хүүхдийн, нийт өрхийн ерөнхийдөө 10 хүрэхгүй хувь нь 4-өөс дээш хүүхэдтэй байгаа юм байна лээ, эхчүүдийн, тийм учраас 4 гэдэг босгыгоо нэлээд оновчтой тогтооё гэх юм бол 3 болгож болохгүй юмуу, 3 гэх юм бол нийт олон хүүхэдтэй эхчүүдийн бараг 50, 60 хувийг хамарч байгаа. 4-өөс дээш гэхээр 10 хувь хүрэхгүй байгаа, тийм учраас энийг хууль санаачлаг юу гэж үзсэн бэ? Өөрөөр хэлбэл босгыг 4 хүүхэдтэй биш, 3 хүүхэдтэй болгох юм бол нэлээд цаашдаа ирээдүйтэй бодлогын арга хэмжээ болох юм биш үү гэж асуумаар байна.

Д.Лүндээжанцан: - Маш олон гишүүн санаачилсан байгаа шүү дээ, Очирхүү гишүүн хариулъя.

Т.Очирхүү: - Хууль санаачлахад оролцсон гишүүд бас нэмээрэй. Хуулийн төсөл дээр 4, 5 хүүхэд төрүүлсэн эхийг Эхийн алдар 2 дугаар одонгоор, 6 ба түүнээс дээш хүүхэд төрүүлсэн эхийг эхийн алдар 1 дүгээр зэргийн одонгоор шагнаж байхаар тийм өөрчлөлтийг хийж байгаа юм. Нэгдүгээрт нь бол 3 гэж оруулаагүй, 4 дэх хүүхдээс нь эхлээд алдарт эхийн одон өгөх нь илүү зохимжтой гэж бодсон юм. Энэ дээр хэлэлцүүлгийн явцад 3-аас дээш гэдэг зүйл орж ирэх юм бол хэлэлцэхэд болохгүй юм байхгүй л дээ. бид бол 4 хүүхэд, 4, 5 хүүхэдтэй нь эхийн алдар хоёрдугаар зэргийн одонтой байвал эвтэйхэн юм, манай сонгогчдоос ирсэн санал, уулзаж байх явцад 4, 5 хүүхэдтэй эхэд эхийн алдар хоёрдугаар зэргийн одонгоор, 6 буюу түүнээс дээш гэсэн нэлээд давамгайлсан саналууд бидэнд тавьж байсан гэдгийг хэлэх байна. 

Эргэж үйлчлэх асуудал дээр бол энэ хуулийн төслийг өргөн барьсны дараагаар Нямжавын Батбаяр гишүүн нэлээд хэдэн гишүүн өргөн барьсан, тэгээд үүний дараагаар хүмүүсээс ирж байгаа санал дээр Их Хурал үүнийг эргэж үйлчлэхээр хийж өгөхгүй юу гэсэн саналууд нэлээд их ирсэн, хуулийн төсөл санаачлагчид бол бид нар эргэж үйлчлэхгүйгээр бодож ингэж оруулж байгаа юм. Хэлэлцүүлгийнхээ явцад уг асуудлыг шийдээд тэгээд энэ хуулийг эргэж үйлчлэхээр болбол тэр заалты нь хийгээд өгчихөд болохгүй юм байхгүй болов уу гэж бодож байна.

Д.Ганхуяг: - Тодруулъя, тэгж бодож байгаа гэхээс илүү би статистик мэдээлэл асуусан маягтай болсон юм, ойлгогдоогүй байж магадгүй. Нийт хүүхдүүдийн тоо байгаа шүү дээ, тэрний 60, 70 хувь нь 3 хүүхэдтэй айл эзэлж байгаа, тэгээд цаашдаа 4, 5-ыг гаргах явдал аль зэрэг явах бол энийг юу гэж бодож байгаа юм, тийм учраас доод босгоо 3 болгож болохгүй юмуу гэж хэлээд байгаа юм шүү дээ. 4 дээр гэхэд дөнгөж 10 хувь нь байгаа, 51 хүүхэд байгаа, 4 хүүхэдтэй айл гэхэд. Статистик мэдээлэл асуугаад байгаа шүү дээ. Зохистой ч юмуу тийм биш.

Д.Лүндээжанцан: - Очирхүү гишүүн хариулъя.

Т.Очирхүү: - Хувийн, ихэнх нь гэх юмуу, тэр статистик тоог бариад 3 буюу түүнээс дээш гэсэн 3, 4, 5 хүүхэдтэй эхэд гэсэн тэр вариантаар шийдэхэд болохгүй юм байхгүй л дээ, гэхдээ эхчүүдийн өөрсдийнх нь санал, ерөнхийдөө хүүхдийн ачаалал хүүхэд өсгөх энэ бүх юмнуудыг бодолцоод, нэгд, хоёрдугаарт нь хүн амынхаа өсөлтийг дэмжих энэ чиглэлийг бодох юм бол 4-өөс эхлэх нь илүү зохимжтой юмуу л гэсэн тийм вариант байгаа юм. Энд чинь бас олон хүүхэд төрүүлсэн эхийг хүүхдээ өсгөх, бойжуулах, тэгээд 4 буюу түүнээс дээш хүүхэд төрүүлэх, тэгээд эхийн алдар одон авах энэ бүх юмнуудыг бодолцоод тэгээд бодсон юм байгаа юм. 3 гээд явна, тэгээд 2 гээд бууна гээд тийм л юм болчихно шүү дээ.

Д.Лүндээжанцан: - Асуултаа тасаллаа, одоо Байнгын хорооны дүгнэлтийг танилцуулъя, энийг хэлэлцэх эсэхээ шийдчихээд завсарлая. Одоо Байнгын хорооны дүгнэлтийг Баярсайхан гишүүн танилцуулна. Олон хүүхэд төрүүлж өсгөсөн эхийг урамшуулах талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Баярсайхан танилцуулна.

Ц.Баярсайхан: - Улсын Их Хурлын дарга, эрхэм гишүүд ээ,

УИХ-ын гишүүн Н.Батбаяр, Р.Гончигдорж, Г.Занданшатар, Ц.Дамиран нарын 11 гишүүнээс санаачлан боловсруулж 2008 оны 4 сарын 10-ны өдөр Улсын Их Хуралд өргөн мэдүүлсэн Олон хүүхэд төрүүлж өсгөсөн эхийг урамшуулах тухай хуулийн төслийг хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2008 оны 4 сарын 23-ны өдрийн хуралдаанаараа хэлэлцлээ.

Хууль санаачлагчид улс орны эдийн засгийн бодит өсөлт нь хөдөлмөрийн чадвартай хүн амын тооноос шууд хамаардаг тул хүн амыг нэмэгдүүлэх бодлогыг баримталж тодорхой хугацааны дараа өөрийн орны найдвартай ажиллах хүчнийг бий болгох эрх зүйн зохистой орчныг бүрдүүлэх шаардлагатай гэж үзэж энэхүү хуулийн төслийг боловсруулсан байна.

Байнгын хорооны хуралдаанаар хуулийн төслийн хэлэлцүүлэг явуулахад Улсын Их Хурлын гишүүд хууль санаачлагчаас асуулт асууж тодруулга авсан бөгөөд тодорхой санал гаргаагүй болно.

УИХ-ын чуулганы нэгдсэн хуралдаанаар төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүд төслийг хэлэлцэх нь зүйтэй гэж үзэн санал нэгтэй дэмжлээ.

Улсын Их Хурлын эрхэм гишүүд ээ, Олон хүүхэд төрүүлж өсгөсөн эхийг урамшуулах тухай хуулийн төслийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: - Баярсайхан гишүүнд баярлалаа, одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя, Сүхбаатар гишүүн асуултаа асууя.

Ц.Сүхбаатар: - Энэ чухал асуудал хэлэлцэж байхад хүн асуулгахгүй, үдийн завсарлага ямар хамаа байнаа, өчигдөр Байнгын хороон дээр яригдсан шүү дээ, түрүүн Ганхуяг гишүүн асуугаад, энэ дээр хүн амаа өсгөх зорилгоор гээд, санаачлагч бичсэн байгаа юм л даа. Тэгээд өсгөхөд нь үүргээ биелүүлсэн эхчүүдийг ерөөсөө харгалзаж үзэхгүй байгаа юм, тэгээд буцааж хэрэглэх үү, үгүй гэдэг нэгдүгээрт асуудал байна. Энийгээ байнгын хорооны дүгнэлтэд яагаад орсонгүй вэ? 

Нөгөө талаар яг 4 дэх хүүхэд, 6 дахь хүүхдээ өсгөж хүмүүжүүлсэн хүмүүжүүлсэн эцгүүд зөндөө байгаа шүү дээ, тэгэхээр энийг хаалтан дотор эцэг гэж хийж өгье гэж яригдсан, Байнгын хороон дээр энэ дүгнэлтэд ерөөсөө уншигдсан, Баярсайхан гишүүн хасч уншаад байх юм. Нөгөө талаар энд 5 хүүхэд төрүүлсэн бол, 6 хүүхэд төрүүлсэн бол одон өгнө гээд бичсэн байгаа юм л даа, тэгэхээр хүүхэд төрүүлэх чинь бол одоо өсгөсөн гэдэг, өсгөж бойжуулсан гэдэг үг нь хамгийн чухал байгаа шүү дээ. Тэгэхээр энэ чинь одоо сарын хугацаа байх юмуу? Хүүхэд нь зулбасан байвал яах юм, өсгөөгүй байвал яах юм, өргөөд авсан байвал өсгөсөнтэй адил үзэх юмуу гээд ийм ийм тодорхой асуудлуудыг Байнгын хороон дээр ярьсан юмуу, яагаад энэ дүгнэлтэд орсонгүй вэ?

Тэгээд тэр 4 хүүхэд төрүүлсэн эхчүүд хоёрдугаар зэргийн одонгоо аваад 6 хүүхдээр нэгдүгээр зэргийн одонгоо нөхөж аваад тэгээд тэр хүүхдийн одонгийн шагналын асуудлыг л тавьж байгаа шүү дээ.

Д.Лүндээжанцан: - Нямжавын Батбаяр гишүүн сая тэр буцааж хэрэглэх асуудлаар, Байнгын хороон дээр яригдсан асуудлаар, дараа нь Баярсайхан гишүүн тайлбараа хэлье.

Н.Батбаяр: - Сүхбаатар гишүүний асуултад хариулъя. Буцааж хэрэглэх гэж, хуулийн төслөөр бол хууль гарснаас хойш 4, 5 дахь хүүхдээ төрүүлэх юм бол хоёрдугаар зэргийн одон, хууль гарснаас хойш 6, 7, 8 дахь хүүхдээ төрүүлэх юм бол нэгдүгээр зэргийн одон гэж тодруулж орж ирж байгаа, тийм учраас буцааж хэрэглэх гэсэн заалт энд байхгүй байгаа.

Саналтай байх юм бол хэлэлцүүлгийн явцад саналаа хураах бололцоотой. Төрүүлж өсгөсөн гэдэг үг таслалгүйгээр цуг байгаа, төрүүлж өсгөсөн. Хуулийн төсөл дээр төрүүлж өсгөсөн гэдэг үгтэйгээ явж байгаа.

Ц.Сүхбаатар: - Үгүй энэ чинь ийм л байна шүү дээ, 6 буюу түүнээс дээш хүүхэд төрүүлсэн эхийг гэчихээд, 4-5 хүүхэд төрүүлсэн эхийг нэг, хоёрдугаар одонгоор шагнаж гэж байна шүү дээ. Тэгэхээр хамгийн гол нь тэр өсгөх тэр үүрэг нь цаанаа хүн амаа өсгөхтэй холбоотой асуудлы нь аваад хаясан.

Н.Батбаяр: - Таньд ямар хувь таарсан юм мэдэхгүй, хуулийн төсөл бол төрүүлж өсгөснөөр байгаа. Анхнаасаа одон бол төрүүлж өсгөснөөрөө явдаг, тэрүүгээр хэвээрээ байгаа.

Д.Лүндээжанцан: - Ингээд асуулт, хариулт дууслаа, Байнгын хорооны дүгнэлттэй холбогдуулаад, одоо Байнгын хорооны саналаар Олон хүүхэд төрүүлж өсгөсөн эхийг урамшуулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалтявуулъя.

Санал хураалтад 41 гишүүн оролцож, зөвшөөрсөн 34, татгалзсан 7, 82.9 хувийн саналаар дэмжигдлээ. Ингээд уг хуулийн төслийг хэлэлцэх нь зүйтэй гэж үзлээ, хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Үдээс хойш асуулгуудтай. Бат-Эрдэнэ гишүүний нэг асуулга байсан байх шүү.

Өглөөний нэгдсэн хуралдаан 13 цаг 10 минутанд завсарлаж, үдээс хойшхи нэгдсэн хуралдаан 15 цаг 20 минутанд эхлэв.

УИХ-ын гишүүдээс Монгол Улсын Ерөнхий сайдад хандаж тавьсан асуулгын хариу

Д.Лүндээжанцан: - УИХ-ын гишүүн Адъяагаас Монгол Улсын Ерөнхий сайдад тавьсан асуулгын хариу байна, Хөдөө аж ахуйн бодлогын талаар Засгийн газраас авч буй арга хэмжээ, хөдөө аж ахуйн парк шинэчлэлт, агротехникийн бодлого болон цаашид уг салбарт авч хэрэгжүүлэх арга хэмжээний асуудлаар УИХ-ын гишүүн Баярцогт, Гантөмөр, Нямсүрэн нараас Монгол Улсын Ерөнхий сайдад тавьсан асуулгын хариу байна. 

Ундны ус, усан хангамжийн эх үүсвэрүүдийн тэжээлийн муж, түүний орчимд үйл ажиллагаа явуулж байгаа байгууллагуудын зөвшөөрөл болон төрөөс тавьж буй хяналтын талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу,
Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи хайгуулын болон бусад үйл ажиллагаа Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний талаар УИХ-ын гишүүн Л.Пүрэвдоржоос Монгол Улсын Ерөнхий сайдад тавьсан асуулгын хариу,  


УБТЗ нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу,  


2004 оноос хойш аймаг, төр захиргааны байгууллага гадаад тусламжийн хөрөнгөөр барьсан барилга байгууламжийн тоо, тэдний өмчлөлийн асуудлыг хэрхэн шийдэж байгаа, цаашид уг асуудлаар Засгийн газраас авах арга хэмжээний талаар УИХ-ын гишүүн Д.Бат-Эрдэнээс Монгол Улсын Ерөнхий сайдад тавьсан асуулгын хариу,

“Агаарын бохирдлыг бууруулах талаар хэрэгжүүлэх зарим арга хэмжээний тухай” УИХ-ын 2007 оны 46 дугаар тогтоолын хэрэгжилт, түүний үр дүнгийн талаар УИХ-ын гишүүн Д.Ганхуяг, А.Бакей нараас Монгол Улсын Ерөнхий сайдад тавьсан асуулгын хариу,  

Төрийн өндөр албан тушаалтнууд болон төрийн албан хаагчид ажил үүрэгтээ хариуцлагагүй хандаж алдаа дутагдал гаргасан байдалд хэрхэн хариуцлага тооцож байгаа болон цаашид авах арга хэмжээний талаар УИХ-ын гишүүн Б.Батбаатараас Монгол Улсын Ерөнхий сайдад тавьсан асуулгын хариуг тус тус сонсоно.

Ингээд гишүүд асуулгынхаа хариуг цуварч сонсчихдоо тэгээд асуулт хариултаа яваад, асуулга тавьсан гишүүн сүүлд нь үгээ хэлдэг шүү дээ, тэр горимоороо явбал яасан юм бэ гэсэн ийм саналууд гараад байна, сая даргын дэргэдэх зөвлөл дээр ч яригдсан, энэ саналуудын дагуу явчих уу, Идэвхтэн гишүүн.

Д.Идэвхтэн: - Тэгэхээр Лүндээжанцан даргаа, таны хэлж байгаа тэр гишүүдэд тавьсан саналыг бид нар дэмжиж байна, дэмжээд Чуулганы хуралдааныг цаг алдахгүй байх үүднээс мэдээлэл хийх сайд нарыг урьчихсан байж байгаа, яг одоо зааланд Наранхүү сайд байна, Ганхуяг сайд байна, Мөнх-Оргил сайд байна, дээрээс нь Улаан сайд, Раш сайд нар одоо ирж явна, тийм учраас сайд нар мэдээлэл хийчихээд дараагаар нь бараг асуулга тавьсан гишүүн 4 минутанд багтаан өөрийнхөө санал бодлыг илэрхийлдэг тэрнийг илэрхийлчихээд тэгээд гишүүд асуулт хариулт яваад дуусчихвал бүр их сайн байна.

Д.Лүндээжанцан: - Тэгвэл энэ горимоор явъя, тийм үү? Асуулга тавьсан гишүүн үгээ хэлэхгүй байна биз, байхгүй бол. Адъяа байхгүй бол яах бол гэсэн асуудал байна, тэгвэл болих уу? дараа нь дахиад тавина гээд, одоо нийтэд, сайд нь мэдээлэл хийгээд орхиё, ингээд цаашаа явъя. Одоо саяын горимоор явъя, тогтлоо.

Одоо Цагдаагийн байгууллага, албан тушаалтны хууль бус үйл ажиллагаа, хүнд суртал, ёс суртахууны талаар гарсан гомдлын мөрөөр Засгийн газраас авч буй арга хэмжээний талаар УИХ-ын гишүүн Г.Адъяагаас Монгол Улсын Ерөнхий сайдад тавьсан асуулгын хариуг сонсоё. Ерөнхий сайдад тавьсан асуулгад Хууль зүй, дотоод хэргийн сайд Мөнх-Оргил хариулна. Мөнх-Оргил сайдыг индэрт урьж байна.

Өөрөө чуулганы хуралдаан дээр сонсоё гэдэг асуудлаа бичгээр тавьсан, тавиагүй бол бичгээр хариу аваад тэгээд болдог, тавьсан учраас сонсчихъё.

Ц.Мөнх-Оргил: - УИХ-ын гишүүн Г.Адъяагаас Цагдаагийн байгууллага, албан тушаалтнаас өөрөө эрхлэх ажлын чиг үүрэгт үл хамаарах асуудлаар иргэд, байгууллага, эрх эрх чөлөө, үйл ажиллагаанд хууль бусаар хандаж, тэдэнд хүнд суртал, чирэгдэл, дарамт учруулах явдал гарсан.

Тухайлбал 2007 оны 10 дугаар сарын 9-ний өдөр Цагдаагийн ерөнхий газрын тэргүүн дэд дарга хошууч генерал Амарболд хууль бус, хувийн ашиг сонирхлын үүднээс өөрийн зуслангийн газрын ойролцоо иргэн Оргилыг зуслангийн барилга бариулахгүй гэж Сүхбаатар дүүргийн цагдаагийн хэлтсийн хэв журмын тасгийн дарга нарыг дуудаж албан тушаалаа ашигласан.

Сүүлийн 4 жилд иргэдийг хохироосон гэмт хэрэг, зөрчил үйлдсэн цагдаагийн албан хаагч нарт ямар хариуцлага тооцсон талаар мэдээлэл авахыг хүсч асуулга тавьсан байна.

2007 оны 10 дугаар сарын 9-ний өдөр Цагдаагийн ерөнхий газрын тэргүүн дэд дарга хошууч генерал Амарболд хууль бусаар хувийн ашиг сонирхлын үүднээс өөрийн зуслангийн газрын ойролцоо цагдаагийн дүүргийн хэлтсийн хэв журмын тасгийн цагдаа нарыг дуудаж албан тушаалаа ашигласан гэсэн асуулгад дараахь хариултыг өгч байна.

Иргэн Оргилын зуслангийн байшин барихыг хүссэн газар нь зам хааж тээврийн хэрэгслийн хөдөлгөөнд саад учруулахаар байсан учир ойролцоо оршин суух нэр бүхий иргэдээс Сүхбаатар дүүргийн Засаг даргын дэргэдэх цагдаагийн хэлтэст мэдээлэл ирсэн байна. Иргэдээс ирүүлсэн мэдээллийн дагуу эргүүл, шалгалтаар ажиллаж байсан тус хэлтсийн хэв журмын тасгийн дарга цагдаагийн хошууч Доржпалам 4 албан хаагчийн хамт газар дээр нь очиж байдалтай танилцсан, бетонон зуурмаг асгах гэж байсан машиныг түр саатуулан дүүргийн газрын даргын албаны холбогдох хүмүүст мэдэгдэж, тэднийг иртэл барилгын ажлыг түр зогсоохыг анхааруулсан нь хууль зөрчөөгүй, Цагдаагийн ерөнхий газрын тэргүүн дэд дарга хошууч генерал Амарболд албаны эрх мэдэл, албан тушаалын байдлаа урвуулан ашигласан байдал тогтоогдохгүй байна.

Харин дээрх асуудалд Улсын мэргэжлийн хяналтын газраас шалгалт явуулж Сүхбаатар дүүргийн Засаг даргын 200 дугаар захирамжаар иргэн Адъяа, Оргил нарт тус бүрт 650 метр квадрат газрыг зуслангийн зориулалтаар эзэмших эрх олгосон нь Газрын тухай, Ойн тухай хууль, Нийслэлийн Иргэдийн Хурлаас батлан гаргасан журам зөрчсөн болохыг тогтоож уг захирамжийг хүчингүй болгох, газар олгосон албаны дарга, мэргэжилтнүүдэд захиргааны хариуцлага тооцох нь зүйтэй гэсэн дүгнэлт гаргасан байна.

2.Цагдаагийн албан хаагчдаас 2004-2007 онд нийт 939 гэмт хэрэгт нийт 1008 албан хаагчийн холбогдуулан шалгаж 157-д шүүхээс ял шийтгэж 782-ыг нь Эрүүгийн байцаан шийтгэх хуулийн 208-ын 1-ийн 1-д зааснаар гэмт хэргийн бүрэлдэхүүнгүй, гэмт хэрэг үйлдэхэд оролцсон болох нь тогтоогдоогүй зэрэг үндэслэлээр хэрэгсэхгүй болгосон бөгөөд Өршөөл үзүүлэх тухай хуульд хамруулсан байна. Энэ хугацаанд цагдаагийн  албан хаагчдаас цагдаагийн албан хаагч албан тушаалтнаас өөрийн эрхлэх ажлын чиг үүрэгт үл хамаарах асуудлаар иргэд, байгууллага, эрх, эрх чөлөө, үйл ажиллагаанд хууль бусаар хандаж, тэдэнд хүнд суртал, чирэгдэл, дарамт учруулсан асуудлаар ял шийтгэгдээгүй байна.

2004-2007 онд давхардсан тоогоор 7690 цагдаагийн албан хаагч сахилгын арга хэмжээ авагдсан байна. Цагдаагийн албан хаагчдаас гаргасан сахилгын зөрчлийг асуулгатай холбогдуулан авч үзвэл ажлын  хариуцлага алдсан 1579 буюу 28.3 хувь, бусадтай зүй бус харьцсан 421 буюу 7.6 хувь, Эрүүгийн байцаан шийтгэх хууль болон бусад хууль тогтоомж зөрчсөн 535 буюу 9.6 хувийг тус тус эзэлж байна.

2007 онд 2420 албан хаагч зөрчил гаргаж арга хэмжээ авагдсан нь өмнөх онтой харьцуулбал сахилгын зөрчлийн тоо 445-аар буюу 22.5 хувиар, зөрчил гаргагчдын тоо 461-ээр буюу 23.5 хувиар өссөн, харин цагдаагийн албан хаагчдаас үйлдсэн гэмт хэргийн тоо 47-гоор буюу 20.7 хувиар, гэмт хэрэгт холбогдож шалгагдагсдын тоо 54-өөр буюу 19.9 хувиар буурсан байна.

Зөрчил гаргаж арга хэмжээ авагсдын 46.9 хувь нь офицер, 5.9 хувь нь ахлагч бүрэлдэхүүн байна. Энэ хугацаанд гарсан зөрчлийн 85 хувийг дотоодын хяналтаар илрүүлсэн байна.

Энэ байдалд дүгнэлт хийж цагдаагийн албан хаагчдын сахилга, ёс зүй, харьцааны соёлыг дээшлүүлэхэд чиглэсэн дараахь арга хэмжээг авч хэрэгжүүлж ажиллаж байна. Үүнд:

Цагдаагийн байгууллагын үйл ажиллагаанд оршиж буй алдаа, дутагдлыг олж харах, засч залруулах зорилгоор 2007 онд хөндлөнгийн судалгааны байгууллагаар бие даасан томоохон судалгаа хийлгэж, нийт цагдаагийн байгууллагын хэмжээнд Цагдаагийн ерөнхий газрын даргын нэрэмжит шалгалт явуулан нутаг дэвсгэрийн төр захиргаа, хууль сахиулах байгууллага, иргэдийг хамруулан судалгаа хийж, асуулга авч, холбогдох арга хэмжээг хэрэгжүүлэхээр төлөвлөн ажиллаж байна.

Албан хаагчдын ажлын байран дахь сургалт, мэргэжлийн болон давтан сургалтын үр нөлөөг дээшлүүлэх, сургалтын дэвшилтэт арга хэлбэрийг авч хэрэгжүүлэх зорилгоор судалгаа хийсэн, түүнчлэн цагдаа, дотоодын цэргийн удирдах ажилтны сургалт, зөвлөгөөнийг жил бүр зохион байгуулж хэвшүүлсэн бөгөөд өнгөрсөн онд Удирдлагын академийн төрийн удирдлагын сургуультай хамтран Цагдаагийн газар, хэлтсийн дарга, хүний нөөц, сургалт хариуцсан дэд дарга нарт зориулан 2 удаагийн сургалтыг 14 хоногийн хугацаатай хийсэн байна.

Цагдаагийн ерөнхий газрын даргын нэрэмжит болон бүх шатны байгууллага, албан хаагчдыг хамруулсан үйл ажиллагаа нь мэргэжил, мэдлэгийн түвшин, сахилга, хариуцлага, албаны бэлэн байдал, бие бялдрын бэлтгэлийг шалгах, мэргэжлийн зэрэг олгох ажлыг 2007 онд 2 удаа зохион байгуулж дүнг гаргасан байна.

Цагдаагийн албан хаагчдаас ажлын бус цагаар гэмт хэрэг, зөрчил гарах явдал буурахгүй байгаад дүгнэлт хийж, чөлөөт цагаа зөв боловсон өнгөрүүлэх, эрүүл аж төрөх дадал төлөвшүүлэх, ажлын байранд үүссэн стрессээс гарах арга зүйн талаар тодорхой ойлголттой болгох, түүнчлэн цагдаагийн байгууллагад ажилд авах иргэдийн сэтгэц, оюуны хөгжлийг тодорхойлох шалгуур үзүүлэлтийг тогтоож, 2007 оноос цагдаагийн байгууллага нэгж бүрт сэтгэл зүйчийн орон тоог бий болгож, Цагдаагийн академид сэтгэл зүйн алба байгуулан ажиллуулж байна.

Албан хаагчдад хууль зүйн дэмжлэг туслалцаа үзүүлэх, зөрчигдсөн эрхийг сэргээх үүрэг бүхий нэгжийг Цагдаагийн төв байгууллагад ажиллуулж байна. Цагдаагийн албан хаагчдын гаргаж буй алдаа дутагдлыг дотоодын хяналт шалгалтаар илрүүлэх, үр нөлөөг сайжруулах, аюулгүй байдлыг хангах зорилгоор хяналтын шалгалтын хэлтсийг Дотоодын хяналт шалгалт, аюулгүй байдлын хэлтэс болгон өргөтгөн зохион байгуулсан байна.

Цагдаагийн байгууллагаас 2008 онд сургалтыг сайжруулж, албан хаагчдын мэдлэг, ажлын хариуцлагыг дээшлүүлэх зорилт дэвшүүлж байгаа бөгөөд цагдаа, дотоодын цэргийн албан хаагчдын сахилга, хариуцлагыг дээшлүүлэх үндсэн чиглэл, бүтэц, зохион байгуулалтыг боловсронгуй болгох, нэг албан хаагчдад ногдох ажлын ачааллыг олон улсын жишигт ойртуулах асуудлыг судалж, шийдвэрлүүлэх, түүнчлэн сахилга, ёс зүйн зөвлөгөөнийг улирал тутам зохион байгуулах тэр ажлуудыг төлөвлөн ажиллаж байна.

Анхаарал тавьсанд баярлалаа.

Д.Лүндээжанцан: - Мөнх-Оргил сайд асуулгад хариулт өглөө. Нийлүүлж байгаад яръя гэсэн шүү дээ. одоо бөөнөөрөө яръя гээд тохирсон шүү дээ. Пүрэвдорж гишүүнээр тасаллаа, Гантөмөр гишүүн асууя.

Чуулганы хуралдааны дэгийн тухай хуулийн 40.9.1.4-т нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байна гэж заасан.

Л.Гантөмөр: - Баярлалаа, Мөнх-Оргил сайдаас 4, 5 асуулт асууя. Эхнийх нь одоо сонгууль болох гэж байна, тэгээд энэ Цагдаагийн дарга томилогдохгүй юмуу, цагдаа удирдлагагүй яваад байгаа гэж ойлгож байна.

Хоёрдахь асуулт нь энэ Замын цагдаагийн ажилтнууд маань гудамжид гараад хөдөлгөөн зохицуулдаг, ингээд хөдөлгөөн зохицуулж байхдаа зүгээр нүдэнд өртсөн машинуудаасаа 30-40 хувий нь бараг зогсоогоод байх шиг байгаа юм, энэ ер нь ямар хууль эрх зүй үндэслэж хийдэг юм бэ? Хөдөлгөөний энэ их ачаалалттай үед илүү их ачаалал үүсгэж байна шүү дээ. тэгээд хотын төвөөр ялангуяа 2, 3-аар зогсоочихоод, 4, 5-аар нь ар араар нь зогсоогоод тэгээд шалгаад зогсоод байдаг.

Гуравдахь асуулт УБЗ дугаарыг олон нийтийн дугаар болгосон байгаа, тэгээд энэний хүмүүст олгож байгаа байдалтай та танилцсан уу, сүүлийн үед бараг очиж гуйж авдаг, танил талаараа энэ дугаарыг өгдөг гэсэн ийм яриа гараад байгаа юм.

Дөрөвдүгээрт нэгэнт тусгай дугаар байхгүй болсон тохиолдолд тэр УБҮ гэдэг дугаар нь ямар учиртай юм бэ, сонин хэвлэлээр энэ дугаар нь өөрчлөгдчихлөө гэсэн ийм яриа гараад байгаа.

Тавдахь асуулт нь болохоор Улаанбаатар хотод жийп машин унахаа хориглосон байгаа шүү дээ, тэгээд 293 машин хураагаад авсан, ийм ажил яваад байхад зөрөөд нөгөө сайд нар нь Ланд крузер хөлөглөөд хотод давхиад байх юм, тэгээд энэ дээр Засгийн газар шийдвэртэй арга хэмжээ аваад дуусгачихаж болдоггүй юмуу? Хотын удирдлагууд нь бас Ланд крузер унаад яваад байх юм, ийм 4 асуулт байна.

Д.Лүндээжанцан: - Мөнх-Оргил сайд хариулъя.

Ц.Мөнх-Оргил: - Гантөмөр гишүүний асуултад хариулъя. Цагдаагийн ерөнхий газрын даргын Засгийн газраас ойрын үед, тухайлбал дараагийн 7 хоногоос томилох бодолтой байгаа, хуулийн дагуу Ерөнхий сайд санал оруулж Засгийн газраар баталдаг ийм журамтай.

Замын цагдаагийн ажилтнууд ачаалалтай үед машиныг зогсоож 30, 40 хувийн шахуу машиныг зогсоож замын хөдөлгөөнд саад учруулж байна, ямар үндэстэй юм бэ гэсэн асуулт асууж байна, хариулъя. Замын хөдөлгөөний аюулгүй байдлын тухай хуулиар цагдаагийн албан хаагч ямар нэгэн үндэслэлгүйгээр автомашиныг, хөдөлгөөнд оролцож байгаа машиныг зогсоохгүй гэсэн хуультай, одоо бол цагдаагийн байгууллага, замын цагдаагийн ажилтнууд машин зогсоож байгаа журам, заавар нь энэ замын хөдөлгөөнд оролцож байгаа жолооч нар согтуугаар буюу архины нөлөөлөлд автагдаж аваарь осол их гаргаж байна. Энэнтэй уялдуулж ээлж дараатай шалгалтуудыг хийж байгаа, Цагдаагийн ерөнхий газрын даргын шийдвэрээр ч хийж байгаа, Хууль зүй, дотоод хэргийн сайдын албан даалгавраар ч энэ хаврын саруудад сая 3, 4 сард согтуугаар машин барьж аваарь осол гаргаж байгаа явдлыг ер нь тооцоо, судалгаагий нь гаргаж, жигдхэн шалгах үүрэг даалгавар авсны дагуу энэ зохицуулалтуудыг, гарцаагүй зогсоохоос өөр аргагүй байгаа.

Ер нь бол Улаанбаатар хотод замын цагдаагийн нөхдүүдийн бидэнд ирүлж байгаа мэдээгээр 5 жолоочийн, ялангуяа орой үдшийн цагаар зогсоож байгаа 5 жолоочийн 1 нь ямар нэгэн байдлаар согтуу буюу машин барих боломжгүйгээр машин барьж байгаа гэдгийг энд хэлэх нь зүйтэй байна. Ийм арга хэмжээ гарцаагүй авч хэрэгжүүлэхээс өөр арга алгаа.

УБЗ номерыг тусгай ямар нэгэн журам заавраар олгож байгаагүй, төрийн болон төр захиргааны байгууллагуудын үйлчилгээнд гарч байгаа машинуудад заавал УБЗ серийн дугаар олгоно гэсэн хаа нэгэн дүрэм, журам байгаагүй, энэ тогтсон тийм заншил байсан юм билээ. Энийг Засгийн газрын хурал дээр ч, мөн Хууль зүй, дотоод хэргийн сайдын зөвлөлөөр яриад нэгэнт тусгайлан ийм сери дугаар олгох ямар нэгэн хууль тогтоомж байхгүй нөхцөлд энийг төр, захиргааны үйлчилгээнд явж байгаа машинуудад олгодог практикаа зогсоо, ердийн журмаар адилхан сери дугаартай болгож, олгодог бол гэж үүрэг болгосны дагуу энэ УБЗ номер ердийн болж олон хүнд очсон байгаа. Энэ дээр хаа, ямар нэгэн байдлаар танил талаараа олгосон юм байхгүй, энийг шалгаж байгаа.

УБҮ хаанаас гараад ирэв гэдэг асуулт тавьж байх шиг байна. Ер нь замын хөдөлгөөний дүрэмд орж байгаа, замын хөдөлгөөнд оролцож байгаа машинууд 28 сери номер олгох ёстой юм билээ, Б, В, Г, Д гэж яваад хамгийн сүүлд Ү-гээр дуусч байгаа. Өмнө нь З-г хязгаарлалттай олгодог байсан  учраас нэг хэсэг З үлдсэн, одоо бол З-г олгоод дууссан, одоо ганцхан үлдчихээд байгаа сери нь Ү, шинээр дугаар авбал бүгд Ү дугаартай авч байгаа юм, энэ Ү 80 мянга, нэг серид 80 мянган машинд олгох дугаар байгаа юм, одоо 20-иодыг олгочихоод байгаа, 60 хэдэн мянган машин нэмэгдэж, энэ Ү дугаар авах юм бол энэ УБ гээд араасаа сери залгаад тэгээд 4 тоотой байдаг энэ дугаар олгодог ажиллагаа тоо нь дуусч байна. Тэгэхээр бид нар шинэ аргачлалд шилжих шаардлагатай болж байгаа, энийг судалж байгаа. Тэгээд замын хөдөлгөөнийхөө дүрэм, журамд нэмэлт оруулаад олон улсын жишигт нийцсэн дугаар олгох ажил хийгдэнэ.

Засгийн газрын шийдвэрээр олон жийп машинууд хураагдсан, ганц нэгхэн сайд нарт, ганц нэгхэн агентлагийн дарга нарт, тухайлбал хөдөө гадаа их явдаг, зам, тээвэр, эрчим хүчний чиглэлээр шалгалтын ажлаар их явдаг ганц нэгхэн хүмүүст олгосон байгаа. Ийм байна.

Д.Лүндээжанцан: - Гүндалай гишүүн асууя.

Л.Гүндалай: - Тэгэхээр миний асуулт бол цагдаагийн зарим нэгэн албан тушаалтнууд маш их хүнд суртал гаргаж байгаа юм, тэгэхээр би бүгдээрээ гэж хэлж байгаа юм биш л дээ. гэхдээ л одоо ингээд хөдөө, орон нутгаас наашаа явж байгаа пургон машинтай хүмүүсийг зогсоодог, тэгээд хүний нь тоолоод 15 хүн байна, 16 хүн байна ч гэдэг юмуу, тэгээд л тэдэн төгрөгөөр торгоод явуулдаг л даа. Би энд зүгээр юуг хэлэх гээд байгаа юм гэхээр энэ хэр зүй зохист нийцээд байгаа юм бэ? Тэр холоос яваад ирсэн пургоны жолооч нарыг яг хотод орохынх нь даваан дээр бүгдий нь торгодог, 22-ын товчоон дээр ч юмуу. 

Тэгээд нэгэнт л торгож болж байгаа юм бол тэр чинь явж болж байна гэсэн үг л дээ, тэгээд хэдэн төгрөгөөр торгочихоод явуулчих юм. Тэгээд дараачийнх нь бас л торгоод байх юм. Тэгээд нэгэнт явж болж байгаа юм бол торгож яаж байгаа юм бол, нэг бол тэр машиныг ийм олон хүнтэй явуулахгүй, хүн хэтэрсэн байна гээд явуулахгүй байх хэрэгтэй, үгүй бол тэр торгодгийг болиулмаар байгаа юм. Энэний алий нь яаж шийдэх гээд байгаа юм, үнэхээр маш их хүнд суртал учрах юмаа, тэр нь. Огт явуулдаггүй бол хамаа алга. Хамтад нь бас торгодог бол бас хамаа алга, тийм биз, торгочихоод явуулчихна гэхээр чинь нэг л сайн, юу гэдэг юм, яагаад болохгүй байгаа юм, юундаа болохгүй байгаа юм, сайн бодох асуудал юм болов уу, энэ дээр нэг арга хэмжээ авахгүй бол зүгээр л мөнгө авдаг хэрэгсэл болсон байна лээ.

Цаашилбал одоо энэ замын цагдаатай холбоотой түгжрэл их гарч байна шүү дээ, би энэ замын цагдаагийнхны хийж байгаа юм биш гэж хэлэх гээгүй л дээ, энэ Улаанбаатар хотын түгжрэлийн бараг 40, 50 хувь нь манай жолооч нарын өөрсдийнх нь зүй бус харьцаанаас болдог байх. Дүрмээ барьдаггүй, энийг яаж болиулах юм, камер юм тавихгүй юмуу? Зургий нь авахгүй юмуу?

Цаашилбал цагаан шугамаар гарч байгаа хүмүүсийг ерөөсөө гаргахгүй байна, дайрч алчих гээд байх юм, замын цагдаа, тэгсэн мөртлөө бүсээ хийгээгүй, гар утсаар ярьж байна гээд хүмүүсийг торгоод байдаг, яг цагаан зураасаар гарч байгаа ард иргэдээ ерөөсөө гаргахгүй байгаа тэргийг ерөөсөө нүдээ аниад өнгөрөөгөөд байгаа шүү дээ, энийг цэгцэлж, тэр цагаан шугамаар гарч байгаа иргэдээ хэзээ гаргадаг болох юм бэ?

Тэгээд ер нь энэ цагдаагийн байгууллага энэ харьцаагаа бас сайжруулах хэрэгтэй байна, овоо гайгүй болох нь болж л байна л даа, гэхдээ л маш их зүйлүүд гарч байна. Сая Ганбаатар начин билүү, тэрэнтэй яаж харьцсан талаас өгсүүлээд хүний амь нас хохирлоо, тэгээд ер нь маш их гомдол юм иргэдээс их гарч байгаа юм. Гудамж, талбайд ч гэсэн цагдаа нарын маань үйл ажиллагаа нэг л тийм, хамгийн сайхан хамгаалах ёстой хүмүүс маань их алдаатай байна шүү, энэ дээр арга хэмжээ аваарай.

Д.Лүндээжанцан: - Хариулъя, Мөнх-Оргил сайд.

Ц.Мөнх-Оргил: - Энэ чинь бараг санал юм биш үү, би тэгж ойлголоо. Гүндалай гишүүн цагдаагийн байгууллагын ажлыг сайжруулах талаар хэд хэдэн санал хэллээ гэж би ойлголоо. 

Хариулт нэхээд байгаа бол хариулъя. Пургонуудыг хот руу орж ирэхэд нь олон хүнтэй байна гээд торгож байгаад, хоёрын хооронд торгож яадаг юм, ер нь явуулаад байвал яасан юм гэсэн л санаа хэлж байх шиг байна, Замын хөдөлгөөнийхөө тухай хуулиар, Замын хөдөлгөөний дүрмээр ямар машинд хэдэн хүн суух ёстой вэ, даац нь яаж хэтрэхгүй байх ёстой вэ, даац хэтрүүлбэл ямар арга хэмжээ авах ёстой вэ гээд заасан байгаа л даа. Тэр даац хэтрүүлсэн олон хүн суулгасан бол тэрүүнд нь торгууль ногдуулах ёстой, тэрний дагуу л ногдуулж байгаа. Торгуулийн хэмжээ бага байгаа нь үнэн, торгуулийн хэмжээ бага байгаа учраас энэ замын хөдөлгөөний дүрэм зөрчигчдөд энэ торгууль нь тодорхой хэмжээгээр хөшүүрэг болж өгөхгүй байна л даа.

 Тийм учраас өнгөрсөн долоо хоногт Засгийн газрын хурлаар Замын хөдөлгөөний аюулгүй байдлын тухай хуульд нэмэлт өөрчлөлт оруулах асуудлыг яриад ер нь 2000-4000 төгрөгт ногдуулж байгаа ихэнх торгуулиудыг 30-40 мянга хүртэл нэмэгдүүлье, тэгээд торгуулиудыг 40 мянга хүртэл торгож байгаа торгуулийг бэлэн бусаар авдаг тийм журамд шилжье, энийг зохион байгуулах ажлыг, комиссыг байгуулаад Замын цагдаа дээр бид ажлы нь эхлүүлж байна. Тийм учраас жолооч нар даац хэтрүүлэх ёсгүй, даац хэтрүүлнэ гэдэг бол угаасаа өөрөө замын хөдөлгөөний аюулгүй байдлын дүрмийг зөрчөөд аваарь, осол гарах үндэслэл болж байгаа юм. 

Түгжрэлтэй холбогдуулаад нийслэлээс ч тэр, цагдаагийн газраас ч тэр багагүй арга хэмжээ авч байгаа, энэ хэн хэнээс нь үл шалтгаалах хөдөлгөөний нягтрал ихэсч байна, машины тоо нэмэгдэж байна. Энэ дээр Засгийн газраас зохион байгуулж байгаа хэд хэдэн томоохон арга хэмжээ бий. Ялангуяа Гүндалай гишүүн камерын системийг ярилаа. өнгөрсөн намар УИХ-аар Солонгосын Засгийн газраас хөнгөлөлттэй зээлээр Улаанбаатар хотын замын хөдөлгөөнийг камерын хяналтанд оруулах төслийг баталсан байгаа, энэ төсөл энэ 6 сараас хэрэгжээд эхэлнэ, энэ хийгдээд эхлэх юм бол замын цагдаа нарыг булан болгон дээр зогсоохоосоо илүү нэгдсэн камерын хяналтад оруулаад хэн нь улаан гэрлээр гарч байна, хэн нь явган хүнээ гаргахгүй байна, хэн нь хууль зөрчиж байна гэдгийг камерын хяналтаар тогтоогоод торгууль ногдуулаад байх бололцоотой болно.

Харьцаагаа сайжруулах асуудал гарцаагүй үнэн. Сая өнгөрсөн оны сүүлээр, энэ оны эхээр Шинжлэх ухааны академийн Философи, социологийн хүрээлэн, Засгийн газрын Хэрэг эрхлэх газар, Хууль зүй, дотоод хэргийн яам томоохон социологийн судалгаа хийсэн, 2500 гаруй иргэдийн дунд Улаанбаатар хотын төвийн 6 дүүрэг, 4 аймгийн иргэдээс энэ дээр иргэдээс тавьж байгаа гол хүсэлт бол харилцааны соёл, мэдлэг боловсролыг дээшлүүлэх, тогтвортой, тууштай, дэс дараатай арга хэмжээ авахыг санал болгож байгаа, энэ дээр зохиож байгаа ажил бий, дүн нь гарах байхаа гэж бодож байна /12.20-13.10 цаг, Ч.Алтанцэцэг/.

Д.Лүндээжанцан: Манай өнөөдрийн чуулганы хуралдааны үйл ажиллагаатай Булган аймагт байдаг Олон улсын эдийн засаг, бизнесийн дээд сургуулийн эчнээ ангийн оюутнууд чуулганы үйл ажиллагаатай танилцаж байна. Та бүхэнд ажлын амжилт, сурлагын амжилт хүсэн ерөөе.

Асуулт тавих гишүүд асуултаа асууж дууслаа. Одоо Адъяа үг хэлж болно. Тэгэхдээ Адъяа гишүүн алга байгаа учраас УИХ-ын гишүүн Адъяагаас Цагдаагийн байгууллага, албан тушаалтны хууль бус үйл ажиллагаа, хүнд суртал, ёс суртахууны талаар гарсан гомдлын мөрөөр Засгийн газраас авч буй арга хэмжээний талаар Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.

УИХ-ын гишүүн Баярцогт, Гантөмөр, Нямсүрэн нараас Хөдөө аж ахуйн бодлогын талаар Засгийн газраас авч буй арга хэмжээ, Хөдөө аж ахуйн парк шинэчлэл, агротехникийн бодлого болон цаашид уг салбарт авч хэрэгжүүлэх арга хэмжээний талаар Ерөнхий сайдад тавьсан асуулгад Хүнс, хөдөө аж ахуйн сайд хариулна.

Ганхуяг сайдыг индэрт урьж байна.

Д.Ганхуяг:  УИХ-ын дарга, эрхэм гишүүд ээ.

Монгол Улсын Ерөнхий сайд С.Баярт хандан 12 дугаар сарын 27-ны өдөр УИХ-ын гишүүн Баярцогт, Нямсүрэн, Гантөмөр нараас үр тарианы үйлдвэрлэлийн өнөөгийн байдал, цаашдын бодлого зорилт, техник технологийн шинэчлэлийн талаар асуусан асуулгад дараахь хариултыг өгч байна.

2007 оны эцэст улсын хэмжээнд 500 хүртэл га талбай эзэмшиж байгаа 349 аж ахуйн нэгж, 500-1000 хүртэл га талбай эзэмшиж байгаа 72 аж ахуйн нэгж, 1000-2000 хүртэл га талбай эзэмшиж байгаа 68 аж ахуйн нэгж, 2000-3000 хүртэл га талбай эзэмшиж байгаа 28 аж ахуйн нэгж, 3000-аас дээш га талбай эзэмшиж байгаа 23 аж ахуйн нэгж нийтдээ 540 аж ахуйн нэгж 630.3 мянган га талбай эзэмшиж байгаа юм байна.

Судалгаанаас үзэхэд аж ахуйн нэгж, иргэдэд техник, тоног төхөөрөмж, эргэлтийн хөрөнгө дутагдалтайгаас өөрийн эзэмшил, ашиглалтад байгаа талбайнхаа дөнгөж 50-60 хувийг ашиглаж, үлдэх хэсгийг өнжөөсөн дүн гарч байна. Эдгээр аж ахуйн нэгжүүдэд 170 агроном, 124 инженер техникийн ажилтан ажиллаж 120.0 тн буудай хүлээн  авах хүчин чадалтай 156 үтрэм ажиллаж байна.

Засгийн газрын 2003 оны 28 дугаар тогтоолыг энэ онд өөрчилж нэг аж ахуйн нэгжийн эзэмших газрын хэмжээг нэмэгдүүлсэн байгаа. Төмс, хүнсний ногоог 200 га хүртэл өсгөж үр тариаг 20000 га хүртэл өсгөсөн. Энэ шийдвэрийн өнжөөсөн газрыг цааш нь эргэлтэд оруулахад чухал хувь нэмэр болох байх гэж бодож байгаа.

Монгол Улсын Засгийн газрыг 2006 оныг газар тариалангийн үйлдвэрлэл, техник технологийн шинэчлэлийг хэрэгжүүлэх гарааны жил болгон зарлаж энэ ажлын хүрээнд Монгол орны нөхцөлд газар тариалан эрхлэх технологийн шинэчилсэн зөвлөмжийг боловсруулан гаргасны зэрэгцээ энэхүү зөвлөмжийг хэрэгжүүлэхэд шаардагдах хөрөнгө, зохион байгуулалтын арга хэмжээг тусгасан стратегийг боловсруулан хэрэгжүүлж эхэлсэн бол 2007 оныг технологийн шинэчлэлийг эрчимжүүлэх жил болгон зарлаж ажилласан байна.

Энэ арга хэмжээний хүрээнд юуны өмнө стратегийн үндэсний таримал болох улаан буудайн тариалалтыг эрс нэмэгдүүлэхэд дэмжлэг үзүүлэх зорилгоор 2007 оноос эхлэн гурил үйлдвэрлэлд нийлүүлсэн буудайн тн тутамд төрөөс 60000 төгрөгийн урамшуулал олгох шийдвэр гаргуулсан нь газар тариалангийн салбарт урьд өмнө хэрэгжиж байгаагүй санхүүгийн томоохон дэмжлэг болсон.

Үүний үр дүнд 217 аж ахуйн нэгж урамшуулал авсан байна. 2008 оноос энэ урамшууллын хэмжээ 20000 төгрөгөөр өсгөж 80000 төгрөгийн  урамшууллыг тн тутамд өгөхөөр болсон байгаа.

Усалгаатай талбайн хэмжээг нэмэгдүүлэх зорилгоор сүүлийн 4 жилд нийтдээ 10261 га талбай бүхий 51 услалтын системийг сэргээн засварлаж ашиглалтад оруулахад З тэрбум төгрөг, 2164 га талбай бүхий 16 услалтын системийг шинээр барьж ашиглалтад оруулахад 2.7 тэрбум төгрөг, нийтдээ 5.7 тэрбум төгрөг зарцуулснаар усалгаатай тариалангийн хэмжээг 22.2 мянган га-д хүрээд байна.

Түүнчлэн тариалалтад шаардагдах үрийн чанарыг сайжруулах, хүрэлцээ хангамжийг нэмэгдүүлэх шаардлагын үүднээс жил бүр дунджаар 4-5 мянган тн чанар сайтай буудайн үрийг импортоор авч 50 хувийн урьдчилгаатай олгож тариаланчдад дэмжлэг үзүүлж ирлээ. 

Өрхийн эрчимжсэн аж ахуйг дэмжих зорилгоор 10.6 тэрбум төгрөгийн хөрөнгөөр 2004 онд 173 иж бүрдэл, 2005 онд 96 иж бүрдэл, 2006 онд 1036 иж бүрдэл, 2007 онд 1380 иж бүрдэл, нийтдээ 2685 бага оврын тракторыг иж бүрдлийн хамт оруулж иргэд аж ахуйн нэгжүүдэд 50-60 хувийн хөнгөлөлттэй үнээр олгосны үр дүнд хүнс, хөдөө аж ахуйн салбар дахь бага механикжуулалтын түвшин нэмэгдэж хадлан тэжээл бэлтгэх, төмс, хүнсний ногоо тариалах ажилд тодорхой дэмжлэг, хувь нэмэр оруулсан байна.

Тариалангийн салбарт үзүүлж байгаа дээрх дэмжлэг арга хэмжээний үр дүнд газар тариалангийн салбарт сэтгэл зүйн болон бодит ажлын үр дүн гарч эхэлж байна гэж хэлж болно.

Техник технологийн шинэчлэлийг усалгаатай тариаланг өргөжүүлэх талаар аж ахуйн нэгж, иргэдийн санаачилга ч идэвхжиж байна. Энэ оны хувьд атрын гуравдахь аяныг Засгийн газар зарлаж хүнсний аюулгүй байдлын жилийн ажлын хүрээнд олон ажлуудыг төлөвлөсөн байгаа.

Урьд өмнө гишүүдийн асуулгад хариулах үед тоонууд тухайлбал газар тариалангийн техниктэй холбоотой тоон үзүүлэлтүүд өнөөдрийн хувьд жаахан өөрчлөгдсөн байгаа. Өнөөдрийн хувьд байгаа мэдээллийг та бүхэнд дуулгая.

Атрын З дахь аяны тариалангийн хөгжлийн үндэсний хөтөлбөрийн хүрээнд 120 морины хүчтэй 50 ширхэг дугуй трактор сийрүүлэгчийн хамт 155-180 морины хүчтэй трактор 170 ширхэг, комбайн 40 ш, 25-30 морины хүчтэй 80 тракторыг хүнсний иж бүрдлийг хангах, 18-20 морины хүчтэй 455 иж бүрдэл бага оврын тракторыг тус тус нийлүүлж хөдөө аж ахуйн техникийн шинэчлэлийг хэрэгжүүлэхээр төлөвлөж байна.

Эдгээр техникийн иж бүрдлийг ашигласнаар шинээр 110000 га талбайд боловсруулах хүч чадал нээгдэх юм. Ингэснээр энэ онд 280000 га-д уринш хийж бид 2008 онд 190 орчим мянган тн ургац авах ийм тооцоо гарч байна.

Атрын З дахь аян Тариалангийн хөгжлийн үндэсний хөтөлбөрийн хүрээнд эрхзүйн шинэчлэлийн асуудлуудыг хөндөж үрийн тариалангийн даатгалын тухай хуульд нэмэлт, өөрчлөлт оруулах, газар тариалангийн үйлдвэрлэлд ашиглах техник, тоног төхөөрөмж, сэлбэг хэрэгсэл, услалтын системийн тоног төхөөрөмж, ургамал хамгааллын бодис, бордоог гаалийн болон нэмэгдсэн өртгийн албан татвараас чөлөөлөх тухай хуулийн төсөл боловсруулж үзэл баримтлалыг батлуулан яамдаас санал авч удахгүй УИХ-д өргөн барихад бэлэн болоод байна.

Монгол Улсад атар газар эзэмшиж газар тариалан бие даасан салбар болж хөгжсөний 50 жилийн ойг 2009 онд тэмдэглэн өнгөрүүлэх тухай Монгол Улсын Засгийн газрын 86 дугаар тогтоол гарсны зэрэгцээ ой угтаж хэрэгжүүлэх бүтээлч төлөвлөгөөг боловсруулж тариаланчдын улсын зөвлөлгөөнөөр хэлэлцүүлэн баталж орон нутагт хүргүүлэх ажлыг зохион байгуулж байна.

Засгийн газар 2008 оны 2 дугаар сарын 27-ны өдрийн хуралдаанаараа Атрын З дахь аяны тариалангийн хөгжлийн үндэсний хөтөлбөрийг хэлэлцэн баталсан. Энэ хөтөлбөрийг 2008-10 онд хэрэгжүүлснээр газар тариалангийн салбарт эрх зүйн, эдийн засаг, техник технологийн шинэчлэл хийгдэж хүн амыг дотооддоо үйлдвэрлэсэн аюулгүй хүнсний бүтээгдэхүүнээр бүрэн хангах, улмаар дэвшилтэт техник технологи нэвтрүүлэх, тариаланч, механикжуулагчид, ногоочдын халааг бэлтгэх, хөдөөд ажилгүйдэл, ядуурлыг бууруулахад бодитой үр дүн гарна гэж үзэж байгаа юм. 

Мөн нэмж мэдээлэл хийхэд энэ онд Атрын З дахь аяны хүрээнд Монголын бүх суманд агропарк байгуулна, 30 тн-ын багтаамжтай зоорь, тусгай усалгааны систем бүхий хүлэмж, бага оврын тракторуудыг олгох юм. Түүнчлэн уулын баяжуулах Эрдэнэт үйлдвэрийн засварын заводад Харьковын үйлдвэрийн тракторуудыг угсрах цех байгуулагдаж одоогийн байдлаар 25 морины хүчин чадалтай 24 ш тракторыг угсарсан байна. Мөн тракторын лизен, засвар үйлчилгээ, сургалтын төвийг Дархан-Уул аймагт хувийн хэвшлийн 100 хувийн хөрөнгө оруулалтаар төв удахгүй нээгдэх гэж байна.

80 морины хүчтэй 17 трактор орж ирж энэ төвийн нээлт удахгүй Дархан-Уул аймагт хийгдэх юм. 

Анхаарал тавьсанд баярлалаа. 

Д.Лүндээжанцан: Ганхуяг сайд мэдээлэл хийсэнд баярлалаа.

Асуултандаа оръё. Мурат гишүүн асуултаа асууя.

А.Мурат: Ганцхан зүйл Ганхуяг сайдаас тодруулах гэсэн юм. Бид хөдөө аж ахуйн техникийн шинэчлэл, парк гэж яриад байгаа юм. Энэ мэргэжилтэн нь байдаггүй, хөдөө аж ахуйн машин механизмын инженерүүд бид атар гурав аян гэж яриад байгаа энийгээ хийдэг агрономчид хөдөө тун бага болчихож. Хөдөө тариа тарья гэхээр мэргэжлийн хүмүүс авч явдаг юм шүү дээ. Тухайлбал баруун бүсэд ямар сортын будаа таривал зохих вэ, хөрсний боломжийн юу нь вэ гэж мэргэжлийн зүгээс мэддэг хүн, би аймаг, орон нутгийн холбогдох хүмүүсээс асуугаад олигтой хариу авч чадаагүй л дээ. Тэгэхээр атрын газар эзэмшье гэж байгаа юм бол, тариа тарилтаа нэмэгдүүлье гэж байгаа юм бол хөдөө аж ахуйн машин, техник тоног төхөөрөмж, паркийг нь шинэчилье гэж байгаа юм бол энийг авч явдаг мэргэжлийн боловсон хүчин бэлтгэх бодлого байхгүй болсон байна гэж би хувьдаа ойлгоод байгаа юм.

Тэгэхээр энэ дээр тодорхой арга хэмжээ дэс дараалалтай авахгүй бол болохгүй нээ. Лоозон хэвээрээ л үлдэх нь. Одоо харж байхад Хөдөө аж ахуйн дээд сургууль төгсөж байгаа агрономч, хөдөө очиж байгаа залуучууд дээр үед манай Хөдөө аж ахуйн ТМС гэж байсан, тэд нараас илүү гарах юм бараг байхгүй шахуу энэ зах зээлд сургууль жаахан чанаргүй болчихсон юмуу, стандарт тавьдаг шаардлага нь арай бага юмуу, ийм надад бодлого байх юм. Сайд энэ дээр юу гэж бодож байгаа юм бол.

Д.Лүндээжанцан: Ганхуяг сайд хариулъя.

Ц.Ганхуяг: Үнэхээр их чухал асуудал л даа. Энэ боловсон хүчний асуудал түвэгтэй байгаа санал нэг байна. Энд Атрын З дугаар аян, тариалангийн хөгжлийн үндэсний хөтөлбөр бол өөрөө цогц хөтөлбөр. Энэний нэг бүрэлдэхүүн хэсэг нь боловсон хүчнийг бэлтгэх энэ хэсэг байгаа. Хөдөө аж ахуйн их сургууль, Дарханы ургамлын газар тариалан, эрдэм шинжилгээний хүрээлэн мөн өөрийн хөдөө аж ахуйн мэргэжилтэн бэлтгэдэг сургуультай. Хуучны хөдөө аж ахуйн ТМС-үүдийг эргээд сэргээх талаар Боловсрол, соёл, шинжлэх ухааны яамтай бид ярьж байна. Ямар ч байсан одоо үйл ажиллагаа явуулж байгаа их сургуулиуд хөтөлбөртөө энэ чиглэлээр мэргэжилтэн бэлтгэхээр саналуудаа ирүүлсэн байгаа. Энийг цогцоор нь авч үзэх ёстой, тантай 100 хувийн санал нэг байна.

Хөрсний үржил шимийн судалгааг хийгээд эхэлсэн байгаа. Манай мэргэжилтнүүдийн хэлж байгаагаар энэ оны 9 сар гэхэд монголын нийт нутгийн хэмжээнд хийж дуусгана гэсэн амлалт өгсөн. Баян-Өлгий аймаг юмуу, баруун бүсэд юу таривал илүү оновчтой юм бэ гэдэг дээр манай эрдэмтэн, мэргэд саналаа тодорхой хэлэх байх гэж бодож байна.

Парк шинэчлэлийн хувьд компани, том оврын хүчин чадалтай трактор, комбайнуудыг бүсчилсэн байдлаар зохион байгуулж нийт монголын бүс нутгийн хувьд хүнсний хангамж, аюулгүй байдлыг сайжруулах, газар тариаланг нийтэд нь сэргээн хөгжүүлэх гэсэн ийм байдлаар техникийг хуваарилах ёстой гэсэн ийм байр суурьтай байгаа.

Д.Идэвхтэн: Баярцогт гишүүн асуулт асууя.

С.Баярцогт: Бид нар 2007 оны 12 дугаар сарын 21-нд асуулга тавьсан. Бид нарын асуулгын хариу 2008 оны 1 дүгээр сарын 17-нд ирсэн. Атрын З дугаар аяныг 2008 оны 2 дугаар сарын 27-ны өдөр Засгийн газрын хуралдаанаар хөтөлбөрийг баталсан байна. Өнөөдөр Атрын З дугаар аяны нээлттэй арга хэмжээ болж байгаа ийм өдөр болж байна л даа. Тэгээд би хэдэн зүйлийг тодруулж асуух гэсэн юм. Засгийн газар энд удирдлага зохион байгуулалтын асуудлуудыг нь нэлээд сайн авчихсан байна. Тэр Засгийн газрын тогтоолыг өөрчилсөн байна, талбайн хэмжээнүүдийг нэмэгдүүлсэн байна, зорилтуудаа нэлээд сайн тодорхойлсон байна.

Одоо яг хэрэгжүүлэх дээр их хүндрэл гарна. Би хэд хэдэн зүйлийг тодруулж асуух гээд байгаа юм.

Нэгдүгээрт нь спиртийн үйлдвэрүүд өөрийнхөө түүхий эдийн 50-иас доошгүй хувийг өөрөө үйлдвэрлэдэг болно гээд зорилтод заачихсан байгаа, Атрын З дугаар аянд. Энийг хэдэн оноос яаж хэрэгжүүлэх юм бэ. Тэр компаниудад газар зааж өгөх юмуу, газар зохион байгуулалтын хувьд энийгээ яаж хэдэн оноос хэрэгжүүлэх юм бэ нэгдүгээр асуудал.

Хоёрдугаарт нь газар тариалангийн мэргэжилтэн бэлтгэх мэргэжлийн сургалт үйлдвэрлэлүүдийн төвийг энд энд төдөн хүн бэлтгэнэ гээд зарламаар байгаа юм. Манай Сэлэнгэ аймгийн хувьд үр тариа, төмс, хүнсний ногооны 52 хувийг гаргаж байгаа. Атрын З дугаар аян хэрэгжээд 70 хувийг гаргана гэж байгаа юм. Тэгэхээр Сэлэнгийн Шаамарын мэргэжил сургалт үйлдвэрийн төв, Сантын мэргэжлийн сургалт үйлдвэрлэлийн төв эд нарыг сэргээж жил болгон төдөн хүүхэд сургана, стипендийнх нь асуудлыг шийдвэрлэнэ гэдгийг хөтөлбөрт тусгаж өгмөөр байгаа юм. Тэр нь бүрхэг байна.

Гуравдугаарт хамгийн хүндрэлтэй асуудал бол та түрүүн хэллээ. 600 гаруй мянган га хүмүүсийн мэдэлд байгаа байхгүй юү эргэлтийн талбай гээд . Тэгэхдээ бид нарын зорилт бол 600 мянган га эргэлтийн талбайтай болъё гээд байгаа шүү дээ. Тэгээд 300-д нь уринш хийгээд 300-даа тариад явъя гэдэг. Гэтэл яг амьдрал дээр хувь хүмүүс дээр аягүй их байгаа байхгүй юү. 50 га, 100 га, 60 га-гээд. Тэгэхээр энэ хүмүүсийн тэр талбайн эргэлтэд яаж оруулах юм бэ. Тэр хүмүүст зээл олгох, тэр хүмүүсийг техникээр хангах асуудал хүндрэлтэй байна. Энийг Хөдөө аж ахуйн яам тусдаа бодлого болгож гаргаачээ. Энэ дээр ямар бодолтой байгаа юм бэ. Тэгэхгүй бол энэ өгсөн тоо баримт дандаа 500 га-гаас дээшээ байгаа байхгүй юү. Одоо ангиллаа бид нар 500, 500-1000, 1000-2000, 2000-3000, 3000-гаас дээш гэж үзээд байна шүү дээ.

Тэгэхээр яг үндсэндээ нийт үр тариа эрхэлж байгаа компанийн тал нь…

Д.Идэвхтэн:  Нэг минут байхгүй, дотоод дэг журмаараа З минут байгаа. Бүр хуулинд заачихсан юм байна лээ. Асуулт асуух хугацаа З минут гэж байгаа. Тийм учраас дотоод дэгээ барихаас өөр арга байхгүй. Одоо асуултад хариулъя.

Ганхуяг сайд.

Ц.Ганхуяг: Баярцогт гишүүний асуултад хариулъя.

12 дугаар сарын 21-ний өдөр асуулга асуух үед ер нь парк шинэчлэлийн талаар ямар шийдвэрүүд гаргах гэж байна вэ гэсэн асуулт байсан. Тэр үед 26 ширхэг комбайн, 120 морины хүчин чадалтай 36 ш трактор, 35 морины хүчтэй 20 ширхэг тракторын хэмжээнд шинэчлэл явагдах нээ гэсэн ийм хариулт өгч байсан.

Ингээд Атрын З дугаар аян хөтөлбөр батлагдсанаар нэмэлт эх үүсвэр, зээл тусламжийн хөрөнгүүдийг дайчилснаар комбайны хэмжээг 14-өөр нэмэгдүүлсэн байна.

120-180 морины хүчтэй трактор 36 байсныг үндсэндээ 200 шахуугаар нэмэгдүүлсэн байгаа, 35 морины хүчтэй тракторын тоог 50 гаруй ширхгээр нэмэгдүүлж ямар ч байсан энэ чиглэлд тодорхой ахиц гарсан гэж хэлж болно.

Спиртийн үйлдвэрүүд, ер нь газар тариаланд цаашдаа аль бүс нутагт ямар тариалан эрхлэх вэ гэдэг дээр хөрсний үржил шимийн судалгааны дүн гарсны дараа тодорхой бүсүүдийг зарлах нь зүйтэй гэсэн ийм байр суурьтай байгаа Засгийн газар. Энэ бүс нутагт иймэрхүү үр тариа таривал үр дүн гарна гэдэг талаар. Тэгээд одоохондоо эрдэмтдийн шинжилгээ, судалгааны ажлыг хүлээж байна.

Гуравдугаар асуулт ихэнх ашиглалтгүй байгаа талбай хувь хүмүүсийн гар дээр байгаа гэдэгтэй санал нэг байгаа юм. Тэгэхээр энэ хүмүүст ямар үйлчилгээ үзүүлэх юм бэ, яаж тэр газрыг эргэлтэд оруулах вэ гэдэг дээр бид бүхэн яриад дундын үйлчилгээний юм байвал зүгээр юмуу гэсэн юм ярьж байгаа. Техникийг тэд нар дангаараа, жишээ нь зарим нь 120 морины хүчтэй тракторыг аваад тэрийг үр дүнгий нь үзээд газраа ашиглаад явах бололцоо их муу. Тийм учраас хэд хэдэн аж ахуйн нэгжийн дунд, эсвэл иргэдийн дундын сервис үзүүлдэг, зөвлөлгөө өгдөг ийм техникийн үйлчилгээ үзүүлдэг ийм төвүүдийг байгуулах замаар асуудлыг шийдэх бололцоотой гэсэн байдлаар хариулж байна.

Д.Идэвхтэн: Одоо Бат-Эрдэнэ гишүүн асуулт асууя.

Б.Бат-Эрдэнэ: Би хоёр юм асууя. Энэ Атрын З дугаар аян гээд зорилт дэвшүүлээд хэрэгжүүлж байна л даа. Тэгэхээр зэрэг энд өрхийн аж ахуйг өргөжүүлэх, дэмжих, бүлэг хоршоо хэлбэрээр хөдөлмөр хоршиж байгаа улсуудыг дэмжих чиглэлээр ямар хэлбэрийн юм зохион байгуулж байгаа юм бол. Бага оврын трактор, техник тоног төхөөрөмжийг олгож байгаа энэ тоо, хангалт бол их нэмэгдсэн. Улсын төсөв дээр тодорхой 5 тэрбум төгрөгийг суулгаад өгчихсөн. Тоо бол 1000 гараад яваад өгсөн байна. Гэтэл яг энэ олгож байгаа хэлбэрт зарим газарт нь 50 хувийн хөнгөлөлттэйгээр олгодог. Зарим аймгууд,  орон нутагт лизенгийн хэлбэрээр олгуулаад яваад байх юм. Энэ ямар учиртай хооронд нь ялгамжтай хандаж байгаа юм бэ.

Улаанбуудайн үйлдвэрлэлийг нэмэгдүүлэх чиглэлд гол  анхаарлаа хандуулж ажиллаж байгаа юм байна. Тэгэхээр газар тариалангийн чиглэлийн экспортод гаргах бололцоотой чацаргана ч байдаг юмуу бусад ургамал тариалж байгаа аж ахуйнуудад дэмжлэг, туслалцаа үзүүлэх чиглэлийн юм байна уу, энэ чиглэлээр нэг юм яая.

Түрүүн Баярцогт гишүүний асуусан асуулттай давхардаж байна л дээ. Жишээлбэл 50 га-тай, 30 га-тай ч гэдэг юмуу ийм бага хэмжээний газрыг өөрийнхөө эзэмшилд байлгадаг. Гэтэл өөрснөө ямар нэгэн барьцаа зээл авах ийм боломж, бололцоо байхгүй, техник тоног төхөөрөмж байхгүй, өөрсдөө сайн мэргэжилтэн байдаг, сайн агроном байдаг, сайн газар тариалангийн мэргэжилтэн байдаг. Тэгэхээр энэ хүмүүст дэмжлэг туслалцаа үзүүлэх, техникийн үйлчилгээ нэгдсэн паркийн маягаар байгуулаад ингээд асуудлыг шийднэ гэж ярьж байх шиг байна, би тэгж ойлголоо. Энэ бол их зөв зүйтэй байна. Энийгээ бодитой ажил болгохгүй бол яг энэ ажил чинь амьдрал дээр хэрэгжиж чадахгүй байгаа юм. Энийгээ ажил болгоорой. Миний түрүүчийн асуусан хоёр юманд хариулт өгөөчээ.

Д.Идэвхтэн: Асуултад хариулъя.

Ц.Ганхуяг: Тэгэхээр иргэд рүү хандсан хууль бол Ногоон хувьсгал хөтөлбөрийн хүрээнд иргэд рүү хандсан үйл ажиллагаа нэлээд эрчимтэй явагдсан гэж түрүүн би мэдээлэлдээ хэлсэн байгаа. Их хэмжээний бага оврын тракторыг оруулж ирсэн. Хэдийгээр дэвшүүлсэн зорилтын хэмжээнд хүрээгүй байгаа ч гэсэн монголчуудын өмнө тулгамдаж байгаа гол асуудал бол энэ үр тарианы асуудал байгаа. Тэгэхээр үр, тарианы чиглэл рүү анхааръя, томоохон хүчин чадалтай трактор, комбайныг оруулж ирье, нэг үгээр хэлбэл 120-иос дээш морины хүчин чадалтай техникүүдийг оруулж ирэх шаардлагатай байна гэсэн санал шүүмжлэл маш олон удаа гарч байсан.

Энэ удаа 230 орчим ширхэг өндөр хүчин чадлын трактор, 40 орчим ш комбайныг оруулж ирж байгаа нь манай газар тариалангийн паркийн шинэчлэлд тодорхой хувь нэмрээ оруулна гэж бодож байгаа. Цаашдаа манай аж ахуйн нэгжүүдийн хэлж байгаагаар 730 ийм хүчин чадалтай трактор байхад монголчууд өөрсдийгөө, газар тариалангаа бүрэн ашиглаад эргэлтэд оруулаад явах боломжтой гэсэн ийм тоо хэлдэг юм байна лээ. Бага багаар асуудлыг шийдээд явна гэсэн байр суурьтай байгаа.

Сумдад агропарк байгуулах санаа ерөнхийдөө хүлэмжийн аж ахуйг яаж хөгжүүлэх вэ, дуслын усалгааны системтэй хамт хүлэмж байгаа. Иргэдэд ихэвчлэн сургалт явуулах, дадлага олгох, зоорийн аж ахуйг яаж хөгжүүлэх вэ, болж өгвөл айл болгон зоорьтой байх, өөрөөр хэлбэл хүнснийхээ аюулгүй байдлыг өөрсдөө хангах энэ талруу хандсан сургалт, дадлага олгох ийм чиглэлээр энэ сумдад агропарк байгуулах асуудал санаа гарч шийдэгдсэн байгаа. 

Бага оврын тракторыг 50 хувийн хөнгөлөлттэй олгох, лизенгээр олгох энэ асуудлууд зэрэгцээд явж байгаа. Ер нь цааш цаашдаа Засгийн газраас хөдөө аж ахуйн техник үйлчилгээнд аль болохоор бага оролцох талруу анхаарах ёстой болов уу гэсэн байр суурьтай байна. Нэг үгээр хэлбэл лизенгийн үйлчилгээ рүү чиглэж явахгүй бол олон олон хөнгөлөлтийг өгөөд байхаар хувийн хэвшил маань өрсөлдөх чадваргүй болж ийм ийм байдал нь хувийн хэвшлийн өөрсдийнх нь өсөн дэвжих процесст муугаар нөлөөлж байгаа. Яваандаа хөрөнгө оруулалтыг хувийн хэвшил хийдэг. Гааль, НӨТ-ыг чөлөөлөөд өгчихдөг. Ингээд засгаас бусад татварын эрх зүйн орчинг нь хангаад өгчихдөг ийм байдлаар явах нь зүйтэй юмуу гэсэн. Тэгэхээр лизенгийн явц туршилтын журмаар явагдаж байгаа.

Бас нэг мэдээлэл хийхэд Монгол Улсын Ерөнхий сайд Оросын холбооны улсад айлчлах үед Монгол Улсын Голомт банк, Оросын хөдөө аж ахуйн банкны хооронд хөдөө аж ахуйд хөрөнгө оруулах зорилгоор 200 сая ам.долларын хэлэлцээрт гарын үсэг зурсан байгаа. Удахгүй энэ ажил эхэлнэ. Энэ оны 8 сард Монголын үр тарианы салбарт хамтран ажиллах хамтарсан хоёр улсын хөтөлбөр гаргахаар болсон байгаа. Одоо ОХУ-д хэрэгжиж байгаа хөдөө аж ахуйн үйлдвэрийн комплексийг Монголд хэд хэдийг байгуулах бололцоотой гэж ийм замаар төвлөрсөн хот, суурингийн ард иргэдийн хүнсний хангамжийг сайжруулах боломжтой гэсэн энэ чиглэлд 200 сая доллар, цаашдаа нэмэлт хөрөнгүүд шаардлагатай байгаа, зарцуулагдана.

Д.Идэвхтэн: Гантөмөр гишүүн асуулт асууя.

Л.Гантөмөр: 630000 га газар уг нь ашиглаж болохоор байгаа юм байна. Атар хөдөлгөөн өрнөөд хийчихсэн, бэлэн тариалж болохоор. Энэ газраа бүрэн дүүрэн ашиглаж болдоггүй юмуу. Заавал атар газар эзэмших шаардлага одоо байна уу. Одоо байгаа тэр хагалчихсан 630000 га газар дээрээ нэмээд энэ Атрын аянаараа, газар хагалах гэж л Атрын аян гэж нэр өгсөн гэж ойлгосон шүү дээ. Тийм юм хийх бодит шаардлага юу байна вэ. Би хөдөө орон нутгаар явж байхад жишээ нь Улаангомд чацарганы станцыг нь аймгийн Засаг дарга нь хувьчлаад авчихсан. Тэгээд газраа хэдэн хэсэг хуваагаад хүмүүст өндөр үнээр түрээслэдэг юм байна лээ шүү дээ. Тийм тийм юмаа хурааж аваад буцаад бодитойгоор ажил хийдэг компаниудад нь олгож болдоггүй юмуу. Тэр Баруунтурууны сангийн аж ахуйд бас нэг ашиглалт явуулахгүй хүмүүс худалдаад авчихсан. Тэгээд байгаа газраа өндөр үнээр түрээслэдэг, нэг бол аймгийнхаа шүүх, цагдаа, прокурорт хуваагаад түрээслэдэг юм байна лээ шүү дээ. 

Ийм байдлаар байгаа талбайгаа буцааж эргэлтэд оруулъя гэдэг бодлогоо хэрэгжүүлж болохгүй юмуу. Заавал атрын аян зарлаж атар газар эзэмшиж, хагалж ингэж явуулах бодит шаардлага юу байна вэ гэсэн нэгдэх асуулт.

Хоёрдахь нь рапс гээд аюултай ургамал тарихыг зогсоож болохгүй юү. Манайхан болбол тэрийг газарт ээлтэйгээр тариална гэж хэзээ ч байхгүй. Тэрийг болимоор байгаа юм. Гуравт нь Улаанбаатарт хотод хүнсний ногоо тариалах чиглэлийн бодлого Үйлдвэр, худалдааны яамнаас ч юмуу хийж болох уу Халамжийн газартайгаа нийлээд.  

Халамжийн бодлого дотор энэ хүнсний ногоо тариалах бодлого гээд нэг тийм төсөл хөтөлбөр оруулаад уг нь хэрэгжүүлбэл та нар бодитой ажил хийх юм даа. 

Дөрөвдэх нь та нэг олон техникүүдийн жагсаалт хэлээд байна. Энэ техникүүд чинь одоо хаана байгаа юм бэ, яг хэн хэний гар дээр очсон бэ. Одоо ингээд тариалалт эхлэх болчихлоо шүү дээ. Өнөөдөр миний тойрог дээр гэхэд 100 өрх сургалт явуулаад газар хагалаад төмс тарьж байна. Тэнд Хөдөө аж ахуйн яамнаас ямар нэгэн тусламж дэмжлэг юу ч байхгүй. 

Тэр техник нь хаана байна вэ гээд надаас асуугаад байх юм.

Улаанбаатар хотын гэр хорооллын айлууд Батсүмбэр ч юмуу, өөр газар очиод бид нар төмс таримаар байна, боломж бололцоо байна уу гэсэн асуудал тавиад байгаа юм. 

Ер нь та 170000 тн үр тариа хурааж авна гээд яриад байгаа. Тэр чинь нөгөө талхны үнээ 550-иар барина гэдэгтэй адилхан үлгэр болж дуусахгүй гэсэн баталгаа бидэнд ер нь байна уу. Ийм 5 асуулт байна.

Д.Идэвхтэн:  Асуултад товчхон хариулъя, товчхон хариулбал сайн байна.

Ц.Ганхуяг: 630000 га-гаа одоо эргэлтэд оруулаад ингээд явахад өөрөө өөрсдийгөө хангах боломж бүрдэнэ л дээ.   Ер нь хоёр жилийн хугацаанд газраа эргэлтэд оруулаагүй тохиолдолд хурааж авна гэсэн хуультай байгаа. Энэ хуулийн заалтыг хэрэгжүүлэхийг тодорхой холбогдох хүмүүст бид нар үүрэг өгөөд ажиллаж байгаа.

Ер нь Монгол Улс зөвхөн өөрийгөө хангаад зогсохгүй цаашдаа хүнс экспортлогч орон болох зорилт дэвшүүлэх ёстой гэж үзэж байгаа юм.

2010 он гэхэд өөрөө өөрсдийнхөө хэрэгцээг 100 хувь хангана гэж байгаа юм. Энэ бол маш ойлгомжтой, үр тариа, төмс, хүнсний ногоогоор. Энэ зорилтоо биелүүлэхэд бүх л бололцоогоо ашиглана. Маш олон аж ахуйн нэгжүүд атаршсан газрыг эргэлтэд оруулахаар ажилдаа орчихсон байгаа, бидэнд бүрэн дүүрэн судалгаа хараахан ирээгүй байна. Ямар ч байсан та бүхэнд удахгүй тодорхой тоо хэлж чадах байхаа гэж бодож байна.

Техникүүд хаана байна аа гэж. Энийг Тендерийнхээ хуулийн дагуу зарлагдаад, дүгнэгдээд зарим техникүүд орж ирэх энэ ажил зохион байгуулагдаж байгаа.

Д.Идэвхтэн: Нямсүрэн гишүүн асуултаа асууя.

Р.Нямсүрэн:Энэ асуудлаар асуудал тавьснаас хойш нэлээд их хугацаа өнгөрөөд тэр хооронд тодорхой ажлууд хийгдээд бас ч тодорхой үр дүнд хүрэхээр ажлууд хийгдээд эхэлчихсэн байна, баярлаж байна. Яригдаж байгаа асуудлыг анхааралтай харж байгаа. Би ганц, хоёрхон зүйл тодруулж асууя.

Нэгдүгээрт ерөөсөө үрээ идэхээр үнээгээ ид гэж ярьдаг л даа. Тариалалтыг ерөөсөө импортын үрээр шийднэ гэж хэзээ ч байхгүй.Монголд улаанбуудайн үрийн аж ахуйг, ер нь бусад ургамлын үрийн аж ахуйг хэрхэн яаж хөгжүүлэх гэж байгаа юм бэ, хувийн хэвшлийг түшиглэх юмуу, ер нь үрийн бодлогыг төрийн ямар нэгэн аж ахуйн нэгж түшиглэж байгуулж болох тийм боломж байх шиг харагдаад байгаа юм. Энэ талаар та саналаа хэлэхгүй юү.

Хоёрдугаарт манай эрдэм шинжилгээний байгууллагууд үндсэн үйлдвэрлэлээсээ салаад байгаа л даа. Жишээлбэл Дарханы Ургамал, газар тариалангийн хүрээлэн, Хөдөө аж ахуйн их сургууль Хөдөө аж ахуйн яамны мэдэлд биш Шинжлэх ухаан, боловсролын яамны мэдэлд үйл ажиллагаа нь, удирдлага нь тусдаа энийг үйлдвэрлэл рүү нь ойртуулах тийм боломж байх уу. Ерөөсөө миний мэдэж байгаа Оросын хөдөө аж ахуйн бүх шинжлэх ухааны байгууллага нь Хөдөө аж ахуйн яам, тэр салбартаа харьяалагдаж тэр салбартайгаа хамт үйл ажиллагаа явуулж үр дүнгээ үзэж байдаг. Энэ талаар та ямар бодолтой байна вэ.

Дараагийн асуудал Хөдөө аж ахуйн яамны дэргэд Газар тариаланг дэмжих сан гээд төрийн мэдлийн аж ахуйн байгууллага ч юмуу одоо юу гэж нэр өгмөөр юм бэ ийм байгууллага байгаа л даа. Энийг хувьцаат компани болгож газар тариалан эрхэлж байгаа аж ахуйн нэгжүүд аймаг орон нутагт, тэнд  байгаа хүмүүст компанийн хувьцааг өгөөд ингээд хамтарч ажилладаг бол өнөө хувийн хэвшилд тулгуурласан үйл ажиллагаа явуулах, аж ахуй эрхлэхэд тус дэмээ өгөх юм биш байгаа гэсэн ийм бодол байгаа.

Энэ гурван асуултад хариу өгөөчээ. Зарим нь та хариулт өгчих шиг боллоо. Уул нь би түрүүн техникийн сервис үйлчилгээний тухай асуудлыг их хөндөж тавиад байгаа, энийг хийх юм байна гэж ойлголоо. Өнөөдөр 300-гаас доош га-тай үр тариа тарьж байгаа улсууд тэдэнд трактор хэрэггүй, тэрэнд комбайн хэрэггүй, тэрэнд дундын сервис үйлчилгээний аж ахуйн нэгж зайлшгүй хэрэгтэй байгаа. Энийг анхааралдаа авах байх гэж бодож байна.

Ийм асуултууд байна. Баярлалаа.

Д.Идэвхтэн: Хариулахаас өмнө мэдээллийн чанартай зүйл байна. УИХ-ын гишүүн Бат-Эрдэнэ, Арвин нарын урилгаар Хэнтий аймгийн эмэгтэйчүүдийн төлөөлөл нийслэл хотод ажиллаж байгаа юм байна. Өнөөдөр төрийн ордонтой танилцаж, чуулганы хуралдааны танхимд орж ирсэн байна. Ингээд хэнтийчүүдэд ажлын амжилт, сайн сайхан бүхнийг хүсэж ерөөе Их Хурлын гишүүдийн өмнөөс.

Одоо Ганхуяг сайд асуултад хариулна, гурван асуулт тавьсан.

Ц.Ганхуяг: Үрээ идэхээр үнээгээ ид гэж оросын зүйр үг байдаг. Үнэхээр дутагдаж байгаа үрээ гаднаас авсан хэвээрээ байна. Тийм учраас хөтөлбөрийнхөө хүрээнд Таримал ургамлын үр үржүүлгийн үндэсний төв байгуулахаар шийдвэрлэсэн байгаа. Энэ үндэсний төв бол зөвхөн Дарханы Ургамал, газар тариалан, эрдэм шинжилгээний хувьд биш Увс, Дорнод, хэд хэдэн аймгийн төвүүдтэй холбож ажиллах юм. Ингээд тодорхой хөрөнгө, санхүүгийн асуудлыг шийдэж өгсөн. 2012 оноос Монгол Улс гаднаас үр авах биш дотооддоо үрээ 100 хувь бэлтгэдэг болно гэсэн зорилт дэвшүүлж байгаа.

Хөдөө аж ахуйн чиглэлийн эрдэм шинжилгээ, сургалтын байгууллагууд өнөөдөр Боловсрол, соёл, шинжлэх ухааны яамны харьяанд ажиллаж байгаа. Энэ асуудал яригдаад ер нь Хүнс, хөдөө аж ахуйн яам өөрийнхөө хүрээнд оруулъя гэсэн энэ саналыг Боловсрол, соёл, шинжлэх ухааны яаманд хандаад тавьсан байгаа, нөгөө байгууллагууд ч гэсэн дуртай байгаа. Таны санал бидний юутай ойр байна.

Тариалан эрхлэлтийг дэмжих сангийн хувьд би таны санал байна гэж ойлгож байна. Би яг одоо үзэл бодлоо илэрхийлэхэд хэцүү байна.

Д.Идэвхтэн: Илтгэлтэй холбогдуулан асуух асуулт дууслаа. Нэр тасалсны дараагаар Батбаатар гишүүний нэр орж ирсэн учраас тэрийг хүлээж авах боломж байхгүй. Дөнгөж сая орж ирсэн.

Ингээд асуулга тавьсан УИХ-ын гишүүн Баярцогт, Гантөмөр, Нямсүрэн нараас үг хэлж болно. Хэлэх үгний хугацаа 5 минут, хэн нь үг хэлэх вэ. Баярцогт гишүүн төлөөлж үг хэлэх юм байна. Баярцогт гишүүнд микрофон өгье.

С.Баярцогт: Бидний 2007 оны 12 дугаар сарын 21-нд тавьсан энэ асуулга бол манай Монгол Улсын газар тариалангийн өнөөгийн байдал, хэтийн төлөвийг тодорхойлох нэлээд нарийвчилсан олон асуулттай асуулга байсан. Энэ асуулга маань Засгийн газрын үйл ажиллагааг идэвхжүүлэх, Атрын З дугаар аяныг зарлахад маш их хувь нэмэр болсон ийм асуулга болсон байхаа гэж би хувьдаа бодож байгаа юм.

Засгийн газарт хандаж хэд хэдэн зүйлийг анхааруулахыг хүсч байгаа юм.

Нэгдүгээрт,  эргэлтэд оруулах гээд байгаа нийт талбайн хэмжээ 600000 га гээд зорилтондоо тавьчихсан байгаа юм. Тэгсэн хэрнээ одоо аж ахуйн нэгжүүдийн мэдэлд байгаа, 540 гаруй аж ахуйн нэгжийн мэдэлд байгаа 630000 га газар байгаа байхгүй юү. Тэрэн дотроос дөнгөж зургааны нэг буюу 106 га-г бид нар эргэлтэд оруулаад байгаа юм жил жилдээ. Тэгээд эргэлтийн талбай үндсэндээ 200000 га байна гэж ойлгогдоод байгаа юм гуравны нэг нь.

Тэгэхээр энэ газар зохион байгуулалтынхаа асуудлыг маш ул суурьтай дахиж эргэж хараач. Энэ үйл ажиллагаагаа яаж зохион байгуулах юм бэ. Энэ талаар УИХ дээр ийм  маягаар 2008 онд зохион байгууллаа, 2009 онд ингэж зохион байгуулна, 2010 онд ингэж зохион байгуулна гэсэн нарийвчилсан газар зохион байгуулалтын төлөвлөгөөгөө оруулж ирж үзүүлмээр байна нэгдүгээр асуудал бол.

Хоёрдугаарт нь гурав, гурван жилээр зорилт тодорхойлсон байгаа. Энэ зорилтод жишээ нь 2008 онд 6000 тн үр импортолж оруулж ирж үржүүлнэ гэсэн байгаа юм. Энэ ажил энэ жилийн хувьд 6000-уулаа импортоор орж ирэх юмуу, тодорхой хувь нь орж ирж 6000 тн болтол нь тариалагдах юмуу. Энэ асуудлаа тодорхой болгоод хаана тариалж байгаа гэдгээ тодорхой тайлбарлаж мэдээлэх хэрэгтэй. Тэрэн дээр бид нар хяналт тавиад дараа дараагийн 9 онд 5000, 10 онд 4000 гээд бүх үрээ 100 хувь шинчилнэ гэсэн энэ зорилт хэрхэн хэрэгжих талаар яримаар байгаа юм. 

Гуравдугаарт нь Сэлэнгэ аймгийн хувьд Сэлэнгэ, Төв, Булган газар тариалангийн бүс нутаг дээрх мэргэжлийн сургалт, үйлдвэрүүдийн төвийг яг тоо заагаад одоо юу гэдэг юм бэ Шаамарын мэргэжлийн сургалт, үйлдвэрлэлийн төв дээр төдөн хүн бэлтгэнэ. Энэний стипендэд зориулж төдөн төгрөг олгоно гээд эд нарыг тодорхой заамаар байгаа юм. Сант сумын Мэргэжлийн сургалт үйлдвэрлэлийн төв, Баянчандманых, Архустынх гээд зарламаар байгаа байхгүй юү. Тэгэх юм бол хаана, хэн,  ямар мэргэжлээр сурах вэ, ямар хэмжээний тэтгэлэг цалин авах вэ гэдэг нь тодорхой болно.

Энэ мэргэжлийн сургалт үйлдвэрлэлийн төвүүд хамрагдах хүрээгээрээ хав ойрынх нь талбай, компаниудыг нь зарлачихсан байх ёстой шүү дээ. Тэгэх юм бол тэнд очиж байгаа, суралцаж байгаа хүмүүс бол дараа нь энэ компанид ажиллана гээд. Компаниуд нь хамтарч гурвалжилсан гэрээ хийх бололцоо нь бүрдэнэ гэдгийг хэлмээр байна.

Дөрөвдүгээрт нь энэ жил 50000 га эргэлтэд нэмж оруулна гэж байгаа юм. Зорилтоо 50 гэж тавьчихаад сайдын илтгэлд 110000-ыг дахиж нэмж эргэлтэд оруул гээд байгаа юм.

Техникийн хүчин чадлын хувьд энэ бололцоотой юу. Би гайхаад байгаа юм. Одоо орж ирээгүй техникээр 110000 га-г нэмж хагалаад 280000 га уринш хийх ийм бололцоо байгаа юү. Тэгээд би сайдын энэ амлалт дээрээ нэлээд бодож тооцоо судалгаа хийж амлаж байхгүй бол таныг дараа УИХ дээр орж ирээд энэ тайлан чинь  хэлэлцэгдэхэд хийгдээгүй байна шүү, та бол зорилтоосоо 2 дахин их амлалт тавьж байна шүү дээ. 8 онд 50000 гэж хэлчихээд та өнөөдөр 110000-ыг хийнэ гэсэн энэ бололцоо, бодлого чинь бий юү.

Техникийн шинэчлэлт дээр 4 –т нь анхаарах зүйл байгаа юм. Манайх дандаа тусламжаар японоос нэг оруулж ирээд, хятадаас нэг оруулж ирээд, оросоос нэг оруулж ирээд, Голланд, Канадаас оруулж ирээд засварын газаргүй техник хэрэглэсээр байгаад тэр техник эргээд ашиглагдах нөхцөлгүй байгаа юм. Тэгэхээр оруулж ирж байгаа техникийг хүчтэй сайн техник оруулж ирж болно. Тэр техникийг оруулж ирж байгаа компани бол засварын газраа заавал байгуулах ёстой. Тэгээд сэлбэг материалаар нь дор хаяж 5-10 жил хангах үүрэг хүлээх ёстой. Тэгээд тэр засварын газар дээрээ механикжуулагчдыг жил болгон сургах ёстой. Ийм үүргүүдийг авч байж энэ засварын нэгдсэн газруудыг байгуулсан ийм компаниудад агротехникийн гаднаас импортолж оруулж ирэх энэ эрхийг нь олгох ёстой шүү. Тэгэхгүй бол хаана мөнгө өгч байгаа газраас нь авсаар байгаад бодлогогүй зүйл их хийдэг шүү.

Д.Идэвхтэн: УИХ-ын гишүүн Баярцогт, Гантөмөр, Нямсүрэн нараас Хөдөө аж ахуйн бодлогын талаар Засгийн газраас авч буй арга хэмжээ, хөдөө аж ахуйн парк шинэчлэлт, агротехникийн бодлого болон цаашид уг салбарт авч хэрэгжүүлэх арга хэмжээний талаар Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.

Кнопоо дараад дэг журманд орохгүй бол дарсны дараагаар, нэр аваад хаасны дараагаар ярьж болохгүй шүү дээ Арвин гишүүнээ. Та өөрөө кнопоо хуралдаанд цагтаа орж ирээд, картаа өөрөө шалгаад нэрээ өгөх ёстой. Тэгж байж дэг журамтай байх ёстой шүү дээ. Бусдаар 70 хэдэн гишүүн болгонд тус бүртээ өөрийнхөө журмаар байж болохгүй шүү дээ.

Өнөөдрийн чуулганы хуралдаанд УИХ-ын гишүүн Баттулгын урилгаар Баянхонгор аймгийн Эрдэнэцогт сумын иргэд чуулганы үйл ажиллагаатай танилцаж байгаа юм байна.

Эдгээр иргэдэд сайн сайхан бүхнийг УИХ-ын гишүүдийн нэрийн өмнөөс хүсч байна, ажлын амжилт хүсч ерөөж байна.

Одоо УИХ-ын гишүүн Пүрэвдоржоос Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи, хайгуулын болон бусад үйл ажиллагаа Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний асуудлаар Ерөнхий сайдад тавьсан асуулгад Үйлдвэр, худалдааны сайд Наранхүү хариулна. Наранхүү сайдыг индэрт урьж байна.

Х.Наранхүү: УИХ-ын эрхэм гишүүд ээ.

УИХ-ын гишүүн Пүрэвдоржоос Ерөнхий сайдын нэр дээр Ховд аймгийн Цэцэг, Дарви сумын нутагт орших Хөшөөтийн нүүрсний уурхайн талаар дараахь 4 асуудал тавьсан. Монэнко хязгаарлагдмал хариуцлагатай компанийн лиценз эзэмших, геологи, хайгуулын болон бусад үйл ажиллагаа Монгол Улсын хууль тогтоомжийн дагуу явагдаж улсын болон бүс нутгийн эрх ашигт хэрхэн нийцэж байгаа тухай, хоёрт нь энэ компаниас явуулж байгаа геологи, хайгуулын үйл ажиллагаа ямар шатандаа байгаа, хэдий хэмжээний нүүрсний нөөцтэй болох, энэ ордыг стратегийн ордод хамааруулах шаардлагатай эсэх, гуравдугаарт Хөшөөтөд ямар төрлийн химийн хортой бодис байгаа, ямар журмаар орж ирсэн, үүнээс үүдэн хүн мал хордож байгаль орчинд сөрөг нөлөө үзүүлсэн байгаа эсэх, дөрөвт нь Хөшөөтийн уурхайн талаар баримталж байгаа Засгийн газрын бодлого, байр суурь, цаашид ямар арга хэмжээ авахаар төлөвлөж байгаа вэ гэсэн ийм дөрвөн асуудал тавьсан юм.

Энэ дөрвөн асуултад хариулт бичгээр өгсөн. Товчхон би танилцуулж байна.

Монгол Улсын төсвийн зардлаар Хөшөөтийн нүүрсний ордын дүүрэгт 1967 онд эрэл хайгуул, 1972-73 онуудад урьдчилсан хайгуул, 78-79 онд нарийвчилсан хайгуулын ажил хийгдэж А, В, С зэрэглэлээр нүүрсний 24.3 сая тн балансын нөөцийг тогтоосон тайланг 1980 онд Геологи, уул уурхайн үйлдвэрийн яамны хуучин нэрээр шинжлэх ухаан техникийн зөвлөлөөр хэлэлцэж баталсан байна. 

Ордыг 71 оноос орон нутгийн хэрэгцээнд ашиглаж эхэлсэн бөгөөд энэ хугацаанд нийтдээ 1.5 сая тн нүүрс ашиглагдсан тооцоо байгаа юм. Хөшөөтийн ордын талбайд 99 оноос хойш 10-аад аж ахуйн нэгж, хувь хүмүүс хайгуулын болон ашиглалтын лицензүүдийг эзэмшиж байсан бөгөөд 2006-2007 онд Эм Эн Аар Ай Жи гэсэн  /MNRIG/ гэсэн хязгаарлагдмал хариуцлагатай компанид Ашигт малтмалын тухай хуулийн 49.3 дахь хэсэгт заасны дагуу лицензүүдийг нэгтгэн шилжүүлж авсан байна.

Дурдсан компанийн эзэмшилд байсан Хөшөөтийн ордын талбайн …дугаар бүхий ашиглалтын болон хайгуулын 7 ширхэг тусгай зөвшөөрлийг Ашигт малтмалын тухай хуулийн 49.3 дахь заалтыг үндэслэн кадастрын бүртгэлийн төвийн даргын 2007 оны 6 дугаар сарын 18-ны өдрийн шийдвэрүүдээр Монэнко хязгаарлагдмал хариуцлагатай компанид шилжүүлсэн байгаа юм. Өнөөгийн байдлаар “Монэнко” ХХК Ховд аймагт нийтдээ 13 тусгай зөвшөөрөл эзэмшдэгээс Хөшөөтийн ордын талбай 7, үүнээс хайгуулын 1, ашиглалтын 6, Дарвийн ордын талбайд З, хайгуулын 1, ашиглалтын 2, Ганц модны дүүрэгт хайгуулын З, тусгай зөвшөөрөл буюу нийт ашиглалтын 8 тусгай зөвшөөрөл бүхий 2627 гектар, хайгуулын 5 тусгай зөвшөөрөл бүхий 63341 гектар талбайнуудад геологи хайгуулын үйл ажиллагаа явуулж байна. 

Эм Эн Аар Ай Жи /MNRIG/  ХХК нь Ашигт малтмал газрын тосны хэрэг эрхлэх газартай Ашигт малтмалын тухай хуулийн 23 дугаар зүйлийн З дахь заалтын дагуу 2007 оны 5 дугаар сард дугаар бүхий 9 ширхэг лицензтэй талбайг ашиглалтын өмнөх үйл ажиллагааны гэрээг байгуулсан байгаа юм. Энэхүү гэрээгээр Хөшөөт, Дарвийн ордын талбайнуудад ашиглалтын өмнөх нөөц өсгөх нарийвчилсан хайгуулын ажлыг 2007-2009 онуудад явуулж нөөцийн эцсийн тайлан, ордын ТЭЗҮ-ийг 2010 онд Эрдэс  баялгийн мэргэжлийн зөвлөлийн хуралд оруулж хэлэлцүүлэхээр тусгасан байна.

Гэрээнд заасны дагуу лицензийг шилжүүлэн авсан Монэнко ХХК өөрсдийн хөрөнгөөр ашиглалтын өмнөх хайгуулын ажлыг гурван үе шаттай хийхээр төлөвлөсөн бөгөөд эхний үе шатанд Монгол, АНУ, Хятадын мэргэжилтэн ажилтнуудын оролцоотойгоор Хятад улсын нүүрсний хайгуулын 129 дүгээр ангийн 48 өрмийн машин, тоног төхөөрөмжийг ашиглан 150-аас 650 метрийн гүнтэй 198 цооног буюу нийтдээ 49673 тууш метр өрөмдлөгийн ажил гүйцэтгэж нүүрсний үеүдээс 829 ширхэг дээж авч лабораторийн шинжилгээ хийлгэсэн байна.

2007 оны хайгуулын ажлын урьдчилсан үр дүнгээр нүүрсний үеүдийн нийлбэр зузаан 84 метр, урьдчилан үнэлсэн нөөц 260.2 сая тн, үүнээс ашигтай нөөц 306.1 сая тн байгаагаас 181.3 сая тн нь коксждог нүүрсний баялаг байх магадлалтай гэсэн тооцоо гарсан байна.

Нийт ордын хэмжээнд нэмүү өртөг шингэсэн эцсийн бүтээгдэхүүн шингэсэн үйлдвэр барих, дэд бүтцийг бий болгоход 2 тэрбум долларын хөрөнгө шаардлагатай гэсэн урьдчилсан техник эдийн засгийн үндэслэл гаргасан байна.

Ашиглалтын өмнөх хайгуулын ажилд 2007 оны эцсийн байдлаар нийтдээ 9.4 тэрбум төгрөг зарцуулсан гэсэн тооцоо гарчээ. Монэнко ХХК-ийн Хөшөөтийн нүүрсний уурхайг хөгжүүлэх төсөлд орон нутгийг хөгжүүлэх талаар оруулсан аймгийн Засаг даргын саналыг дэмжсэн Ховд аймгийн Иргэдийн төлөөлөгчдийн хурлын 2007 оны 76 дугаар тогтоол, Ховд аймгийн Иргэдийн төлөөлөгчдийн хурлаас Монэнко компанийн үйл ажиллагаанд хяналт шалгалт хийж дүгнэлт өгөх зорилгоор томилогдсон  ажлын хэсгийн дүгнэлтийг үндэслэн Иргэдийн төлөөлөгчдийн хурлын 2008 оны 17 дугаар тогтоол гарч хуулийн хүрээнд хамтран ажиллах, орон нутгийн зүгээс хяналтыг сайжруулах талаар холбогдох газруудад үүрэг өгөгдсөн байна.

Монэнко ХХК нь Ховд аймгийн Засаг дарга болон Дарви, Мөст зэрэг сумдуудын Засаг дарга нартай хамтран ажиллах тухай гэрээ байгуулан ажиллаж ирсэн байна.

Эдгээр гэрээний хүрээнд орон нутгийн эрх ашиг, хязгаар нутгийг хөгжүүлэхэд өөрсдийн хувь нэмрийг оруулах зорилгоор бага оврын цахилгаан станц, нүүрсний коксжуулах болон шатдаг хий ялгаруулж авах үйлдвэр, шинэ техник, технологи бүхий  нүүрсний уурхай байгуулах, шинэ ажлын байр бий болгох, мэргэжлийн боловсон хүчин бэлтгэхэд дэмжлэг үзүүлэх, эмнэлэг, сургууль, үйлчилгээний төвтэй орчин үеийн шаардлагад нийцсэн хотхон байгуулах, дэд бүтцийг хөгжүүлэхэд тодорхой хөрөнгө оруулалт хийхээр арга хэмжээнүүд тусгагдаж эхний шатны ажил хийгдэж эхэлсэн мэдээлэл байна.

Орон нутгийн төр, засгийн байгууллага, иргэд өөрсдийн эрх үүргийн хүрээнд компанийн үйл ажиллагаанд зохих хяналтыг тавьж ирсэн бөгөөд тухайн компани нь Монгол Улсын хууль тогтоомж, бүс нутгийн эрх ашигт нийцсэн үйл ажиллагаа явуулж ирсэн гэж үзэх үндэслэлтэй байна.

Дэлхийн уул уурхайн хөгжлийн явцад геологи хайгуулын ажлын эцсийн шат болох өрөмдлөгийн ажлыг үр дүнтэй явуулж бодит мэдээллийг газрын гүнээс бүрэн авах зорилгоор өрөмдлөгийн технологи тодорхой хэмжээний, тодорхой төрлийн химийн бодисуудыг ашигладаг. 

Тус компани Хөшөөтийн ордын нөөцийг өсгөх, баталгаажуулах, хяналт хийх зорилгоор ашиглалтын өмнөх нарийвчилсан хайгуулын өрөмдлөгийн ажлыг явуулж байгаатай холбогдон өрмийн машины технологид багтсан цооногийн хана бэхжүүлэгч, өрмийн хошуу хөргөгч, чиглэлийг шулуун байлгах, өрөмдлөгийн явцад гарсан чулуу, элс хайргыг гадаргад бүрэн гаргаж ирэх, техникийн ажиллагаанд шаардлагатай байгалийн шавар, устай хольж хэрэглэдэг бодисуудыг тусгай зөвшөөрөлтэй компаниар дамжуулан худалдан авч ашиглаж ирсэн байгаа юм.

Ховд аймгийн Булган сумын Ярантын боомтоор тусгай зөвшөөрөл бүхий компанийн 2007 оны 7 дугаар сарын 22-нд өрөмдлөгийн техник хэрэгслийн хамт өрөмдлөгийн цемент 23 тн, барилгын замаск 28 тн, модны цавуу 500 кг, аккумуляторын шингэн 1.5 тн, хоёр төрлийн техникийн сод 21 тн, нийтдээ 74.2 тн химийн бодис оруулж ирснийг Ховд аймгийн гааль, мэргэжлийн хяналтын газар хураах мэдэгдлүүдийг хүргүүлж актаар хураан авч цагдаа, прокурорын байгууллагуудад шилжүүлсэн байгаа юм.

Аймгийн Засаг дарга болон аймгийн онцгой комиссын шийдвэрээр Монэнко ХХК өөрийн унаагаар хураагдсан химийн бодисыг тээвэрлэн уурхайн ашиглалтын талбайн районд тэсрэх материал, химийн бодис хадгалах зориулалт бүхий тусгайлан бэлтгэсэн агуулахад байрлуулан мэргэжлийн хяналт, цагдаа, прокурор, орон нутгийн иргэдийн төлөөллийн хяналтын дор хамгаалалтад авч лацадсан бөгөөд хадгалалт, хамгаалалтын бүрэн байдалд тухайн орон нутгийн эрх бүхий байгууллагууд байнгын хяналт тавьж тухай бүрт нь хяналт, шалгалтын дүнгийн актуудыг үйлдсэн байгаа юм.

Тухайн бодисыг устгах, хэрэглэх эсэх асуудлаар өнөөгийн байдлаар тодорхой шийдвэр гараагүй бөгөөд орж ирсэн химийн бодис ямар нэгэн зориулалтаар ашиглагдаагүй гэсэн нотломж, дүгнэлтийг аймгийн хяналтын байгууллагууд гаргасан байна. Энд тухайн орон нутагт химийн хорт бодисыг хууль бусаар ашигласан, үүнээс үүдэн хүн, мал хорогдсон, байгаль орчинд сөрөг нөлөө үзүүлсэн гэх тодорхой баримт байхгүй байна.

Нүүрсний орд газрын хайгуулын үед өрөмдлөгийн технологийн зориулалтаар бусад тохиолдолд ямар нэгэн химийн бодис ашиглах шаардлага одоогоор байхгүй байгаа юм байна.

Хуучин уурхайн нөхөн сэргээлт, байгаль орчны үнэлгээ, хөрс, усны төрөл бүрийн судалгааг цаг тухайд нь хийж аймгийн мэргэжлийн хяналт, орон нутгийн удирдлага, олон нийт, иргэдийн төлөөлөгчидтэй хамтран ажиллаж байгаа гэсэн мэдээлэл компанийн тайланд тусгагдсан байна. Цаашдаа энэ уурхайг хөгжүүлэх талаар Засгийн газрын байр суурийн тухайд гэвэл Хөшөөтийн нүүрсний уурхайг анх Ховд аймгийн төв болон зэргэлдээх сумдыг түлшээр хангах зорилгоор байгуулсан, одоо ч энэ үүргээ биелүүлэн ажиллаж байгаа юм.

Тусгай зөвшөөрөл эзэмшигч Монэнко компани нь Ашигт малтмал, газрын тосны хэрэг эрхлэх газартай байгуулсан гэрээний дагуу нөөц өсгөх зорилгоор ашиглалтын өмнөх хайгуулын ажлыг гүйцэтгэж байгаа бөгөөд одоогоор Хөшөөтийн нүүрсний ордын тогтоосон нөөц бага, орон нутгийн чанартай уурхайн зэрэглэлд багтаж байгаа тул өнөөгийн байдлаар стратегийн ордод хамруулах асуудлыг ярихад эрт байна. Харин хайгуулын ажлын эцсийн үр дүнг эрдэс баялгийн мэргэжлийн зөвлөлөөр хэлэлцэн нөөцийг шинэчлэн байгуулсан нөхцөлд энэ асуудлыг судлан шийдвэрлэх боломжтой болно.

Гуравт Монгол Улсын нүүрсний салбарын хөгжлийн чиг хандлагыг тодорхойлох бодлого, нүүрс хөтөлбөрийн хүрээнд гадаад орнуудад туршигдан үйлдвэрлэлд нэвтэрч үр өгөөжөө өгч байгаа шинэ техник, шалгарсан технологийг өөрийн орны нөхцөлд нутагшуул нүүрсийг бүрэн боловсруулах чиглэлээр үйл ажиллагааг өргөжүүлэхэд Засгийн газраас анхаарч зохих хууль тогтоомжийн дагуу чиглүүлэн ажиллаж байгаа болно. Баярлалаа.

Д.Идэвхтэн: Баярлалаа. Асуулгын хариутай холбогдуулж асуух асуулттай гишүүд нэрсээ өгнө үү.

Асуух асуулттай гишүүдийн нэрсийг З.Энхболд гишүүний нэрээр тасалбар болголоо. Пүрэвдорж гишүүн асуулт асууя.

Л.Пүрэвдорж: Хөшөөтийн уурхайг стратегийн орд болгох боломж одоогоор харагдахгүй байна гэж хэлж байна. Тэгэхдээ социализмын үед хийсэн 24 сая тн-оор нь багцаалж хэлж байна уу, аль эсвэл одоо энэ эзэмшиж байгаа компани нь 306 сая тн хүргэж нөөц тодорхойлж байгаа юм байна. Энүүгээр нь хэлж байна уу. Ер нь Хөшөөтөд ойрын үед нүүрсний том уурхай нээгдэж нүүрс боловсруулах, шингэн хий гаргах, цахилгаан үйлдвэрлэх ийм ирээдүй байна уу. Засгийн газарт ийм зүйл харагдаж байна уу гэсэн нэгдэх ийм асуулт байна.

Хоёрдахь нь энэ Хөшөөтийн нэрээр Гонконгийн бирж дээр хөрөнгө босгож байгаа гэж байгаа. Ийм ажил бол зөвхөн Хөшөөт биш нэлээд хэдэн газар хийгдээд байх шиг байна. Энэ талаар Засгийн газар дээр энэ үйл ажиллагааг юу гэж үзэж байна вэ. Энийг журамлах, цэгцлэх, арай ил тод болгох, үр ашиг нь монголчуудад хүртдэг болгох, монголын хяналт тогтоох талын ийм арга замыг судалж байгаа зүйл байна уу. 

Ер нь Хөшөөттэй холбоотой Гонконгийн бирж дээр хэдий хэмжээний хөрөнгө боссон юм бэ. Энэнээс энэ хаашаа явж байна вэ, Монголд орж ирж байна уу, тэр зараад байгаа улсууд нь идэж уугаад дуусгаж байна уу. Энэ талаар тодруулж хэлж өгөхгүй юү гэж.

Гуравдахь асуудал бол 74 тн химийн бодис хилээр ороод ирсэн байгаа юм. Зарим мэдээгээр бол хилийн завсрын бүс дээр  гурав хоносон, хятадын тал нь энийг буцаагаад авъя гэсэн байгаа юм. Ерөөсөө нэгэнт хилээр химийн бодис орж ирэхгүй бол орж ирэхгүй л байх ёстой. Яагаад монголын гааль, хил хамгаалах байгууллага, монголын мэргэжлийн хяналтын байгууллага энэ бодисыг оруулаад ирдэг юм бэ. Миний сонссоноор бол бүр ачиж авчраад цагдаагийнхаа хашаанд буулгачихаад дараа нь олон түмний шаардлагаар тэр уурхай дээр нь аваачиж хадгалсан гэж ойлгож байгаа. Энэ ямар хариуцлага юу болсон юм бэ. Энийг мэргэжлийнх нь байгууллага хэлж өгөөчээ.

Дөрөвдүгээрт нь 74 тн химийн бодис одоо болтол шийдэгдэхгүй хадгалагдаад байгаа. Яагаад энийг 1 жилийн дотор шийдэж болдоггүй юм бэ. Энэ чинь шийдээд нэг тийш нь болгохгүй болохоор орон нутгийн хүмүүст зарим талаар болгоомжлох, сэрэмжлэх асуудал байдаг. Тэрийг нь далимдуулж улс төр хийдэг, ашиг хонжоо хайдаг, нэр төрөл хөөцөлддөг явдал ч байгаа шүү дээ. Тийм учраас энийг яагаад шийдэж болохгүй байгаа юм бэ гэсэн 4 асуулт байна/15.50-16.50 цаг, В.Оюун/.
Д.Идэвхтэн: Пүрэвдорж гишүүний асуултад Наранхүү сайд хариулъя.

Х.Наранхүү: Би хариулъя, манай мэргэжлийн улсууд нэмж хэлэх байх.

Одоогоор яг батлагдсан 24 сая тн гэдэг бол энийг үндэслээд стратегийн орд газарт хамааруулах үндэслэл багатай. Ийм учраас хамааруулах багатай гэж хэлж байгаа дүгнэлт нь энэ дээр үндэслэж байгаа. 306 гэдэг бол урьдчилсан таамаглаж байгаа нөөц учраас энийг эцсийн байдлаар баталгаажуулах ажлыг одоогийн тэр нарийвчилсан хайгуулын ажлын явц байдлыг харгалзаад үзэхэд 2010 онд мэргэжлийн зөвлөлөөр оруулахаар төлөвлөчихсөн байгаа юм, ийм учраас арай эрт байгаа юмаа гэж хэлж байгаа юм.

Хонг Конгийн биржийн тухайд гэвэл манай хүмүүсийн үзсэн мэдээллээр ямар ч байсан энэ компани Хонг Конгийн бирж дээр байна гэсэн мэдээ байгаа. Энэнээс ааш тийм нарийвчилсан мэдээлэл олдохгүй байна. Энэ Хонг Конгийн бирж дээр шууд оролцдоггүй улсуудад бас тэр мэдээлэл нь бэлэн тийм яадаггүй юм шиг байна. Гэхдээ энэ чиглэлээр манай хүмүүс ажиллаж байгаа. Энэ дээр нэмэлт мэдээ гарвал бид тухай бүр мэдээлэх болно.

74 тн химийн бодисын тухайд гэвэл бид нарын авсан илтгэлд орсон мэдээнээс үзэхэд энэ нь цэвэр өрөмдлөгийн холбогдолтой, тэрнээс ашиглалтын холбогдолтой, сүүлийн үед яригдаад байдаг тийм бодис биш гэдэг нь бүрэн нотлогдож байна. Ганцхан өнөөдөр орон нутгийн болон төсвийн хяналт шалгалтын байгууллагуудын хоорондын харилцаа мэдээлэл, хүнд сурталтай холбогдож удааширч байгаа юм. Энэ дээр нэмж хэлэх юм байна уу? манай нөхдүүдээс.

Д.Цэвээнжав:-Энэ бодис орж ирсэнтэй холбоотой жаахан түүх ярьж бас ойлголт өгөхгүй бол болохгүй. 7 сарын 20-ны өдөр Хөшөөтийн уурхайн холбогдолтой тоног төхөөрөмжүүд Монгол улсын хилийн, хоёр улсын хилийн зайнд орж ирсэн юм. Ингээд 20-нд орж ирээд 21-ний өдөр Монгол улсын гаалийн байгууллагад анхны мэдүүлгээ өгсөн. Барааныхаа мэдүүлгийг өгөхөд энэ бол үндсэндээ тэр хооронд 3 хоносон биш, 1 хоносон ийм байдал харагдаж байгаа. Энэ бол тэр үед орой үдэш болсонтой холбоотой юм шиг байна лээ. Ингээд мэдүүлгийн дагуу дараагийн шалгаад үзэхэд нийтдээ 20 машин байсан, үүнээс 6 машиныг гаалийн зурваст оруулж шалгаж үзсэн. Ингээд 6 машиныг шалгах явцад энд мэдүүлгээс нь зөрүүтэй бодисууд гарч ирсэн. Энэ мэдүүлгээс зөрүүтэй бодисууд нэгэнт гарч ирсэн учраас бүх машиныг зогсоож тусад нь мөн гаалийнхаа зурвасын хүрээнд паркалж зогсоогоод Цагдаагийн ерөнхий газар, Тагнуулын байгууллагад мэдэгдсэн. Энэ үед гаалийн байгууллага, мэргэжлийн хяналтын байгууллага энэ бодисыг ямар бодис болохыг тогтоохтой холбогдуулж бас дээж авах ажил маань хамт явагдсан юм.

Ингээд энэ бодисыг ямар нэгэн гаднын хүн нөлөөгүйгээр хил дээр үндсэндээ 27-ныг хүртэл байлгаж, 27-ны өдөр цагдаа, тагнуулын байгууллагын оролцоотойгоор хяналтанд цагдаагийн байгууллагад бүрэн шилжүүлж өгсөн. Энд ямар нэгэн хууль зөрчигдөөгүй, яг бүрдүүлж өгдөг материал, эд мөрийн баримтынх нь хамт хүлээлгэж өгсөн. Ингээд энд бол нийтдээ 74.2 тн 12 нэр төрлийн химийн бодис байгаа.

Ингээд энэ цагдаагийн байгууллага үүнийгээ хамгаалалтан дор аймгийн төв оруулж, за тэгээд тодорхой хугацааны дараагаар Аймгийн Иргэдийн хурлын тэргүүлэгчдийн шийдвэр гаргаж түүнийгээ Хөшөөтийн уурхай дээр хадгалах аймгийн шийдвэр гарсан учраас Хөшөөтийн уурхай руу татаж хамгаалсан юм байна.

Одоогоор энэ 4 сарын 20-нд шүүх хурал болох байсан. 4 сарын 20-нд шүүх хурал нь болж амжаагүй юм байна. Ингээд 5 сарын 5 хүртэл шүүх хурал хойшилчихоод байна. Ингээд энэ бол тодорхой хэмжээгээр шийдэгдэх байхаа гэж ингэж үзэж байгаа.

Энэ орж ирсэн хил бол химийн бодис орох ёстой хил биш, Ярантын боомтын хувьд бол Засгийн газрын тогтоолд байхгүй. Ийм учраас цаад компани нэгэнт Монгол улсын хууль, Засгийн газрын 2006 оны 296, 2007 оны 65-р тогтоолуудыг зөрчсөн учраас яах аргагүй буцааж авах үндэслэл байхгүй юм. 

Хятадын тал буцааж авъя гэж байхад яагаад өгөөгүй юм бэ гэдэг асуудал яригдаж байна. Энэ дээр ерөөсөө Монгол улсын хилээр оруулж ирсэн бүтээгдэхүүнд гаалийн мэдүүлэг өгдөг хуультай, мэдүүлэг өгөөд тэнд ямар нэгэн зөрчлийг гаалийн байгууллага нэгэнт илрүүлсэн байхад танай юм ийм зөрчилтэй байжээ, хууль бус юм хийсэн байна гэдгийг нь гаргаж ирчихээд, одоо чи буцаагаад ав гэдэг тийм зарчим байхгүй. Энэ бол олон улсын конвенциор ч тийм зарчим байхгүй, гаалийн тухай хуулиар ч тийм зарчим байхгүй. Ийм учраас Хятадын тал авъя гэж байхад өгөөгүй ч гэдэг ч юмуу ийм яриа байхгүй гэдгийг нэгдсэн нэг ойлголттой болох хэрэгтэй. Ингээд зохих ёсны дүрэм, журмаараа цагдаагийн хяналтанд цагдаагийн байгууллагад шилжиж, улмаар шүүхийн байгууллагаар шийдвэрлэгдэх болоод байгаа юм байна гэж ойлгох нь зүйтэй.

Одоо энэ чинь хадгалагдах ном журмынхаа дагуу эд мөрийн баримтаар хадгалагдаж байна. Шүүхийн шийдвэр гараад энэ химийн бодисыг мэдээж улсын орлого болгох асуудал яригдах байх, шийдэх болов уу гэж бид бодож байна. Ингээд шүүхийн шийдвэр гарсны дараагаар энэ чинь хаашаагаа шилжүүлэх вэ, худалдах уу, тэр асуудал шийдэгдэнэ. Энд манай гаалийн байгууллага, мэргэжлийн хяналтын байгууллагуудаас хамаарахгүй асуудал юм.

Би нэмээд нэг зүйл хэлээдэхье. Өчигдөр Засгийн газрын тайлан хэлэлцүүлж байх үеэр Сүхбаатар гишүүн нэг асуулт асуугаад тэнд хариултгүй хоцорсон. Энэ юу гэхээр зэрэг барилгын материал гааль болоод импортын татвараас чөлөөлөгдөөд ямар хэмжээний татвар чөлөөлөгдчихөв гэсэн асуулт байсан.

Д.Идэвхтэн:-Өнөөдөр хэлэлцэж байгаа асуудалтай холбогдуулаад хариулах нь зөв байхаа, наадах чинь хэлэлцэж байгаа асуудалтай холбоогүй учраас хэрэггүй байх.

Д.Цэвээнжав:-Би тэгвэл Сүхбаатар гишүүнд тусад нь өгчихье.

Л.Гантөмөр:-Эхний асуулт, энэ орд газар монголчуудын гараас хятадуудад шилжихдээ ямар үнэ өртгөөр худалдаалагдсан бэ гэдгийг нэгдүгээрт мэдмээр байна. Энэ бол мэдээж хэрэг 300 сая тн-ын нөөцтэй орд бол зах зээлийн үнээрээ ч зарсан байх л даа, нэлээн өндөр үнэ хүрсэн байх.

Хоёрдугаарт, та сайд Хонг Конгийн бирж дээр ямар хэмжээний мөнгө босгосныг сая би мэдээгүй байна гэж сонслоо л доо. Энэ мэдэхэд тийм хэцүү асуудал байна уу?

Гуравдугаарт, энэ химийн бодисны учир нь юу юм бэ? хулгайгаар ороод ирчихсэн учраас л хураая гээд байгаа юмуу? бүртгэлгүй ороод ирчихсэн учраас хураая гээд байгаа юмуу, эсвэл цемент, барилгын замаск, модны цавуу, аккумляторын шингэн, техникийн сод гэсэн юмыг ер нь монголд хэрэглэж болохгүй учраас хураая гээд ингэж үзээд байгаа юмуу?

Дөрөвдүгээрт, Наранхүү сайдаас нэг л асуулт байна. Бид энэ 4 жил маш их хэмжээгээр хуралдлаа, их олон хууль гаргалаа, нэлээн их жил хийлээ, барилгын салбарыг дэмжих бодлогыг их хэмжээгээр явууллаа. Хөдөө аж ахуйн салбарыг бид дэмжиж маш их төсөл хөтөлбөрүүд хэрэгжүүллээ. Жижиг дунд үйлдвэрүүдийг дэмжиж хөнгөн үйлдвэрийн салбарт бас маш их хэмжээний ажил хийлээ. Уул уурхайн энэ үйлдвэрүүд, үйлдвэрлэл дээр Монгол улсын Засгийн газраас энэ 4 жилд ямар дэмжлэг үзүүлэх бодлого явсан бэ?  Өнөөдөр танай Засгийн газар ямар бодлого явуулж байна вэ гэдгийг зүгээр далимдуулаад нэг товчхон сонсоё гэж бодож байна.

Х.Наранхүү:-Би хариулж эхлэе, тэгээд манай хүмүүс бас нэмж хэлнэ. Нэгдүгээрт, гуравдугаар асуултыг шууд хариулчих нь зүйтэй байх, Цэвээнжав дарга нэмж хэлнэ биз. Оруулж ирсэн бодис нь ерөөсөө нүүрсний эрэл хайгуулын ажилд хэрэглэдэг өрөмдлөгийн ажилтай холбоотой бодисууд байна гэдгийг манай мэргэжлийн хүмүүс үзэж тодорхойлсон байгаа. Харин химийн бодисыг оруулж ирэх тийм зөвшөөрөлгүй боомтоор оруулж ирсэн байна гэж би ингэж ойлгож байна. Тийм учраас асуудал нь шүүхийн байдлаар орчихсон байна гэж би ойлголоо. Цэвээнжав дарга энэ дээр нэмж хэлнэ биз ээ. Лицензийн үнэ өртгийн талаар Болд дарга хариулах уу?

Л.Болд:-Хөшөөтийн орд газрын лицензүүд нэлээн урт удаан түүхтэй тийм лицензүүд байгаа л даа. Хайгуулынх нь ажлын талаар Наранхүү сайд илтгэлдээ тодорхой дурдсан учраас лицензтэй холбоотой мэдээллийг энд өгөх нь зүйтэй байх л даа. Анх энэ лиценз бол 1999 оны 5-р сарын 20-ны өдөр Сутай буудал гэдэг хоршоонд олгогдсон байгаа. Тухайн үеийн Кадастрын албаны дарга Энхцагийн шийдвэрээр. 200 оны 5 сарын 24-ний өдөр Сутай буудал хоршооноос Луст өршөө хоршоонд шилжсэн байгаа юм. Энэ бас тухайн үеийн Кадастрын албаны даргын шийдвэр 2000 онд гарч байсан. Энэнээс хойш шилжилт хөдөлгөөн хийгдээгүй байж байгаад 2006 оны 7 сарын 26-ны өдөр Луст өршөө хоршооноос Хинсүл компанид Кадастрын албаны дарга Занаширийн шийдвэрээр шилжсэн. Энийг худалдсан үнээ 5 сая төгрөг гэж тухайн үед мэдэгдсэн байгаа. Энэний дараа 2006 оны 8 сарын 18-ны өдөр Монгол Солонгосын хамтарсан Хинсүл компаниас Хонг Конгийн 100 хувийн хөрөнгө оруулалттай MNRIG гэдэг компанид шилжсэн байгаа юм. Энэ бол бас тухайн үед Кадастрын албаны дарга байсан Занаширийн шийдвэрээр шилжсэн. Энэ дээр тодорхой үнэ өртөг тусгаагүй.

2007 оны 6 сарын 24-ны өдөр Монгол Хонг Конгийн 100 хувийн хөрөнгө оруулалттай MNRIG компаниас Бермудын 100 хувийн хөрөнгө оруулалттай Монэнко одоо энэ яригдаад байгаа энэ компанид шилжсэн байна. Энэ үед Кадастрын албаны дарга Батмандахын шийдвэрээр шилжсэн байна. Энэ шилжүүлгээ 10 сая төгрөгөөр худалдсан гэсэн ийм дүнтэй, түүхтэй. Лицензийн шилжилтийн хувьд ийм л хөдөлгөөнтэй байна.

Д.Цэвээнжав:-Би сая бас Наранхүү сайдын хэлсэн дээр тодруулаад хэлээдэхье.  Яагаад хураагдчихаад байгаа юм бэ гэдэг дээр би тодруулж хэлье. Нэгдүгээрт, Засгийн газрын тогтоолоор бол химийн бодис орох боомтуудыг тодорхой заагаад өгчихсөн. Ховдын Ярантын боомтоор бол химийн бодис орох ёсгүй юм. Нэгдүгээрт, Засгийн газрын тогтоол зөрччихөж байгаа юм.

Хоёрдугаарт, гаалийн мэдүүлэг бичихдээ энэ 12 нэрийн химийн бодисоо тусгаж бичээгүй юм. эгэхээр гаалийн мэдүүлэгт бичээгүй бараа гэдэг маань энэ чинь 74 тн шүү дээ, 1 тн, 2 кг биш. 74 тн ийм химийн бодисыг гаалийн мэдүүлэгт бичээгүй байна гэдэг маань энийгээ нууж оруулахыг оролдсон гэсэн үг. Нөгөө талаар мөн ачааны дор нууж бүгдийг хийсэн. Ингээд үзэхээр зэрэг яах аргагүй энэ барааг Монгол улсын хууль, Засгийн газрын тогтоолыг зөрчиж нууж оруулсан учраас энийг хураахаас өөр аргагүй ийм байдалтай байгаа юм.

Сая барилгын материалтай холбоотой асуулаа. Энэ дээр 5, 6 онд энэ барилгын чиглэлээр нийтдээ 13.7 тэрбум төгрөгийн материал орж ирсэн байгаа юм. Үүнээс 2.8 тэрбум төгрөгийн татвар чөлөөлөгдсөн ийм дүн харагддаг юм. Тэгэхээр энэ бол бас бага мөнгө биш, энэ бол Сүхбаатар гишүүний асуугаад байсан зүйлд хариулахад ийм байгаа юм.

Энэ компьютерийн хувьд ч гэсэн 4.7 тэрбум төгрөгийн татвар чөлөөлөгдсөн ийм дүн байдаг юм.

Х.Наранхүү:-Хонг Конгийн биржийн тухайд гэвэл. Ер нь манай компаниуд хуулийн этгээдүүд гадаадын бирж дээр гарч хөрөнгө мөнгө дайчлах гэдэг асуудал харьцангуй шинэ  үзэгдэл юм. Тийм учраас манай дээр энэ талаар бүртгэлийн систем хараахан тогтоогүй байна. Ийм учраас энийг цаашдаа бид нар судалж байгаа. Сая Ерөнхийлөгчийн Хонг Конгийн бирж дээр айлчлахад манай орлогч сайд Содбаатар оролцсон. Энэний дагуу бид нар бас бодож байгаа, боловсруулж байгаа юм бий. Энийг бас нэг тийм систем тогтолцоонд оруулна.

Уул уурхайн салбарын өнгөрсөн 4 жилийн хугацаанд УИХ-аас, Засгийн газраас авсан арга хэмжээнүүдийн талаар товч дүгнэж хэлбэл, мэдэж энэ бүх төрлийн татваруудыг нийт хэмжээгий нь багасгаж өгсөн явдал бол нийт аж ахуйн нэгж, тэр дотроо уул уурхайн салбарт ажиллаж байгаа аж ахуйн нэгжүүдийн үйл ажиллагаанд нааштайгаар нөлөөлсөн нь ойлгомжтой.

Энэ арга хэмжээнүүдээс тусгайлан уул уурхайн салбарт хэрэгжүүлсэн гол арга хэмжээг ашигт малтмалын хуулийн 2006 оны 6 сард баталсан явдал гэж үзэж байна. Энд бол мэдээж лицензийн холбогдолтой, хайгуулын ажлыг эрчимжүүлэх, ашиглалтыг эрчимжүүлэх, ялангуяа 4, 5 оноос эхэлсэн зах зээл дээр гарсан нааштай өөрчлөлтүүдийг эерэгээр ашиглах энэ хүчин зүйлийг Монголд эерэгээр ашиглах, уул уурхайн салбарыг түргэн хөгжүүлэхэд энэ хууль ихээхэн ач холбогдолтой болсон гэдэг нь ойлгомжтой байгаа юм. Яагаад гэвэл сүүлийн 2 жилийн уул уурхайн салбарын хөгжлийн статистик бол нэлээн эерэг харагдаж байгаа юм.

Тэр дотроо тусгайлан 68 хувийн онцгой татвар гэдэг бол алтан дээр тодорхой хэмжээгээр сөрөг нөлөө үзүүлсэн. Гэхдээ энэний дагуу зэсийн баяжмалыг дараачийн шатны боловсруулалт хийх ийм ажлыг бас шууд бус замаараа нэлээн түлхэц болсон. Эрдэнэт үйлдвэр дээр гэх юм бол цэвэр зэс боловсруулах хоёрын хоёр техник эдийн засгийн үндэслэл боловсрогдоод энэ жил сонголт нь хийгдэх гэж байна.

Энэ салбар маань бүхэлдээ хувьчлагдсан салбар учраас харин төр засгаас зээл санхүүгийн тал дээр айхтар дэмжлэг үзүүлээгүй. Ер нь энэ салбар хаа газар ялангуяа өндөр үнэ ханштай болсон үед өөрсдөө санхүүжилттэй болох бүрэн боломжтой болж байгаа салбарын нэг.

З.Энхболд:-Сайд, Ашигт малтмалын ХЭГ-ын дарга хоёр байгаа дээр нэг ийм бодлогын чанартай юм ярих гэсэн юм. Нөөцийн талаар л маргалдаад байгаа шүү дээ, нэг хэсэг нь болохоор хэдэн тэрбум нөөцтэй гээд, нэг нь 100 мянгатай гээд, нэг нь 6 саятай гээд яриад байгаа, янз бүрээр. Энийг нөөц боддог, баталгаажуулдаг, тэрнийг нь санхүүгийн тайлантай нь тулгаж үздэг энэ нэг процесс чинь хуучирчихаад ингээд ойлгомжтой юм гарч чадахгүй, янз бүрийн тоо хэлээд байдаг юм биш үү. Одоо энэ шинэ нэмэлт, өөрчлөлтийн ажлын хэсэгт би байгаа л даа, арга ядаад гадаадын нэр хүнд бүхий компаниар баталгаажуулсан нөөцийг нөөц гэж тооцъё гэдэг рүүгээ явж байна шүү дээ. Танай сайдын дэргэд байдаг Эрдэс баялгийн зөвлөл гэж нэг юм байдаг байх. Тэр орчин үеийн нөөц тодорхойлдог арга, татварын байгууллагатай хэр холбоотой ажилладаг юм.  Энэ хүчин чадлаа нэмэгдүүлж арай өөр шатанд гаргахгүй бол энэ чиглэлийн маргаан ерөөсөө тасрахгүй юм шиг байгаа юм. Одоо хуулийн өөрчлөлтөөр стратегийн мөн биш байх нь нөөцөөс нь хамаарах болох гээд байна шүү дээ.

Тэгэхээр энэ нөөцийг боддог, тэр нь үнэн зөв байх, маргаантай байх гэдэг чинь өөрөө илүү чухал болчих гээд байгаа юм л даа. Энэ талаар яамныхан юу бодож байна гэдэг нэгдүгээр асуулт байна. 

Хоёрдугаарт, манай говийг хараад байхад Өмнөговийн Тавантолгойгоос өгсүүлээд Говь-Алтай ороод, тэгээд бүр цаашаа Ховд орсон ийм нүүрсний үргэлжилсэн том судал байх шиг байгаа юм. Өргөн нь хэд ч байдаг юм, 100, 200 км, урт нь хэдэн мянган км, хаана нь ч ухсан ингээд юм гараад байгаа байхгүй юу. Энэнийхээ хэсэг хэсгээр нь нэг нэг жижиг компаниудад өгчихдөг, нөгөө хэд нь чадсан ч юм байхгүй, ингээд Хонг Конгийн бирж гээд хэл ам болоод байдаг. Улсын төсөв дээр хэдэн төгрөг байгаа шүү дээ, геологи хайгуулын. Тэрүүгээр ийм нэг таамаг дэвшүүлээд маш тийм бүдүүн тоймын сансрын судалгаа ч байдаг юмуу хийгээд энэ ер нь ийм том бассейн байгаа юм байна, тэгээд энийгээ өгөхдөө бодлоготойгоор өгч цаашид ашиглалтын бодлого, олборлолтын бодлого, борлуулалтын бодлого гээд бид нар л бодохгүй бол энэ гадаадынхан бодохгүй шүү дээ, энэ талаар. 

Д.Идэвхтэн:-Н.Энхболд гишүүний урилгаар Төв аймгийн залуучууд, оюутнууд өнөөдөр төрийн ордны үйл ажиллагаатай танилцаж байгаа юм байна, яг одоо хуралдааны танхимд орж ирсэн байна Тэгээд залуучууд та бүхэнд, оюутнуудад хичээл сурлагын ажлын их амжилтыг гишүүдийн нэрийн өмнөөс хүсч, сайн сайхныг хүсч ерөөе. /УИХ-ын гишүүд алга ташив/

З.Энхболд гишүүний асуултанд хариулъя

Х.Наранхүү:-Тухайлбал, Хөшөөтийн нүүрсний орд газар дээр урд өмнө хийсэн бүр социализмын үед хийсэн хайгуулын ажлын А, В, С зэрэглэлээр тогтоосон нөөц нь 24 сая гэж байгаа. Тэрнээс хойш нэмж хийсэн нарийвчилсан хайгуулын ажил 306 сая урьдчилсан гэж байгаа. Тэгэхээр энэ орд газрын нөөцийг тогтоодог ангилал, аргачлал нь хуучин бидний социализмын үеийн хуучин ЗХУ-ын ангиллаар хийгдчихсэн байгаа. Ер нь ихэнх орд газруудынх тийм байж байгаа, өнөө хүртэл.

Гэтэл өнөөдөр зах зээлийн нөхцөлд 2007 2008 онд энэ орд газрыг ашиглана гэдэг бол зээл мөнгө хөөцөлдөнө, эсвэл бирж дээр гарна гэхэд зайлшгүй энэ бүх мэдээ материал нь, тэр өрөмдлөг хийсэн аргачлал бүх юм нь барууны аргачлалд орчихсон байх ёстой ийм шаардлага байгаа. Тийм учраас энэ хооронд ийм зөрүү гараад байгаа. Харин Хятадын компаниудтай хамтарч байгаа, хийж байгаа ажил, тэрний санхүүжилтийг жишээлбэл, Хятадаас хөөцөлдөх юм бол харьцангуй бас энэ урд өмнө хийсэн, хуучин аргачлалаар хийсэн материалыг бас хангалттай гэж зарим талаар болж байгаа гэж үзэж байгаа юм л даа. Манайх ашигт малтмалын зөвлөлийн хүрээнд энэ бүх орд газрыг шинэ, барууны аргачлалын хүрээнд хянадаг болохын тулд өнөөдөр боловсон хүчний хангалт шаардлага хангахгүй байна, энэ тал дээр бид нар хоцорч байна. Тийм учраас арай шилжиж амжаагүй. Энэ дээр Болд дарга нэмж тодруулж хэлэх байхаа.

Нүүрсний зурвасын тухайд тусгайлан улсын хөрөнгөөр том хайгуулын ажил хийж болох уу гэж. Тэгэхээр өнөөдрийн хэмжээнд баталж байгаа 2 тэрбум орчим төгрөг л баталж байгаа, жилдээ. Энэ хөрөнгөөр тийм ажил хийх боломж байхгүй. Энэ чиглэлээр нэмж хөрөнгө гаргавал мэдээж Засгийн газраас энэ дээр санаачилга гаргаж юуны өмнө говийн бүс, нөөц, баялаг байх магадлал өндөртэй газруудаа, тэр дотроо монголчууд өөрсдөө цаашдаа хайгуул хийж ашиглах боломжтой, нүүрс гэдэг ухаандаа ашигт малтмал дээр бүрэн боломжтой юм гэж харагдаад байгаа юм. Тийм учраас өөрийн чинь асуултыг нөгөө талаас санал гэж ойлгож энэ талаар бас бид нар цаашдаа ямар боломж байна гэдгээ судлая.

Л.Болд:-Наранхүү сайдын хэлсэн дээр нэмээд хэлэхэд бид Канадад хэрэглэж байгаа  Отчин3-101, Австралид хэрэглэж Жорк гээд нөөцийн үнэлгээний системүүдийг монголд нэвтрүүлэх асуудлыг маш эрчимтэй судалж байгаа. Энэ чиглэлийн бичиг баримтууд орчуулсан, энийг хэрэгжүүлэх бололцооны талаар. Ер нь цаашдаа өнөөдрийн гараад байгаа нөөцийн зөрүүтэй үнэлгээнүүд, ер нь бүх л тоо баримтууд судалгаа болгоноосоо шалтгаалаад зөрдөг. Тэгэхээр энэ дээр ажил хийгээгүй биш үнэхээр хийгдэж байгаа гэдгийг бас хэлэх нь зүйтэй

.

Нүүрсний хувьд анх л энэ ажлыг авсны дараа хамгийн их нүүрсний асуудал цаашдаа монголын хувьд ашигт малтмалын хамгийн стратегийн асуудлын нэг учраас бид нар томоохон судалгааны ажилд эрдэмтдэд захиалж хийлгэж ирсэн. Тэрний дагуу ч гэсэн үргэлжлүүлээд манай холбодог холболтууд үнэхээр монголд үнэхээр нүүрсний аж үйлдвэр, нүүрсний салбарын ирээдүйг яаж тодорхойлох тал дээр маш тодорхой бодлогын баримт бичгүүд дээр ажиллаж байгаа. Энэ бол мэдээжийн хэрэг шат шатандаа, Засгийн газар, яам, Их Хурлаар дамжаад шийдвэрүүд нь гарах байх. Бидний үзэж байгаагаар үнэхээр нэгэнт уул уурхайн салбарт монголын төр, монголын засгийн газар, ард түмэн өөрөө тодорхой оролцох ийм нөхцөл байдал бүрдэж байгаа.

Тийм ч учраас улсын мэдлийн нүүрс концерн, зэс концерн ч гэдэг юмуу ийм томоохон бизнесийн байгууллагууд цаашдаа үүсэх нь тодорхой, зайлшгүй юм шиг харагдаж байгаа юм л даа. Тэгэхээр энэний бэлтгэл ажил дээр бид нар анхаарч, холбогдох, суурь бичиг баримтууд нь бэлдэж байгаа, цаашдаа дараа дараагийн Засгийн газрууд энэ асуудлыг зайлшгүй шийдвэрлэх ийм зам руу орох нь тодорхой. Яагаад гэвэл үнэхээр өнөөдөр Засгийн газар өөрөө яамаараа дамжуулж юмуу, эсвэл агентлагаар дамжуулж бизнест оролцох үнэхээр зохимжгүй арга гэдэг нь харагдаж байгаа. Харин тийм асуудал эрхэлж байсан яам агентлагууд нь өөрөө тодорхой ийм салбарын томоохон корпорациуд болоод яг тэр бизнесийнхээ хууль зарчмаар энэ салбараа авч явах, хөгжүүлэх, хэрвээ шаардлагатай бол хайгуулаа хийдэг, хөрөнгө оруулалтаа хийдэг ийм чиглэлээр цаашдаа монголд ч гэсэн энэ чиглэлээр ийм хөгжлийн гарцууд гарах нь тодорхой гэж ойлгогдож байгаа.

Д.Идэвхтэн:-Ингээд  Пүрэвдорж гишүүний асуулгатай холбогдуулж өгсөн хариултанд асуулт асууж дууслаа. Одоо асуулга тавьсан гишүүн үг хэлэх эрхтэй, Пүрэвдорж гишүүн үг хэлнэ.

Л.Пүрэвдорж:-Нэгдүгээрт, химийн материалын тухайд гэх юм бол Хөшөөт хоёр дахь Хонгор болохгүй нь ээ гэсэн дүгнэлт гарч байгааг сонсоод би баяртай байна. Гэхдээ бас энд шийдэх ёстой зүйл бол энд химийн материалыг нь түргэн шийдэж, шүүх хяналтын байгууллага нь түргэн шийдвэрээ гаргаж улсын орлого болгохоор болсон юм бол түргэн борлуулмаар байгаа юм. Тэгэхгүй болохоор зэрэг бас бүс нутгийн, манай тойргийнхонд бас зарим сэжиг төрдөг, бас улс төр хийдэг ийм муу нөлөөтэй байгаад байгаа юм. Ер нь манай баруун бүс нутаг нэлээн тийм байгалийн онгоноороо байгаа, бид байгалийн баялагтай бага хүрсэн ийм ард түмэн. 

Тийм учраас асуудалд нэлээн эмзэг ханддаг. Нөгөө талаас энэ онгон байгалтай энэ нутгаа бид нар эхнээс нь тийм сайн технологи ашигламаар байгаа юм. Энэ Хөшөөтийн уурхай бол өөрөө төрийн тахилгат Сутай хайрхан ууланд ойрхон байдаг учраас би Засгийн газрын, хяналтын бүх байгууллагад өөрийнхөө сонгогчдыг төлөөлөн хүсэхэд эхнээс нь технологийг нь сайн хянаж үзээрэй, бүх явцад нь химийн байгаль, хүн амьтны эрүүл мэндэд хохирол учруулах талаас нь хяналтаа улам чангатгаарай гэж нэг ийм хүсэлт тавимаар байгаа юм.

Хоёрдугаарт, уурхайтай холбогдуулаад хэлэхэд манай Ховдчууд энэ уурхайг стратегийн уурхай болоосой гэж хүсч байгаа. Хүсч байгаагийн учир холбогдол юу байна вэ гэхээр зэрэг манай Ховдод уурхай үйлдвэр үндсэндээ бараг байхгүй. Тэгээд энэнээс хүртдэг ашиг өгөөж нь монголчууддаа ч гэсэн, Ховдчууддаа ч гэсэн нэлээн их байгаасай гэсэн ийм хүсэл байдаг. Нөгөө талаасаа, хятад хүмүүсийн эзэмшилд оччихоо юу даа гэсэн ийм болгоомжлол, эмзэглэл байдаг.

Тийм учраас төрийн мэдэлд 51 хувь нь ирээсэй, монголчуудын өмчлөл эзэмшил сэргээсэй, эхнээсээ энэ дан ганц гадныхны эзэмшилд битгий явчихаасай гэсэн ийм хүсэл байдаг. Тийм учраас би Засгийн газрыг энэ ордын нөөцийг бүрдэн тодорхойлуулах, тэр тайлангий нь чанартай хүлээж авах, үнэн зөв гаргах, тэгээд тэр нүүрснийх нь чанарыг харгалзаж үзээд аль болохоор стратегийн ордод хамруулах талыг нь бодолцож үзээчээ, ийм хяналт хараагаа сайжруулаачээ гэж хүсч байгаа юм /16.50-17.20 цаг.Ц.Нарантуяа/.

Нөгөө талаас бид Ашигт малтмалын хууль дээр хийж байгаа нэг зүйл бол энэ хууль санаачлагч бидний нэг явуулаад байгаа зүйл бол ийм томоохон ордуудын 50.0 хувь нь бол Монголын хөрөнгө оруулалт байгаасай гэсэн ийм заалт оруулж яваа. Цаашдаа энэ бас батлагдах байх. Тийм учраас энийг ч гэсэн бас цаашдынхаа ажилд бодоорой гэж ингэж хүсэж байгаа юм. 


Дараа нь миний хэлэх гэсэн зүйл бол энэ ордтой холбогдуулж намайг хардаж, үүний цаад талд намайг байдаг юм шиг одоо хэвлэлээр удаа дараа бичиж, давтаж ингэж байгаа. Би энэ ордод миний өчүүхэн ч эрх ашиг байхгүй гэдгийг Монголчууддаа үүнээс өмнө хэвлэлээр дамжуулан мэдэгдэж байсан. Өнөөдөр би энэ УИХ-ын энэ хариуцлагатай өндөр индэр дээрээс Хөшөөтийн уурхайд миний хувийн өчүүхэнч ашиг сонирхол байхгүй гэдгийг би нийт Монголчууддаа, тэрний дотор нийт Ховдчууддаа зориуд хэлж мэдэгдэж байна. Баярлалаа. 


Д.Идэвхтэн: - За их баярлалаа. УИХ-ын гишүүн Л.Пүрэвдоржоос Ховд аймгийн Цэцэг, Дарви сумын нутагт орших Хөшөөтийн уурхайг эзэмшиж байгаа компанийн лиценз эзэмших, геологи хайгуулын болон бусад үйл ажиллагааг Монгол Улсын хууль тогтоомжийн дагуу явагдаж буй эсэх талаар Засгийн газрын бодлого, байр суурь, цаашид авах арга хэмжээний талаар Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 


Х.Наранхүү сайд, хамт ирсэн хүмүүст их баярлалаа. 


Уг асуудлыг 17 цаг 25 минутад хэлэлцэж дуусав.

Ундны ус, усан хангамжийн эх үүсвэрүүдийн тэжээлийн муж, түүний орчимд үйл ажиллагаа явуулж байгаа байгууллагуудын зөвшөөрөл болон төрөөс тавьж буй хяналтын талаар УИХ-ын гишүүн Б.Мөнхтуяагаас Монгол Улсын Ерөнхий сайдад тавьсан асуулгын хариу


Д.Идэвхтэн: - За одоо УИХ-ын гишүүн Б.Мөнхтуяагаас Ундны ус, усан хангамжийн эх үүсвэрүүдийн тэжээлийн муж, түүний орчинд үйл ажиллагаа явуулж байгаа байгууллагуудын зөвшөөрөл болон төрөөс тавьж хяналтын талаар Ерөнхий сайдад тавьсан асуулга байна. 


За мөн УИХ-ын гишүүн Б.Мөнхтуяагаас Улаанбаатар төмөр зам нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний тухай бас Ерөнхий сайдад асуулга тавьсан байгаа. Өнөөдөр төлөвлөгөөгөөр энэ хоёрыг сонсохоор төлөвлөсөн. 


За эхний асуулгад Ерөнхий сайдыг төлөөлж Ц.Цолмон сайд хариулт өгөхөөр төлөвлөгдсөн байсан. Гэхдээ Ц.Цолмон сайд хүндэтгэн үзэх шалтгаанаар өнөөдөр боломжгүй юм байна. Р.Раш сайд тэрийг тавихаар болсон юм байна. Тэгэхээр Р.Раш сайд бас төмөр асуудлыг давхар тавина. Хоёуланг нь зэрэг сонсчихоод тэгээд явбал яасан юм бэ. 


За Р.Раш сайдыг индэрт урьж байна. Эхний асуудлаар мэдээлэл хийгээд, дараагаар нь төмөр замын асуудлаар мэдээлэл хийе. Хийж байгаа мэдээлэлтэй холбогдуулж ажлын хэсгээс оруулж ирэх хүн байвал Тамгын газрынхан хүмүүсийг оруулж ирээрэй. 


Р.Раш: - УИХ-ын дэд дарга, эрхэм гишүүд ээ, 


Төвлөрсөн болон төвлөрсөн усан хангамжийн эх үүсвэрийн хамгаалалтын болон эрүүл ахуйн бүсийн дэглэмийг Усны тухай хуульд түүнд заасан заалтыг дагуу байгаль орчны болон эрүүл мэндийн асуудал эрхэлсэн Засгийн газрын гишүүн тогтоож хэрэгжилтэд аймаг, нийслэл, сумын Засаг дарга, мэргэжлийн хяналтын байгууллага хяналт тавих үүрэгтэй билээ. 


Хот суурины ус хангамж, арилгах татуургын ашиглалтын тухай хуулийн 12 дугаар зүйлийн 4-т зааснаар төвлөрсөн ус хангамжийн эх үүсвэрийн эрүүл ахуйн бүсийн 100 метрээс доошгүй зайд хамгаалалтын бүсийн хөрсний ус хялбар нэвтрэх, бусад үеэс ус авч ашиглавал 500 метрээс багагүй, хөрсний уснаас хамгаалагдсан уст үеэс ус ашиглавал 100-гаас 200 метраас багагүй зайд төвлөрсөн бус ус хангамжийн эх үүсвэрийн эрүүл ахуйн бүсийн 50 метр, хамгаалалтын бүсийг 200 метрээс багагүй зайд аймаг, нийслэл, сумын Засаг дарга тогтоохоор хуульчилсан байдаг билээ. Дээрх хуулиудын дагуу нийслэлийн засаг даргын 2003 оны 3 дугаар сарын 19-ны 95 дугаар захирамж болон Иргэдийн нийтийн төлөөлөгчдийн хурлын тэргүүлэгчдийн 2004 оны 69 дүгээр тогтоолоор Улаанбаатар хотын төвлөрсөн ус хангамжийн эх үүсвэрийн тэжээлийн мужид хамгаалалтын болон эрүүл ахуйн бүсийг тогтоосон байна. Захирамжид Улаанбаатар хотын төвлөрсөн ус хангамжийн эх үүсвэрүүдийн эрүүл ахуйн бүсийг 200 метр, хамгаалалтын бүсийг 500 метрээс багагүй зайд байхаар тогтоож газар дээр нь цэг тавьж дугаарлан тэмдэгжүүлэх ажлыг зохион байгуулахыг захирагчийн алба, хот байгуулалт хөрөнгө оруулалтын газруудад иргэн албан байгууллага, аж ахуйн нэгж, байгууллагуудад газар эзэмшүүлэх, ашиглуулах шийдвэр гаргахгүй байхыг Нийслэлийн Засаг даргын газрын алба, дүүргүүдийн Засаг дарга нарт бүсийн дүрэмд байнга хяналт ажиллахыг мэргэжлийн хяналтын газарт тус тус даалгасан байдаг байна. 


Гэтэл сүүлийн жилүүдэд төвлөрсөн ус хангамжийн эх үүсвэрийн хамгаалалтын болон эрүүл ахуйн бүсэд аж ахуйн нэгж байгууллага, хувь хүмүүс газар зөвшөөрлийг замбараагүй олгон, тэдгээрийн явуулж буй үйл ажиллагааны улмаас газрын хөрс бохирдох, хөрсний бүтэц өөрчлөгдөх, улмаар ундны усны эх үүсвэр бохирдох, хомсдох нөхцөлийг бүрдүүлж байна. 


Усны тухай болон хот суурины ус хангамжийн ариутгах татуургын ашиглалтын тухай хуулиудад ус хангамжийн эх үүсвэрийн хамгаалалтын болон эрүүл ахуйн бүсэд хог хаягдал бохирдуулах бодис үйлдвэрлэлийн бохир ус хаях, газрын тосны бүтээгдэхүүн, химийн болон цацраг идэвхт бодис хадгалах, орон сууц, үйлдвэр үйлчилгээний барилга байгууламж барих, хөрсөнд төрөл бүрийн бордоо хэрэглэх зэрэг үйл ажиллагаа явуулахыг хориглосон байдаг. Байгаль орчны яам, Улсын мэргэжлийн хяналтын газар, Нийслэлийн мэргэжлийн хяналтын газрын хамтарсан ажлын хэсэг 2007 оны 7 дугаар сард нийслэлийн ундны усны эх үүсвэр Туул голын дагуу байрлаж байгаа үйлдвэр, үйлчилгээний газруудад байгаль орчны болон бусад хууль тогтоомжийг хэрэгжилтийг шалгасан байна. 


Шалгалтаар Туул голын орчимд аж ахуйн үйл ажиллагаа явуулж байгаа 130 аж ахуйн нэгж, байгууллага байгааг тогтоожээ. Тухайлбал аялал жуулчлал, амралт сувилалын газар 25, арьс шир боловсруулах үйлдвэр 29, ноос ноолуур боловсруулах үйлдвэр 26 гэх мэтчилэнгээр. Шалгалтын явцад дараах нийтлэг зөрчил дутагдлууд илэрсэн байна. Үүнд: Нийслэлийн Засаг даргын 2003 оны 3 дугаар сарын 19-ны өдрийн 95 дугаар захирамж болон Нийслэлийн Иргэдийн нийтийн хурлын төлөөлөгчдийн тэргүүлэгчдийн 2004 оны 69 дүгээр тогтоолоор баталсан хамгаалалтын болон эрүүл ахуйн бүсийн хил зэргийг одоо болтол тэмдэгжүүлээгүй. Туул голын хамгаалалтын бүсэд хамаарах Хар усан тохой, Баянзүрхийн товчоо, Хуандайн ам зэрэг газарт Нийслэлийн Засаг дарга, Баянзүрх дүүргийн Засаг даргын олгосон газар эзэмших захирамжтай болон захирамжгүй иргэд, аж ахуйн нэгж байгууллагуудын суурьшил үүсгэсэн. Ихэнхи газрууд байгаль орчинд нөлөөлөх байршлын ерөнхий болон нарийвчилсан үнэлгээ хийгээгүй байгаа нь байгаль орчинд нөлөөлөх байдлын үнэлгээний тухай хуулийг зөрчсөн байна. 


Туул голын дагуу зориулалтын бүс газар их хэмжээгээр хуримтлагдсан барилгын болон ахуйн хог хаягдал нь хөрсийг бохирдуулж ариун цэврийн тухай болон ахуйн болон үйлдвэрлэлийн хог хаягдлын тухай хуулиудыг тус тус зөрчжээ. Элс, хайрга олборлох, карьеруудын үйл ажиллагаанаас шалтгаалж голын усны түвшин буурах, гол ширгэх аюул тулгараад байна. 


Нийслэлийн мэргэжлийн хяналтын газар, хяналт шалгалтын дүнгээ Улсын мэргэжлийн хяналтын газрын дэд даргын зөвлөлийн хуралдаанаар хэлэлцүүлэн дээрх зөрчил дутагдлыг арилгуулах арга хэмжээ авч ажиллахыг Нийслэлийн Засаг даргын Тамгын газар, Байгаль орчны яам зэрэг газарт хүссэн боловч одоо хүртэл дорвитой арга хэмжээ авагдаагүй хэвээр байна. Дээрх зөрчил дутагдал үүссэн шалтгаанд дүгнэлт хийж үзэхэд Улаанбаатар хотын ундны усан хангамжийн 70.0 хувийн нөөц нь байршсан Туул голын сав, татамд иргэд, аж ахуйн нэгж, байгууллагуудад газар эзэмшүүлэх, ашиглуулах зөвшөөрлийг нийслэл болон дүүргийн Засаг даргын захирамжаар хэт хавтгайруулж олгосноос хөрсний бохирдол үүсэж, улмаар газрын гүний ус бохирдох нөхцөл бүрдсэн гэж үзэж байна. Түүнчлэн цаашид нийслэлийн Засаг дарга, холбогдох төрийн захиргааны төв байгууллагуудаас дараахь арга хэмжээг нэн яаралтай арга хэмжээг авч хэрэгжүүлэх шаардлагатай гэж үзэв. Үүнд:


Улаанбаатар хотын ундны усны эх үүсвэрийг хамгаалалтын болон эрүүл ахуйн бүс заагийг тэмдэгжүүлж хаалт хамгаалалт хийх, хамгаалалтын болон эрүүл ахуйн бүсэд амралт, аялал жуулчлал, нийтийн эзэмшлийн орон сууц, барилга байгууламжийн зориулалтаар дахин газар олгохгүй байх. Голын татамд олгогдсон газрын захирамжийг хүчингүй болгох хүртэл арга хэмжээ авах, хамгаалалтын болон эрүүл ахуйн бүсэд зориулалтын бүс газар үүссэн хог хаягдлыг зайлуулах, арьс шир, ноос ноолуур боловсруулах үйлдвэрүүдийг урьдчилсан цэвэрлэх байгууламжтай болгох, Туул голын дагуу байрлах элс, хайрганы карьеруудын үйл ажиллагааг зогсоох, байгаль орчинд нөлөөлөх байдлын үнэлгээ хийгээгүй аж ахуйн нэгжийн үйл ажиллагааг зогсоох арга хэмжээ тус тус авч хэрэгжүүлэх нь зүйтэй байна гэж үзлээ. 


За анхаарал тавьсан явдалд баярлалаа. 


Д.Идэвхтэн: - За одоо хоёрдугаар сэдвээр мэдээлэл хийе. 


Р.Раш: - Цааш нь Улаанбаатар төмөр зам нийгэмлэгийн үйл ажиллагаатай холбоотой байгууллагын өмч хөрөнгийг үр ашиггүй зарцуулж байгаа УИХ-ын гишүүн Б.Мөнхтуяагаас асуулга ирүүлсний хариуг зохих журмын дагуу тодорхой тайлбар, танилцуулгын хамт өмнө нь хүргүүлсэн билээ. Асуулгад хувь нийлүүлсэн нийгэмлэгийн хэрэгцээнд гадаадаас импортоор оруулж ирж байгаа зарим нэрийн бараа, бүтээгдэхүүн нь зах зээлийн үнээс өндөр үнээр нийлүүлэгдэж байгаа. Тус нийгэмлэгийн үйл ажиллагааг Засгийн газраас хэрхэн хяналт тавьдаг тухай асуудлуудыг тус тус тавьсан байна. 


1. Бараа бүтээгдэхүүний нийлүүлэлтийн талаар. 


Улаанбаатар төмөр зам хувь нийлүүлэлсэн нийгмийн ерөнхий хорооны 2006 оны 7 дугаар сарын 5-ны өдрийн шийдвэрийн дагуу олон улсын тендер зарлаж Германы Вагонбау Аминдорф [Waggonbau Ammendorf GmbH], Хятад улсын Чанчуны Вагоны үйлдвэр, мөн улсын Таньшаны үйлдвэрээс ирүүлсэн саналуудыг үнэлж хамгийн хямд буюу нэг бүр нь 828750 ам.долларын үнэтэй шинэ вагон нийлүүлэх саналыг сонгон 16 нэгж бүхий суудлын галт тэрэгний бүрэлдэхүүнийг авсан байна. Дээрх загварын вагонууд Туркменистан улс, Казахстан улсын төмөр замын байгууллагуудад ашиглагддаг бөгөөд вагоны техникийн байдал, хүний эрүүл мэнд, байгаль орчинд үзүүлэх нөлөөллийн талаар төмөр замын хамтын ажиллагааны байгууллагын шугамаар болон Казахстан улсын төмөр замын ерөнхийлөгчтэй уулзан тодруулсан байна. 


Суудлын вагонууд нь техникийн стандарт, чанарын болон эрүүл ахуйн олон улсын ISO9000, ISO9001 [International Organization for Standardization, ISO], 14000, GB2801 стандартуудыг хангасан гэрчилгээтэй юм байна. 


Суудлын вагонуудыг худалдан авах төлбөрийг Таньшаны үйлдвэрийн дансанд Улаанбаатар төмөр зам нийгэмлэгийн ЗООС банк дахь данснаас хийсэн байна. Энэ талаар төмөр замаар дамжаагүй Москвагаас Газпром банкнаас одоо мөнгө шилжигдсэн гэсэн ийм ойлголт байсан. Газпром банкны зээлээр авсан тэр санхүүжилтээр хийгдсэн юм байна. Цааш нь Улаанбаатар төмөр зам нийгэмлэгийн суудлын вагон депогийн үйлчлэгчдийн дүрэмт хувцас хийлгэх саналыг Бөртэ, Цагаан шонхор, Алтан утас компаниудад тавьж загварууд болон үнийн саналыг төмөр замын техник, эдийн засгийн зөвлөлийн хурлаар хэлэлцүүлж Цагдаагийн ерөнхий газрын Цагаан шонхор төрийн өмчит улсын үйлдвэрийн газрын 83850 төгрөгийн үнэтэй загвар сонгогдсон байна. Нийлүүлэлтийн явцад Цагаан шонхор төрийн өмчит үйлдвэрийн газрын хувцасны нэг бүрийн үнийг 10 мянган төгрөгөөр бууруулсан байна.


Цааш нь 2007 оны 12 дугаар сарын 31-ний байдлаар Улаанбаатар төмөр зам хувь нийлүүлсэн нийгэмлэгийн хэмжээн замын аж ахуйн материал, түлш, шатах тослох материал, зүтгүүр вагоны сэлбэгийн үлдэгдэл 31.9 тэрбум төгрөгийн үлдэгдэл байгаа бөгөөд өмнөх оныхоос 3.0 хувиар өссөн байна. 


За энд оны эцэс дэх түлшний үлдэгдэл их хэмжээгээр нөлөөлжээ. Харин Улаанбаатар хотын хангамжийн агуулахын материалын үлдэгдэл 5.5 тэрбум төгрөг болж өнгөрсөн оны мөн үеэс буурсан байна. Цааш нь, төмөр замын даргын 2007 оны А-73 тоот тушаалаар хөдөлгөөн зохицуулалтад шаардагдах холбооны богино долгионы радио станцуудыг шинэчлэх нээлттэй тендер зарласны дагуу нийт 12 компани саналаа ирүүлснийг техникийн шаардлагын дагуу үнэлж хамгийн бага үнэтэй, чанартай гэгдэх үнийн санал өгсөн буюу 59.7 сая төгрөгөөр нийлүүлэх Радком хувьцаат компанийг сонгосон байна. 


Цааш нь Замын-Үүд өртөөний шилжүүлэн ачих ангид суурилуулан гүүрэн краныг үйлдвэрлэгч нарын дунд судалгаа хийсний үндсэн дээр Хятадын төмөр замын хэрэг эрхлэх газрын харъяа тоног төхөөрөмжийн үйлдвэрээс 16 тоннын даацтай краныг суурилуулалтын өртгийн хамт 160 сая төгрөгөөр худалдан авсан байна. ОХУ-ын Бруокран ЗАО новые технологи, за Дорнод Сибирийн завод зэрэг компаниуд 12.5 даац бүхий краныг 180-аас 240 мянган ам.доллароор нийлүүлэхээр санал ирүүлсэн байна. 


Цааш нь хувь нийлүүлсэн нийгэмлэгийн ерөнхий хорооны хурлаас өгсөн үүргийн дагуу Оросын талын хувь нийлүүлэгчийн саналаар ОХУ-ын зөвлөх үйлчилгээний Вегос компанитай Улаанбаатар төмөр зам хувь нийлүүлсэн нийгэмлэгийн санхүү, аж ахуйн үйл ажиллагааны иж бүрэн шинжилгээ, төслийг хэрэгжүүлэх, мөн нийгэмлэгийн бүтцийн өөрчлөлтийн баримт бичиг боловсруулах зөвлөх үйлчилгээний 525 мянган ам.долларын өртөг бүхий гэрээг байгуулсан байна. Вегос легос компаниас 28 хэсэгтэй 1500 гаруй хуудас бүхий эцсийн тайланг 2007 оны 8 дугаар сард хүлээлгэн өгч уг компанид 363519 ам.долларыг төмөр зам хувь нийлүүлсэн нийгэмлэгийн данснаас шилжүүлсэн байна. 


Зөвлөгөөг хэрэгжүүлэх үйл ажиллагаа хийгдэж байгаа бөгөөд, зөвлөх үйлчилгээний үлдэгдэл төлбөрийг шийдэх эсэх асуудлыг удахгүй болох хувь нийлүүлэгчдийн хурлаа шийдэх болно. 


Хоёр. Засгийн газраас хэрхэн хяналт тавьж ажиллаж байгаа талаар. 


Монгол Оросын хувь нийлүүлсэн Улаанбаатар төмөр зам нийгэмлэгийн удирдах дээд байгууллага нь хувь нийлүүлэгчдийн хамтарсан хурал бөгөөд Монголын талын хувь нийлүүлэгчээр Зам тээвэр, аялал жуулчлалын сайд томилогдон ажилладаг юм. Хувь нийлүүлэгчдийн хурлын завсар чөлөөнд хоёр талаас тус бүр 3 гишүүний бүрэлдэхүүнтэй ерөнхий хороо, за манай хуулиар бол ТҮЗ, тус бүр 2 гишүүний бүрэлдэхүүнтэй шалган байцаах хороо тус тус үйл ажиллагаа явуудаг. Саяхан хуралдсан хувь нийлүүлэгчдийн хурлаар миний санал болгосноор ерөнхий хорооны Монголын талын бүрэлдэхүүнд Сангийн яамны төрийн нарийн бичгийн дарга Б.Баттөр, Зам тээвэр, аялал жуулчлалын тээврийн газрын дарга Наранпүрэв, Төмөр замын Хэрэг эрхлэх газрын дэд дарга Ц.Батболд нар томилогдон ажиллаж байна. Шалган байцаах хорооны даргаар Э.Бямбажав томилогдсон болно. Засгийн газрын 2004 оны шийдвэрээр Төмөр замын Хэрэг эрхлэх газрын хэрэгжүүлэгч агентлаг байгуулагдан ажиллаж байна. Дашрамд дурдахад Улаанбаатар төмрө зам нийгэмлэгийн удирдах албаны зарим хүмүүс албан тушаалаа ашиглан байгууллагын өмч хөрөнгийн хувьдаа завшиж байгаа тухай дурдсан асуудлуудаар хууль хяналтын байгууллагад мэдээлэл очсон ба үүний дагуу Авлигатай тэмцэх газар шалган тодруулж холбогдолгүй гэсэн дүгнэлт гаргасан байна. 


Анхаарал тавьсан явдалд баярлалаа. 


Д.Идэвхтэн: - За их баярлалаа. УИХ-ын гишүүн Б.Мөнхтуяагаас Засгийн газарт тавьсан хоёр асуулгын хариуг Р.Раш сайд тавилаа. Одоо асуулгын хариулттай холбогдуулж асуух асуулт гишүүд нэрсээ өгье. За Б.Бат-Эрдэнэ. Ажлын хэсгийнхэн бүгдээрээ ороод ирсэн байна. За асуух асуулттай гишүүдийнх нэрсийг Б.Батбаатар гишүүний нэрсээр тасалбар болголоо. За М.Зоригт гишүүн асуултаа асууя. 


М.Зоригт: - Би Төмөр замтай холбоотой асуудал дээр асуулт асуух гэсэн юм. Би дараа нь асууя. 


Д.Идэвхтэн: - За устай холбогдуулсан асуулттай гишүүд асуултаа асууя. 


Б.Мөнхтуяа: - За асууя. Миний энэ Улаанбаатар хотын ундны эх үүсвэртэй холбогдоод байгаа, учирч байгаа бэрхшээлтэй холбогдсон асуулгад бол Засгийн газар их зөв зүйтэй, үнэн бодитой ийм хариултыг өгсөнд талархаж байна. Энэ хариулт дээр бол, тайлбар дээр бол холбогдох маш олон хуулийг одоо зөрчсөнөө өнөөдрийн Засгийн газар, Нийслэл бүгд одоо хүлээн зөвшөөрсөн байна л даа. Тухайлбал одоо энэ Улаанбаатар хотын ундны эх үүсвэр байдаг Туул голын сав газарт 170 орчим аж ахуйн нэгж өнөөдөр үйл ажиллагаа явуулж байгаа. Үүнээс одоо арьс шир боловсруулах үйлдвэр, ноос ноолуур боловсруулах үйлдвэр, төмөрлөг боловсруулах үйлдвэр гээд эдгээр, өнөөдөр ямар хоцрогдсон технологитой, ямар хортой химийн бодис хэрэглэдэгийг бид бүхэн мэднэ. Энэ мэтчилэн хууль зөрчсөн үйлдлүүд маш олон байна. Энэ дурдсан хуулиудад бол орон сууц барих, одоо химийн бодис хэрэглэх, газрын тосны бүтээгдэхүүн хэрэглэх энэ бүхнийг бүхнийг бүгдийг хориглосон байгаа. Маш олон хориглосон зүйлүүд байдаг. 


Улаанбаатар хотын ундны усны асуудал бол Монгол Улсын аюулгүй байдлын нэг чухал хэсэг. Гэтэл энэ чухал хэсгийг зохицуулдаг бүх хуулиудыг өнөөдрийн манай төрийн албан хаагчид төрийн байгууллагууд бүгд зөрчсөн гэдгээ энэ тайлбар дээрээ бичсэн байна л даа. Тэгэхээр би нийслэлээс асуух гээд байна. Нийслэлийн газрын албанаас асуумаар байна. Яагаад ийм хууль зөрчсөн үйлдлийг та нар хийдэг юм бэ? Тэгээд яагаад өнөөдөр та нар одоо ажлынхаа мест дээр байгаад байгаа юм бэ? Энэ 170 гаруй аж ахуйн нэгжид та нар яагаад ингээд хууль зөрчөөд зөвшөөрлийг олгосон байгаа юм. Тэгээд та нар энэ маягаар ирээдүйд ажиллаад байх юм уу? Та нар харж байгаа. Энэ Туул голын сав газар маш том том хашаануудыг барьсан, иргэдийн бухимдал дээд цэгээ хүрсэн, иргэд аж ахуйн нэгжүүдийн хооронд зөрчил тэмцэл гараад байгааг ойлгож байгаа. Өнөөдөр Монгол Улсын Ерөнхий сайд хүртэл энэ асуудалд, Монгол Улсын Ерөнхийлөгч энэ асуудалд санаа тавиад Туул голын сав газраас шалгалт хийгээд явж байна нөхөд өө. Монгол Улсын Ерөнхийлөгч. Монгол Улсын Ерөнхийлөгчийг хөдөлгөх хүртэл та нар ийм том алдаа гаргасан байна. Тэгэхээр энэ алдаагаа та нар одоо яаж засах юм. Та нартай яаж хариуцлага тооцох юм. Энэ дээрээ байр сууриа илэрхийлээч. 


Д.Идэвхтэн: - За асуултад хариулъя. Асуултад хариулахаас өмнө та бүгдээс нэг уучлалт гуйгаад мэдээлэл хийе. УИХ-ын гишүүн Д.Бат-Эрдэнэ, Ц.Баярсайхан нар энэ Өмнөговь аймгийн Гурвантэс сумаас нийслэл Улаанбаатар хотын их дээд сургуулиудад сурч байгаа оюутнуудыг төрийн ордон, УИХ-ын чуулганы үйл ажиллагаатай танилцуулж байгаа юм байна. Одоо эдгээр оюутнууд Их Хурлын танхимд орж ирсэн байж байна. Тэгээд эдгээр оюутнуудад сурлагын их амжилт хүсье. Сайн сурцгаагаарай. Мэргэжил эзэмшээд сайн мэргэжилтэн болоорой гэж энд байгаа гишүүдийн нэрийн өмнөөс хүсэж ерөөе. 


За одоо Б.Мөнхтуяа гишүүний асуултад хариулъя. Асуултад хариулж байгаа хүн нэрээ ажил албан тушаалаа хэлээд хариулаарай. 


Ч.Сундуй: - Гишүүний асуултад хариулъя. За нийслэл, дүүргийн газрын алба бас энэ ундны усны эх үүсвэрийг хамгаалах зорилгоор хийж байгаа ажил цөөнгүй байгаа. Бид 1997 оноос хойш энд зөвшөөрөлгүй болон дураараа буусан ажлуудыг хөөх үйл ажиллагааг 1997 оноос хойш явж байгаа. Жил болгон бид шаардах хуудас өгч албан буулгах үйл ажиллагаа явуулдаг. Жишээлэх одоо хамгийн сүүлийн үеийн мэдээ бол 2007 онд бид нийт 3 удаагийн захирамжаар 111 иргэн, аж ахуйн нэгж, байгууллагын газар эзэмших эрхийг хүчингүй болгосон байгаа. Тэгээд яг өнөөдөр бид энэ газрыг бас шууд бүгдийг нь буулгаад газар чөлөөлөх боломжгүй байгаа. Тэгээд бид үе шаттайгаар энэ ажлыг хийх төлөвлөгөө гаргаад өнгөрсөн долоо хоногт бид бас энэ нийслэлээс баримтлах, 2012 оноос баримтлах усны бодлогын ажлын хэсэг дээр бид ярилцсан байгаа. Тэгээд энэ ажил бол цаашид үргэлжилнэ. 


Д.Идэвхтэн: - За Нийслэлийн газрын албаны дэд дарга хариулт өглөө. Одоо нийслэлийг сонсъё гэдэг чинь бол Засаг даргын орлогчыг сонсъё гэсэн үг юм болов уу? 


Б.Баатарзориг: - За Б.Мөнхтуяа гишүүний асуултад хариулъя. Хотын дарга Билэгт дарга ирэх байсан. Монгол Улсын Ерөнхийлөгч Улаанбаатар хоттой танилцаж байгаа. Бас энэ чиглэлийн үйл ажиллагаанууд дээр анхаарал хандуулаад яг одоо хотын захиргаан дээр байгаа учраас намайг оч гэсэн учраас би ирээд таны асуултад хариулж байна. 


Асуултад хариулахаас гадна зарим зүйлүүдийг ажилдаа тусгаж авч хэрэгжүүлэх болно. Ерөнхийдөө тантай адилхан чиглэл барьж байгаа. Өнгөрсөн онд гэхэд энэ орчид аж ахуйн нэгжүүд зөвшөөрөл авсан байсан, дүүргийн Засаг даргын захирамжаар олгогдсон байсан 111 аж ахуйн нэгжийн зөвшөөрлийг хүчингүй болгосон байгаа. 


Хоёрдугаарт нь, одоо нэмж олгох үйл ажиллагааг таслан зогсоосон байгаа. Гуравдугаарт нь, зарим хариуцлагагүй хандсан хүмүүсийг хариуцлага тооцох асуудал дээр бид нар одоо ажлын хэсэг гараад ажиллаж байгаа. Ийм учраас энэ үйл ажиллагаанууд дээр анхаарал хандуулаад. Мөн хотоос шалтгаалахгүйгээр бас зарим бэрхшээлүүд гардаг. Элс, хайрга олборлох карьеруудын үйл ажиллагаа бол зогсоох шийдвэр, саналуудаа бид нар Үйлдвэр, худалдааны яаманд явуулсан байгаа. Кадастрын чиглэлийн байгууллагуудад нь. Нэг жилийн өмнө явуулсан. Энэ нь өнөө хүртэл зогсоогүй. Бид нар өөрсдийнхөө түвшинд зарим үйл ажиллагаануудыг зогсоогоод байгаа юм. Ийм учраас энэ чиглэлийн одоо хориглох, хязгаарлах, зарим сөрөг үзэгдлийг дахин давтуулахгүйн тулд зарим механизмуудыг хэрэгжүүлж байгаа гэдгийг зориуд тэмдэглэж хэлье гэж бодож байна. За баярлалаа. 


Д.Идэвхтэн: - Энэ усны талаар тавьсан асуулгатай холбогдуулж өөр нэмж асуух гишүүн байна уу? За Б.Бат-Эрдэнэ гишүүн. Б.Бат-Эрдэнэ гишүүний микрофоныг өгөөрэй. 


Б.Бат-Эрдэнэ: - За баярлалаа. Тэгэхээр энэ усан хангамжийн эх үүсвэртэй холбоотой юм хүлээн шалгаж тогтоосон юм байна. Олон аж ахуйн нэгжүүд үйл ажиллагаа явуулдаг юм байна. Энэ дурдагдаж байгаа тоо баримт дотор ер нь аль, яг Улаанбаатар хотын хэмжээнд авч үзэв үү, эсвэл одоо энэ харъяа дүүрэг, Багануур хот байж байна. За тэгээд Улаанбаатар, Багануур хотын ундны усны эх үүсвэрийг хангаж байгаа энэ Туул, Хэрлэн мөрөний эх, Хан Хэнтийн нуруу, яг тэнд одоо ямар үйл ажиллагаа явуулж байна. Ямар компаниуд одоо энэ уул уурхайн үйл ажиллагаа явуулж байгаа компаниуд байна. Аялал жуулчлалын үйл ажиллагаа явуулаад, өөрийнхөө аялал жуулчлалын баазыг байгуулсан ийм аж ахуйн нэгжүүд байж байгаа. Энэ хүрээнд хүртэл нь шалгаж тогтоов уу, эсвэл ерөөсөө Улаанбаатар нийслэлийн хүрээнд л одоо энийг авч үзэж байна уу, ямар байна гэдгийг, энийг нэг надад нэг тодруулж өгөөчээ гэж. 


Хоёрдугаарт бол энэ Туул голын энэ сав газруудад үйл ажиллагаа явуулж байгаа энэ, тэгээд тэр дундаа одоо химийн хортой бодис ашигладаг, хүн амын эрүүл, аюулгүй орчинд амьдрах энэ эрх ашигт нь хортой хохирол учруулж байгаа ийм үйл ажиллагаа бол ер нь алхам тутамд бидний нүдэн дээр ил байгаа. Тэгээд энэ компаниуд бол яг одоо энэ хууль зөрчсөн, тэгээд одоо ийм үйл ажиллагаа явуулж байгаа гэдгээ сайн мэддэг. Эд нар бол нүүдлийн шинж чанартай, ерөөсөө түр тийм одоо барилга байгууламж байгуулаад, тэгээд тоног төхөөрөмжөө суурилуулаад ингээд үйл ажиллагаа явуулаад байгаа юмнууд байна. Тухайлах юм бол одоо их тодорхой хэлэхэд Хан-Уул дүүргийн 3 дугаар хорооны нутаг дэвсгэрт одоо барилгын нөгөө цагаан шохойн блок хийдэг ийм нэг компани байна. Тэднийх бол нөгөө Хянадын энэ юм бүтээдэг эрээн хулдаас шиг юмаар байшин барьчихаад тэгээд тэр дотор нь үйл ажиллагаа явуулаад, ийм мэтийн энэ 2 жил үйл ажиллагаа явууллаа. Тэгээд тэр бол одоо ингээд үйл ажиллагааг нь зогсооно гэдэг, тэгээд зогсоодоггүй. Тэгээд энэ ямар учиртай, хаанаа аль шатандаа ингээд үгсээд хуйвалдаад тэгээд одоо энэ үйл ажиллагааг нь явуулаад байдаг юм уу? Энийг нэг тодруулж, зөвхөн нэг жишээ хэлж байна. Энд одоо тодорхой юу хэлж өгөөчээ гэж. 


Д.Идэвхтэн: - За саяны 2 асуултад Барилга, хот байгуулалтын дэд сайд Ц.Дашдорж.


Ц.Дашдорж: - За бид ерөнхийдөө Б.Мөнхтуяа гишүүний тодруулга авах гэсэн 24 байрын асуудлыг ер нь тодорхой мэдээллүүдийг авсан байгаа. Энэ нь Гачууртаас эхлээд Толгойт орчим хүртэлх энэ байрлалууд дээр л асуудлыг нь тодруулж гаргаж ирсэн байгаа. 


Ерөнхийдөө мэдээлэлд нэлээн тодорхой орсон. Бид бол тэр усан хангамж, ариутгах татуургын тухай хууль болон бусад хуулиудад ерөөсөө тэр метр, зай, холбогдолтой бүх юмнуудыг нь бүгдийг нь нарийвчлаад тусгаад өгсөн байгаа. Тэр хуулиудад тодорхой хэмжээнд зөрчлүүд илэрсэн. Энэ зөрчлүүдийг арилгах чиглэлээр хотдоо анхаарлаа төвлөрүүлээд ажиллаж байгаа Жишээлбэл, сая Б.Баатарзориг ярилаа шүү дээ. Энэ дээр бас хэд хэдэн учир дутагдалтай зүйлүүд байж байгаа юм. Ихэнхи нь бол тэр усны ундаргын эх дээр байж байгаа тэр карьерын аж ахуйн чиглэлээр нэлээдгүй зүйл ирээдүйд хүндрэл учруулах тийм боломж гарч ирж байгаа юм. Энэ нь болохоор хоттой холбоогүйгээр Ашигт малтмалын хэрэг эрхлэх газар дээр асуудал нь шийдэгдээд явчихдаг нэг ийм юмнууд байж байна. 


Хоттой холбоотой асуудлууд дээр тэр усны эх үүсвэрийг хамгаалах, тэмдэгжүүлэх ажил хийгдээд эхэлсэн байгаа. Дээрээс нь тэнд дахиж ямар нэгэн байдлаар зөвшөөрөл олгохгүй, дээрээс нь зарим нэг захирамжуудыг нь хүчингүй болгох ийм зүйлийг хэрэгжүүлж байна. Бас нүүлгэн шилжүүлэх график гаргасан, ингэж ажиллаж байгаа. За энд байж байгаа тэр 130 аж ахуйн нэгж гээд байгаа. Тэрийгээ бол ерөөсөө үйл ажиллагааных чиглэлээр тодорхойлоод өгсөн байж байгаа. Ер нь ирээдүйн хөрөнгө оруулалтын үндсэн чиглэлд ч гэсэн цэвэрлэх байгууламжийн асуудлыг нь давхар шийдэж өгөөд, үйлдвэр, аж ахуйн газар эрхлэх бодит бололцоо, тэгээд дээрээс нь тэр байгаль орчинд нөлөөлөх үнэлгээгүй аж ахуйн нэгжүүдийг нь бол Байгаль орчны яам, хяналтын байгууллагууд бас энэ үйл ажиллагааг нь зогсоох хүртэл арга хэмжээ авахаар ингээд ажил эхэлсэн байна. 


Д.Идэвхтэн: - За ингээд устай холбогдсон сэдвээр, за З.Энхболд гишүүн. За Б.Бат-Эрдэнэ гишүүн тодруулга асуулт асууж байна. Сая тэр Хан-Уул дүүргийн 3 дугаар хорооны нутаг дэвсгэр гээд асуусан. Хотынхон хариулахад бэлтгэж байгаарай. 


Б.Бат-Эрдэнэ: - Тэрийг нэг хариулаад өгмөөр байна. Хоёрдугаарт, энэ усны эх үүсвэр гэхээр чинь миний асуугаад байгаа яг энэ хоёр мөрөний эх, Хан-Хэнтийн нуруунд өнөөдөр яг ямар байгааг тийм чиглэлийн юм хийхгүй юм уу? Одоо яг ид яригдаад байгаа Гачууртаас Толгойтын хооронд одоо юу гэдэг юм ус дамжуулах шугам хоолой, өргөх байгууламж ч гэдэг юм уу, ийм юмнууд нь багтаж байгаа юм биш үү. Яг одоо энэ усны эх үүсвэр гэх юм бол нэлээн дээшээ явмаар юм шиг надад санагдаад байх юм. Тэнд чинь бол одоо нөгөө химийн хорт бодис, циант одоо юу байдаг юм бүх юмыг чинь хэрэглэдэг, ашигладаг ийм юмнууд үнэхээр хэцүү байна шүү дээ. Энэ Багануураас дээш одоо тэр Мөнгөнморьтоос цааш, эндээс бол тун холгүй л, 200 гаруй километрт л байгаа ийм зүйл. 


Д.Идэвхтэн: - Саяны хоёр асуулт. За тэр Туул голын хөндийгөөр барилгын материал, элдэв дээдийн материалын үйлдвэрлэл явуулаад байгаа тухайн хэн хариулах вэ? 


Б.Саран: - Саран, Улсын мэргэжлийн хяналтын газар. За энэ Мөнгөнморьт суманд бол уул уурхайн чиглэлээр, алт олборлох чиглэлээр 3 аж ахуйн нэгж одоо үйл ажиллагаа явуулж байсан. 2006 оны байдлаар. 2007 оны байдлаар бол нийт аж ахуйн нэгж ингэж уул уурхайн чиглэлээр алт олборлох чиглэлээр ажиллаж байсан. Энэ онд бол одоо энд Мөнгөнморьтод, Хан-Хэнтийн дархан цаазтай газрын хил залгаа нутагт бол алт олборлох үйл ажиллагаа явуулна гэсэн төлөвлөгөө, ийм тайлан, манай газраар хянагдсан юм байхгүй байгаа, одоогоор. Ер нь бол энэ үйл ажиллагааг зогсоох ийм, цаашид үргэлжлүүлэхгүй байх ийм бодлогыг барьж ингэж байж байгаа. 


Тэнд байгаа газруудын алт олборлож байсан олон жилийн хугацаанд алт олборлож байсан газруудыг стандартын дагуу нөхөн сэргээлт хийж, тэрийг хүлээж авах, хүлээлгэж өгөх ийм үйл ажиллагаанууд дээр хяналт тавьж ажиллаж байгаа. 


За Улаанбаатар хотын ундны усны эх үүсвэр болох Туул голын хамгаалалтын бүсийн асуудал бол шийдэгдсэн байж байгаа. Гэсэн хэдий боловч одоо бидэнд нэр бүхий хүмүүсээс мэдээлэл ирж байгаа. Туул голын эхэнд 2-оос 3-н алтны шороон орд ашиглах ийм чиглэлээр үйл ажиллагаа эхэлж байна гэж. За яг өнөөдөр энэ чиглэлээр шалгалтын групп томилоод ингээд ажиллуулж байгаа. Ирэх долоо  хоногт гэхэд шалгалтын дүн гараад хэвлэл мэдээллээр яригдах байх. Энэ шалгалт бол хэвлэл мэдээллийн хүмүүстэй хамтарч ингэж хийгдэж байгаа. Ер нь энэ бүс нутагт одоо бид сая мэдэж байгаа. 2007, 2008 онд бол энэ нийтдээ химийн хорт бодис ашиглах чиглэлээр, ашиглаж алт олборлож байсан бусад төрлийн ашигт малтмал олборлож байсан энэ газруудад шалгалт хийсэн байгаа. Энэ шалгалтын дүнд багтаж байгаа тэр 120 цэг гэдэгт энэ Туул голын эх, мөн тэр Мөнгөнморьтоос химийн хортой бодис ашигласан тийм судалгаа бол гараагүй. Бидэнд тийм мэдээлэл байхгүй байгаа. Тэгэхээр би бол тэнд тийм химийн хорт бодис ашиглаад алт буюу бусад төрлийн ашигт малтмал ашиглаж байгаа зүйл байхгүй байгаа гэж ингэж одоогоор ойлгож байгаа. Тэгээд таны мэдээллийн дагуу хяналт шалгалт хийе. 


Д.Идэвхтэн: - Байсныг нь зогсоосон гэж ойлголоо шүү дээ. Тийм үү? За одоо З.Энхболд гишүүн асууя. 


З.Энхболд: - Энэ арьс ширний үйлдвэрийн хашаанд байгаа нэг хэдэн үйлдвэрүүдийг Багахангай руу нүүлгэх төлөвлөгөө хийгээд түрүүчийн Засаг дарга Батбаярын үед яваад байсан. Тэр юу болсон бэ? Цэвэрлэх байгууламжгүй хром, бусад хортой бодисоо өөрсдөө цэвэрлэж хоргүйжүүлж, системтэй хийхийн оронд хотын нөгөө ердийн бохир байна шүү дээ, ахуйн. Тэрэнтэй холбоод хаясан байж байгаад загас үхээгүй юу. Тэгээд энэ хортой үйлдвэрүүдийг нийслэлээсээ нүүлгээд, дуусгаад нэг мөсөн асуудлыг хаачихаж болохгүй байна уу?


Одоо энэ Баянзүрхийн товчоо руу, Амгалангийн троллейбусны эцсийн буудлаас зүүн гар тийшээгээ замаар салаад явахад айлууд нь цементынхээ үйлдвэртэй холилдсон байх юм. Хятадын нэг жижигхэн жижигхэн цемент тээрэмддэг юмнууд. Бөөн тоос шороо. Хажууд нь хүн амьдарч байдаг. Хажууд нь үйлдвэрлэл явагдаж байдаг. Тэгээд ийм цементын үйлдвэрийн зөвшөөрлийг тэнд байрлуулахыг хэн өгдөг юм бэ? Үйлдвэрлэлийн бүс, хүн амьдардаг бүс гэж угаасаа 2 тусдаа байх ёстой юмыг чинь холиод хаячихсан. Тэгээд энийг хүн амьдардаг, үйлдвэрлэдэг юм, хортой бодис хэрэглэдэг мэтээр нь ингээд зааглаад арьс ширний үйлдвэрүүдийг Багахангай, одоо хотоос гаргаад, Туул голоос холдуулаад ийм нэг хүнд ойлгомжтой юм хийхийн оронд л янз бүрээр тайлбар хийгээд суугаад байх юм. 


Тайлбар хийж суусаар байтал энэ Туулын загас хордоод, үхээд дуусах гэж байна шүү дээ. Байж байгаад л загас бөөнөөрөө үхсэн гээд. Загас үхэж байгаа бол удахгүй хүн үхэж магадгүй шүү дээ. Уг нь хялбархан л юм. Б.Бат-Эрдэнэ аваргын хэлдэг шиг ердөө 20, 30 км газар байна шүү дээ. Энэнээс цаашаагаа дээшээгээ бас 100-гаад км хамгаалж байж энэ гол хамгаалагдана уу гэхээс зөвхөн Богд уулын хормойны Туул голыг яриад байдаг. Тэнд нь социализмын үеэс баахан хортой бодис хэрэглэдэг үйлдвэрүүд байрлуулсан. Тэгээд хамаг хор нь Монголд угаагдаад, хагас дутуу боловсруулсан түүхий эд нь урагшаа гараад байна шүү дээ. 


Нэг бол бүрмөсөн боловсруулж, энд савхи болдог, нэг бол огт боловсруулдаггүй л баймаар байна шүү дээ. Тэрийгээ хоргүйжүүлдэг юмандаа мөнгө зарахаа больсон. Мөнгөө хэмнээд. Тэрийг нь тэгээд л нүдээ аниад сууж байдаг. Тэгээд аль хоёр, гурван жилийн өмнө тийм юм яригдаад байсан. Юу болсон бэ? Тэгээд энийг хот бодлогоо ингэж, чи энд үйлдвэр эрхэлж болно. Энд бол амьдарна. Энэнээс одоо километр..


Д.Идэвхтэн: - За З.Энхболд гишүүний асуултад хариулъя. Б.Баатарзориг дарга. 


Б.Баатарзориг: - За эрхэм гишүүн З.Энхболд гишүүний асуултад хариулъя. Улаанбаатар хотын бодлого уламжилж хатуу зарчим барьж байгаа. Таны ярьсан арьс ширний үйлдвэрийн хашаан дотор үйл ажиллагаа явуулж байсан, яг таны энэ дурдаж байгаа зөрчлүүд бол илэрсэн. Тогтоогдсон. Мэргэжлийн хяналтын байгууллага, хуулийн байгууллага, холбогдох хяналтын байгууллагуудаар тогтоогдоод бид энэ сөрөг үзэгдлийг ахин давтуулахгүйн тулд үйл ажиллагааг нь зогсоогоод байгаа. Хүчингүй болгоод байгаа. Чөлөөлөх мэдэгдэл өгөөд байгаа. Энд аж ахуйн нэгжүүдийн нэрүүд байна. Тэгээд олон нэр учраас би уншихаа болъё доо гэж бодож байна. 


За хоёр дахь зүйл цементын үйлдвэр болон барилгын материалын үйлдвэрүүдийг Улаанбаатар хотоос дагуу хотууд, хот, дүүргүүдэд шилжүүлэх ийм концепци барьж байгаа. Стандартын бус үйл ажиллагаа явуулж байгаа барилгын материалын үйлдвэрүүдийг хотоос гаргах шийдвэр гарчихаад байгаа. Зарим газруудад мэдэгдэл өгөөд байна. Тэгэхдээ үйлдвэрүүд нүүх бэлтгэл ажлын хүрээнд одоо суурьшлын шинэ бүсүүдийг үүсгэх, энэ чиглэлээр нийслэл хотын ерөнхий төлөвлөгөө, хотжуулах ерөнхий зарчим, энэ чиглэл дээр бэлтгэл ажил хангагдаж байгаа. Гэхдээ хурд удаан байгаа гэдэг дээр одоо бид нар анхаарал хандуулаад ажиллаж байна. 


Б.Бат-Эрдэнэ гишүүн түрүүн ярьсан Хан-Уул дүүргийн 3 дугаар хороонд цагаан шохойн үйлдвэрийн компани байна гээд. Бид нар хаяагаа хадарч байгаа биш Мэргэжлийн хяналтын дарга одоо хэллээ. Сая би бас цагдаагийн газрынхаа даргад хэллээ. Энэ үйл ажиллагааг шалгаж, тодруулж, хэрэв хууль зөрчсөн бол зогсоох хүртэл үйл ажиллагааг явуулна. За баярлалаа. 


Д.Идэвхтэн: - За ингээд усан хангамжийн эх үүсвэртэй холбогдсон сэдвээр асуух асуулттай гишүүд. Д.Ганхуяг гишүүн байна уу? Усан хангамжаар та байгаа юу? За Д.Ганхуяг гишүүн асуултаа тавъя. 


Д.Ганхуяг: - За баярлалаа. Энэ асуулга тавьсан. Энэтэй холбоотой бас нэг асуудлыг тодруулмаар байна. Энэ эхлээд тэр загас үхсэн шалтгааныг, үхээд байгаа шалтгааныг хэлж өгөөч. Янз янзаар тайлбарлаад байх юм. 


За өнөөдөр өөрөөр хэлбэл амьтан үхэж байна. Хүний эрүүл мэнд хохирч байна. Тэгээд хотын үйл ажиллагаа уламжлаад, үргэлжлээд явж байна гэж байна л даа. Тэгээд зөвшөөрлийг цуцалж байна гэж байна. Тэгээд нэгэнт ийм бодит байдал байгаль орчин бохирдсон байна. Хүмүүс эрүүл мэндээрээ хохирч байна. Тэгээд энийг хэн хариуцах ёстой юм бэ? Хэнд хариуцлага хүлээлгэх юм. Тэр зөвшөөрлийг хэн өгсөн юм. Зөвшөөрлөө өгөөд, хөрөнгө оруулалт хийгээд, одоо тэр зөвшөөрлийг нь зогсоочихоор бас иргэд хохирох гэж байна. Тэгээд энийг хэн хариуцах ёстой юм бэ? Энэ дээр өөрөөр хэлбэл хариултыг өгөөчээ гэж. 


Хоёрдугаар асуудал нь энэ Туул голын усны асуудал, Туул голын сав нутагт юу гэдэг юм амралт, аялал жуулчлалын шугамаар зөвшөөрөл өгсөн асуудал яригдаж байна л даа. Тэгээд өнөөдөр жишээлбэл, яг Улаанбаатар хот талаасаа газрын гүний худгууд байгаа. Тэгэхдээ тэр худгууд бол юу гэдэг юм тодорхой хугацааны дотор ашиглах боломжгүй болдог. Тийм худгууд хэд байгаа юм. Тэрний талбай нь аль зэрэг хувь эзэлж байгаа юм бэ гээд. 


Нөгөө талаас бид нар яг ундны ус ярихаар голын ус биш газрын гүний усыг ярьдаг л даа. Тэгэхээр голын усны тухайд голын хөвөө газар бол аж ахуйн нэгжүүд, аялал жуулчлалын газар ч юм уу, зуслангийн газар ч юм уу, ийм юм байдаг орон байна. Гэхдээ байгаль орчинд, газрын гүний усанд нөлөөлөлгүйгээр байх. За байгаль орчны ерөнхий үнэлгээ, нарийвчлалын үнэлгээ хийгээд ингээд шийдээд явдаг байна л даа. Энийг одоо яаж ялгаж салгаж өгч байгаа юм. Ямар стандарт байгаа юм бэ гэдэг ийм асуудал байна. 


Гуравдугаарт нь, бас нэг хотын, нийслэл хотын хүрээнд нэг тулгамдсан асуудал байна. Зүгээр яг үүнтэй шууд холбоогүй ч гэсэн. Ер нь Монгол Улсад урт хугацаагаар болон түр хугацаагаар ажиллаж амьдарч байгаа энэ иргэдийн тоо чинь хэтэрсэн юм биш үү. Бараг нийслэлийн иргэдийн хэдэн хувьтай, оршин суугчдын хэдэн хувьтай тэнцэж байгаа юм бэ? Үнэхээр энэ бол анхаарал татсан. Нохойгоор уруулж байна л гэж байна. Гудамжинд ингээд явахад бол ийм л асуудалтай болчихоод байна шүү дээ. Энэ дээр ямар статистик мэдээлэл байна. Ямар арга хэмжээ авах гэж байна вэ? Үнэхээр хүндэрсэн асуудал болсон байна. Энэ дээр бас хариулж өгөөчээ ийм 3 асуултад хариулт авах гэсэн юм. 


Д.Идэвхтэн: - За 3 асуулт тавилаа. 3 дугаар асуулт бол хэлэлцэж байгаа асуудалтай холбогдолгүй юм байна. Гэхдээ тэрүүнд хариулах мэргэжлийн албан ёсны эрх бүхий хүн байна уу, үгүй юу? За асуултуудад хариулъя. 


н.Нямдаваа: - Миний нэрийг н.Нямдаваа гэдэг. Нийслэлийн мэргэжлийн хяналтын газрын Байгаль орчин, геологи, уул уурхай, татварын хяналтын хэлтсийн дарга ийм ажилтай хүн байна. 


За ингээд Д.Ганхуяг гишүүний эхний асуултад хариулъя. Туул голд загас үхсэн асуудлыг манай нийслэлийн мэргэжлийн хяналтын газрын лабораторид одоо усны болон загасанд нь шинжилгээ хийсэн. Энэ шинжилгээний дүн бол усанд ямар нэгэн бохирдол байхгүй. Мөн одоо загас нь бол одоо ямар нэгэн химийн бодист хордоогүй байна гэсэн ийм дүгнэлт гарсан. Энэ нь бол одоо зөвхөн тэр Баянзүрх дүүргийн нутаг дэвсгэр болох тэр Баянзүрх гүүрнээс дээш газар үхсэн загасны асуудал дээр. Энэ нь бол одоо үнэхээр байгалийнхаа жамаар, голын гольдролоос салаа руугаа орсон хэсэгт, одоо өвөлжиж байсан загаснууд бол тэр гол тасрангууд ингээд одоо хөлдөж урсгал нь тасраад ингэж үхсэн ийм үндсэн шалтгаан гарч байгаа. 


Туулын гүүрээс одоо Сонсголонгоос доошхи загасны асуудал бол Харгиа цэвэрлэх байгууламжийн нөгөө бохирын асуудал энэ одоо нөлөөлсөн гэсэн ийм дүгнэлттэй байж байгаа. За баярлалаа. 


Д.Идэвхтэн: - За хоёрдугаар асуулт тэр усны стандарттай холбогдсон сэдвээр тодорхой асуулт тавьсан байгаа. 


Б.Баатархуяг: - За Улаанбаатар хотын ус хангамжийн сүлжээнд өнөөдөр 175 гүний худаг ашиглаж байгаа. Үүний тогтоосон нөөц нь бол нэг 237 мянган метр куб хоног. Тэгэхээр бид нар энэ 237 метр куб хоногийг бүрэн хэмжээгээр ашигладаггүй. Угаасаа цаанаас тогтоогдсон норм, дүрэм гэж бий. Өөрийнхөө нэг 60.0-иад хувийг нь ашиглаж байгаа. Үүнийг 80.0 хувьд хүргээд, 90.0 хувь хүргээд ашиглах юм бол хөрсний усны түвшин тэртээ тэргүй доошилно. Тэгэхээр энэ дээр бид нар өнөөдөр 155 мянган метр куб хоног ус ашиглаж байгаа. Тэгэхээр энэ дээр бол нэг их гүний усны тэр нөлөөлөл бол одоохондоо нэг их мэдрэгдэхгүй байна. 


Цаашдаа бид нар бас Туул голд нэг 19 км, Сэлбэ голд 13.1 км, Туул, Сэлбийг ер нь тохижуулах ажлыг урсацын тохируулга хийх, голын эрэг орчмоор тохижуулах ажлыг Солонгосын бас Чонсуг гээд компанитай одоо судалгааны ажил хийгдээд зураг, техник-эдийн засгийн үндэслэлээ боловсруулаад явж байна. Энэ ажил бол энэ 2008 оноос эхэлнэ. Гүний усны нөөц бол одоо нэг их багасаагүй байгаа. 


Д.Идэвхтэн: - Тэр гуравдугаар асуулт нөгөө гадаадын иргэдийн тоо гээд байгаа. Тэгэхээр энд тэрийг хариулах хүн алга л даа. Тэр иргэний бүртгэл мэдээллийн улсууд хариулах байх. Тийм учраас тэрийг нь хариулахгүй байвал яасан юм бэ Д.Ганхуяг гишүүнээ. 


За өөр устай холбогдсон сэдвээр Б.Батбаатар гишүүн асуулт асууна. 


Б.Батбаатар: - Удны усны эх үүсвэр, тэр Туул голын сав газар, түүний эх орчмыг ярихаас гадна гүний худгаар ундны ус, хэрэглээгээ хангаж байгаа хүн ам Улаанбаатар хотод нэлээн их хэмжээний байгаа. Баянгол дүүрэгт 4, 5 хороо байгаа. Чингэлтэй дүүрэгт арван хэдэн хороо, Баянзүрхэд бас 10-аад хороо гэх мэтээр. Сонгино хайрхан эд нарт. 


Тэгэхээр тэднийг гүний худгаар авч байгаа тэр усны стандарт, усны хамгаалалт тал дээр ямар зүйл анхаарч байна вэ? Дээрээс нь Гандагийн хороолол гэж ярьдаг. Баянгол дүүргийн 16 дугаар хорооны нутаг дэвсгэр бол их удаан хугацаанд олон жил хүмүүс амьдарсан. Хэрэглээгээр хөрсний бохирдол тодорхой хэмжээгээр бий болж байгаа. Тэнд байгаа гүний худгыг өөрчлөх, тийш нь дэд бүтэц оруулах тал дээр хийж байгаа ажил байна уу? 


Б.Баатархуяг: - Өнөөдөр гэр хороололд шугамд холбогдсон 150 ус түгээх байр байна. Төвлөрсөн шугамд холбогдсон Нисэх, Яармаг, Толгойт, Шархад, Хайлааст, Дэнжийн мянгын чиглэлийн гэр хорооллуудын 155 ус түгээх байрыг, бид нар ус түгээх байр гэж ярьдаг юм. Энийг төвлөрсөн системд холбосон. Энэ бол төвлөрсөн системд холбосон яг нөгөө манай төв шугам дээрээс одоо очиж байгаа ус. Төвлөрсөн системээс очиж байгаа ус. Мөн цаана нь байж байгаа 299 ус түгээх байр байгаа. 299 ус түгээх байр. Энэ 299 ус түгээх байранд 60 машинаар зөөж тээвэрлэж байгаа. Энэ 60 цестернээр тээвэрлэж байгаа ус маань мөн л нөгөө төвлөрсөн систеээс бид нар ачдаг. Эндээ бид нар өөрсдөө энэ Монгол Улсад мөрдөж байгаа шинэ стандарт, 900, 2005 стандартын дагуу байнгын шинжилгээ хийж байдаг. Үйлдвэрлэлийн лабораторитой. Манайхыг хөндлөнгөөс нь хянаж байдаг нийслэлийн мэргэжлийн хяналтын лаборатори, геологийн төв лабораториуд болл хөндлөнгөөс хянаж байдаг. Тэгэхээр өнөөдөр бидний усны асуудал бол стандартын хувьд бол яг одоо бохирдол энэ тэр байхгүй ийм ус хэрэглэж байгаа л гэж ингэж үзэж байгаа. 


За гүний худгууд байгаа тэр худгууд бол нөгөө хувь хүмүүсийн худгууд бол байгаа. Тэр нь дээрээ одоо Нийслэлийн мэргэжлийн хяналтын газар тооцоог гаргасан. Зарим юунаас нь шинжилгээ аваад хаах ийм асуудлыг бол хийж байгаа. 


Д.Идэвхтэн: - За ингээд усны хангамжийн эх үүсвэртэй холбогдсон сэдвээр асуулгатай холбогдуулж асуулт дууслаа. За одоо энэ сэдвээр Б.Мөнхтуяа гишүүн саналаа хэлэх эрхтэй. Б.Мөнхтуяа гишүүнд микрофон өгье. 


Б.Мөнхтуяа: - За баярлаа. Тэгэхээр Улаанбаатар хотын ундны усны хангамж, аюулгүй байдал бол үнэхээр бэрхшээлтэй байгаа гэдгийг бид нар хаа хаанаа мэдэж байна. Засгийн газраас ирж байгаа тайлбар ч гэсэн одоо маш их олон зөрчил байгааг хэлсэн байна. Тэгэхээр бид нар хаа хаанаа бодолтой ажиллаж өнөөдрийн үүсээд байгаа нөхцөл байдлыг даван туулах л ийм л шаардлагатай байна л даа. Тэгээд усны эх үүсвэр дээр ингэж барилга байшин бариад, ингээд буруу зохисгүй ашиглаад явах юм бол судалгаагаар ингээд авч үзэхэд 11 жилийн дараа ундны усны хомсдолд орно гэсэн ийм судалгаа, дүгнэлт байдаг юм байна. 


Тэгэхээр бид нар аль аль газраа л одоо бодож санаж ажиллаж амьдрахгүй бол удахгүй бид нар уух үсгүй. Усгүй бол одоо Улаанбаатар яах вэ, хүний амьдрал яах вэ гэдэг чинь одоо тодорхой болж байна л даа. Тэгээд энэ тайлбараас, Засгийн газраас өгсөн тайлбараас харахад бол мэргэжлийн хяналтын байгууллага зөрчлийг илрүүлээд, тодруулаад гаргадаг. За нийслэлийн Засаг даргын Тамгын газар хэлдэг. Холбогдох Байгаль орчны яам болон бусад яамдууд хэлэхэд одоо асуудлыг авч үзэхгүй байна гэж байна. Юуны төлөө одоо та бүхэн ажилладаг юм бэ. Ажлаа хийгээчээ. Нөхцөл байдал үнэхээр хүнд байна шүү дээ. Надад одоо энд жишээтэй баримттайгаа энэ иргэний нийгмийн байгууллагаас ирсэн баримт байна. 


Хан-Уул дүүргийн Засаг дарга газрын зөвшөөрөл Туул голын эрэг дээр өгсөн байдаг. Нөгөөдөх нь одоо нийслэлийн Засаг дарга хүчингүй болгодог. Ахиад л буцаагаад өгсөн байдаг. Одоо хэнийх нь гаргасан шийдвэр хүчин төгөлдөр байх юм бэ? Төрийн явуулж байгаа бодлого шийвэр чинь аль нь хүчин төгөлдөр байх юм. Энийг хэн дагаж мөрдөх юм бэ гээд өнөөдөр үнэхээр өдрийн эрх барьж байгаа нөхөд ажлаа хийж чадахгүй байна гэсэн үнэлэлт дүгнэлтэд хүрээд байна л даа.


Дээр нь энэ ундны усны аюулгүй байдал дээр би маш их санаа зовж байгаа зүйл гэх юм бол ундны усны худгуудын хамгаалалт 4, 5 км-т ганцхан хүн явган явж хамгаалдаг гэсэн ийм мэдээллийг өгч байна. 4, 5-н км газар хүн явган алхаж байхад ард нь юу ч болохоор байгаа байхгүй юу. Өнөөдөр Улаанбаатар хотод тэр усных нь цоргоноос мөнгөн ус гоождог ийм л нөхцөл байдалд амьдарч байна шүү дээ. Тэгэхээр Улаанбаатар хотын ундны усны одоо дамжуулах шугамд ямар нэгэн ийм химийн хортой бодис орчихвол яана. Энэ хамгаалалтынхаа ажлыг одоо чангатгаач. Энэ явж байгаа 4-өөс 5 км-т явж байгаа хүндээ ядаж морь аваад өгчихөөч, мотоцикл аваад өгчихөөч. Энэ тал дээр жаахан санаачлагатай ажиллаачээ гэж хэлэхийг хүсэж байна. 


Тэгээд Туулын сав газар бол би түрүүн хэлсэн. Улаанбаатар хотын ундны эх үүсвэрийн 70.0 хувь нь энэ Туулын сав газарт байдаг гэж байна. Энийг зүй зохистой хамгаалах, ашиглах тал дээр иргэний нийгмийн байгууллагуудыг, иргэдийн оролцоог бас оруулаачээ. Өчигдөр над дээр нэг хүн ирлээ. Иргэд бол маш их мэдээлэлтэй болсон байна. Энэ асуудлыг ярих гэж байна. За энэ дээр би одоо санаа зовж явдаг хүн гээд Уян Туул гэж төрийн бус байгууллагын дарга нь гээд Сүхбаатар гэж хүн орж ирж байна. Энэ хүн Туулыг хамгаалахын төлөө 2002 оноос эхлээд өнөөдрийг, 2008 он гэдэг чинь 6 жил хөөцөлдөөд Нийслэлийн Засаг даргын Тамгын газраас ямар ч шийдвэрийг авч чадсангүй. Ямар ч дэмжлэгийг авсангүй гэж хэлж байна. Иргэний нийгмийн байгууллагатай хамтарч ажиллаад, та нарын өөрсдийнхөө хийж чадахгүй байгаа хамгаалалтын ажлыг одоо хийлгээчээ гэсэн саналыг хэлж байна. 


Эцэст нь хэлэхэд одоо бид нар олон сайхан уул хайрхнуудаа онголж дархалдаг. Бид нар Туул голоо ер нь онголж дархалж, дархан цаазтай болговол яасан юм бэ гэсэн ийм нэг саналаар би өөрийнхөө саналыг төгсгье гэж бодож байна. Баярлалаа. 


Д.Идэвхтэн: - За их баярлалаа. За ингээд усны хангамжийн эх үүсвэртэй холбогдсон сэдвээр тавьсан асуулгын хариултыг сонслоо. Ажлын хэсгийнхэнд их баярлалаа. 


Уг асуудлыг 18 цаг 15 минутад хэлэлцэж дуусав.

УБТЗ нийгэмлэгийн болон санхүүгийн үйл ажиллагаанд

Засгийн газраас тавьж буй хяналт, цаашид авч хэрэгжүүлэх

арга хэмжээний талаар УИХ-ын гишүүн Б.Мөнхтуяагаас

Монгол Улсын Ерөнхий сайдад тавьсан асуулгын 

хариу


Д.Идэвхтэн: - Одоо тэр Улаанбаатар төмөр зам нийгэмлэгийн үйл ажиллагаа, санхүүгийн үйл ажиллагаатай холбогдсон сэдвээр асуулттай гишүүд асуултаа асууя. 


Тэр ажлын хэсгийнхэн дээшээ ширээнд сууцчих. Одоо 3 асуулгын хариулт байна. Тэрийг сонсгоод дуусгая өнөөдөр. Дараа нь эргээд орно гэсэн үг. Одоо ингээд үргэлжлүүлээд явъя. За Б.Мөнхтуяа гишүүн асуулт асууя. Дараагаар нь З.Энхболд гишүүн асууя. 


Б.Мөнхтуяа: - За баярлалаа. Тэгэхээр миний бие бол төмөр замын ажилчдын одоо амьдарч оршдог төмөр замын районоос сонгогдсон гишүүн байгаа. Тэгээд миний сонгогчдоос маш их санал гомдлыг төмөр замын өнөөдрийн үйл ажиллагаатай холбогдуулж ирүүдэг юм. Тэгээд энэ шугамаар төмөр замын санхүүгийн асуудлуудтай холбогдсон олон саналуудыг ирүүлснийг өнөөдрийн Монгол Улсын Засгийн газар уламжилж дараахь асуултуудыг тавьсан байгаа юм. Тэгээд энэ дээр бол ихэнхи нь тендер будлиантай болдог, бодит үнээс хамаагүй өндөр бараа, бүтээгдэхүүнийг авдаг гэсэн гол зөрчлийг дурдсан байдаг юм. Тухайлбал одоо Улаанбаатар төмөр зам бол өнөөдөр ачааны вагон онц чухал шаардлагатай байхад 16 ширхэг суудлын вагон авсан гэж байгаа юм. Тэгээд энэ суудлын вагон нь болохоороо бусад улс орон, жишээлбэл Тажик, Киргиз гэх мэтчилэнгийн улс орнуудад 350 мянган доллараар авдаг ийм суудлын вагоныг 800 гаруй мянган доллараар авсан байгаа байхгүй юу. Тэгээд та бүхэн ийм үнэтэй вагоныг авдагын учир нь юу вэ? Өнөөдөр Монгол Улсад одоо төмөр замаар тээвэрлэх ачаа эргэлт зогсчихоод, түгжрэл үүсчихээд, нийгэмд маш их бухимдал үүсээд, бараа бүтээгдэхүүний үнэ өсөөд ингээд байж байна шүү дээ. Яагаад та нар ачааны вагон авахгүй очиж очиж одоо энэ онц шаардлагагүй байгаа суудлын вагоныг авсан юм бэ гэсэн нэг ийм асуулт байна. 


За энэ суудлын вагоныг депо-гийн мянга гаруй үйлчлэгч нарын хувцасыг одоо бас хэтэрхий өндөр үнээр авсан, хүний эрүүл мэндэд зохицохгүй, шаардлага хангахгүй ийм хувцасыг зах зээлийн үнээс хоёроос, гурав дахин үнэтэй үнээр авсан гэж. Тэгээд би энийг бодитой болов уу гэж бодоод байгаа юм. Та бүхэн энэ тендерийг, энэ бараа, бүтээгдэхүүнийг нийлүүлэхдээ тухайн үедээ 10 мянган төгрөг хасаж нийлүүлсэн байх жишээний. Тэгээд үүнтэй холбогдуулаад холбогдох албан тушаалтанд хариуцлага тооцсон гэсэн байна л даа. Би бодохдоо бол одоо Улаанбаатар төмөр замын дарга В.Отгондэмбэрэлтэй хариуцлага тооцох ёстой гэж байгаа юм. Тэгээд энэ ямар албан тушаалтан та нар хариуцлага тооцсон юм. Энийгээ хэлж өгөөчээ гэсэн нэг асуулт байна. (17:20-18:20 Ц.Алтан-Од).


Төмөр замын хангамжид байгаа бараа бүтээгдэхүүний нөөц бол хэтэрхий их байна. ЗО тэрбум гэдэг төгрөг бол их байна. Ердийн нийлүүлэлт бол стандарт нь  8-9 тэрбум төгрөг байдаг юм гэж. Тэгээд төмөр замын ажилчдын хэлж байгаагаас сонсоход бол 1О жилийнхээ нөөцийг хүртэл бий болгосон гэсэн ийм гомдлыг хэлж байна л дээ. Тэгэхээр би энэ нөөцийг бол  бараа шахна гэж ярьдаг шүү дээ, тийм байдлаар Төмөр зам авчихсан юм биш бизээ гэсэн асуулт байна. Энэ дээрээ нэг хариулт өгнө үү.


50 мянган ам долларын үнэтэй краныг  160 мянгаар авсан гэж гомдол гаргасан байгаа юм. Та бүхэн болохоор тендер зарлаагүй, хугацаа алдах гээд байсан учраас шууд гэрээ хийсэн гэж. Улаанбаатар төмөр замын . . . 


Д.Идэвхтэн: Нэмэлт минут, Мөнхтуяа гишүүнд микрофон өгчих


Б.Мөнхтуяа: Тэгэхээр энэ  хууль зөрчөөд тендер зарлахгүй бараа бүтээгдэхүүн нийлүүлсэн дээрээ та нар юу гэж бодож байна вэ? Улаанбаатар төмөр замын хөрөнгийн  50 хувь нь Монгол улсынхаа. Тэгээд Монгол Улсын хуулиар тендер зарлах ёстой. Нэг сая доллар орчмын үнэтэй Улаанбаатар Төмөр зам хөгжүүлэх төлөвлөгөө боловсруулахын төлөө  сая долларын үнэтэй ийм гэрээ байгуулсан гэж байгаа юм. Тэгээд энэ гэрээний чинь үр дүн юу болов? Би үр дүнг өнөөдөр үзэхгүй байна. Улаанбаатар хотод бол Монгол Улсад орж ирэх энэ төмөр замын ачаа тээвэр зогсонги байгаа, түгжрэл байдгаараа л байж байгаа. Энэ төлөвлөгөө гэрээ хийсний чинь үр дүн юу байгаа юм бэ гэдэг дээрээ нэг хариулт өгчих. 


Эцэст нь, манифестийн бүрдүүлэлт хийхэд тодорхой хураамж авдаг юм байна. Үүнийг тээвэр зуучийн компани буюу Улаанбаатар төмөр зам авчихдаг гэж байна л даа. Бид нарын бодож байгаагаар бол Төмөр замын Хэрэг эрхлэх газар буюу эндээс орж ирж /хугацаа дуусав/


Д.Идэвхтэн: З минут дуусаад, дахин 1 минут дуусаад, ерөнхийдөө таны асуулт ойлгомжтой боллоо шүү дээ. Сонгогчдод зориулж ярьж байгаа учраас микрофон өгье.


Б.Мөнхтуяа: Баярлалаа. Тэгээд энэ  манифестийн хөрөнгө чинь төрийн сан руу Монгол улсын хөрөнгө болж орох ёстой юм биш үү. Яагаад Улаанбаатар төмөр замын хөрөнгө рүү ороод байдаг юм бэ гэсэн нэг ийм асуулт байна.


Энэ төмөр замын санхүүгийн асуудлыг Улсын Их Хурал дээр ярилцах гэж байна гэсний үндсэн дээрээс Төмөр замын ажилчид ихээр утасдаж байна. Төмөр замын санхүүгийн албаны нягтлан Уранчимэг, Пүрэвхүү гэдэг хүмүүс 100 сая төгрөгийн зөрчил гаргасан. Үүнийг Төмөр замын удирдлагууд нуун дарагдуулж байна. Үүнийг асууж өгөөч гэсэн асуулт байна. Үүнийг хэлээд өгөөч. 


Хамгийн эцсийн асуулт, энэ Транском гэж хувьцаат компани Монгол Улсад төмөр замын ачаа тээвэр хүнд байдалд ороод байгаа учраас локмотив урьдаас оруулж ирж байгаа юм байна. Энэ нь одоо Эрээн дээр зогсож байгаа юм байна. Гэтэл Улаанбаатар төмөр замын дарга Отгондэмбэрэл  надтай тохироогүй учраас оруулахгүй гээд ингээд хориглочихоод байгаа юм байна. Отгондэмбэрэл дарга аа, энэ таны хувийн эрх ашиг бишээ. Монгол Улсын эрх ашиг байна. Төмөр замаар орж ирэх ачаа тээвэрт цаад Замын -Үүд дээр, Эрээн дээр чинь түгжирчихээд үүнээс болоод Барилгын үнэ өсөөд байна, бүх бараа бүтээгдэхүүний үнэ өсөөд байна. Үүнийг та яагаад оруулахгүй байна вэ? 


Д.Идэвхтэн: Асуултанд хариулъя. 


В.Отгондэмбэрэл: Эрхэм хүндэт Улсын Их Хурлын дарга аа, эрхэм хүндэт Улсын Их Хурлын гишүүд ээ асуултанд хариулъя.


Улаанбаатар төмөр замын парк буюу зүтгүүр, ачааны вагон, суудлын вагоны хуучралт зөвхөн зүтгүүр ачааны вагоныг хамраагүй бас суудлын вагоны паркын хуучралт  70 гаруй хувьтай байгаа юм, элэгдлийн хэмжээ. Нийт ашигласан хугацаа 25 гаруй жил ашигласан. Үүнийг шинэчлэх асуудал яг ачааны вагон болон зүтгүүртэйгээ зэрэг тавьж ирсэн. Үүний үндсэн дээр хувь нийлүүлсэн нийгэмлэгийн ерөнхий хороогоор уг асуудал хэлэлцэгдэж, суудлын вагоны паркыг шинэчлэх, үүн дотроо орчин үеийн байгаль орчинд нөлөө үзүүлэх, байгаль орчин бохирдуулдаггүй жорлон бүхий галт тэрэгний асуудлуудыг тавьж ирсэн. Үүнийг 2006 оны 9 дүгээр сарын 28-ны өдрийн А-240 тоот тушаалаар тендерийн комисс байгуулаад тэгээд тендер зарласны үр дүнд БНХАУ-ын Тяньшиний  үйлдвэрийн санал түүнд шалгарч авагдсан. 


Тус вагон нь зөвхөн энэ  тэр Ташкент болон Узбект тавьсан гэдгийн  үнийг нь мэдэхгүй юм, үнэндээ Мөнхтуяа гишүүнд үнэ нь байгаа бололтой. Би  ойлгохдоо бол манайх өөрийнхөө Монголын нөхцөлд тохирсон  50+ градуст тохирсон  ажиллах боломжтой, вагоны нарийн болон өргөн цагийн тэргэнцэртэй ийм вагоны тендер зарласан юм. Уг вагон маань хамгийн бага үнийн санал өгсөн, Тяньшиний үйлдвэрийнхийг авсан. Тус үйлдвэрийн вагонууд Казахстан болон бусад  үйлдвэрлэлд явж байгаа юм билээ. Ер нь ямаршуу вагон вэ гэдгийг Казахстаны төмөр замын Ерөнхийлөгчтэй нэг хурлын үеэр уулзах үед асууж байсан. Боломжийн их сайн вагонуудаа, ямар нэгэн байгаль орчны  нөлөө, хувь хүний эрүүл мэндэд хамаарах юм байхгүй гэж ярьж байсан. Бид бол тэр олон улсын SO 9001 гэсэн сертификат юмнуудыг нь давхар шалгасан юм.


Дүрэмт хувцасны асуудлаар бид бас тайлбар бичигт хэлсэн, тайлбарласан. Энэ дээр хэд хэдэн байгууллагад загвар хувцас гаргаж ирж танилцуулах ийм санал тавиад, түүний дагуу хамгийн боломжийн загварыг бүрдүүлсэн Цагаан шонхор компанийг сонгож авсан. Тус компани нь харамсалтай нь загвараасаа чанарын хувьд  зөрүүтэй юм  авчирсан учраас бид бол энэ дээр  дахин засварлаж авсан байгаа. Энэ дээр хяналт тавих ёстой ажилчдын хариуцлага алдсан утгаараа дотооддоо бид өөрийн хяналтын албаны  дарга бөгөөд миний орлогч даргын хийсэн шуурхай зөвлөгөөнөөр Зорчигч тээврийн албаны орлогч дарга болон вагон депогийн холбогдох мэргэжилтэн хүмүүст сахилгын арга хэмжээ авч хариуцлага тооцсон байгаа. 


Цагаан шонхор компани өөрийнхөө дутагдлыг нөхөн зассан. 


30 тэрбум төгрөгийн нөөц барааны хувьд бол энэ жаахан буруу ойлголтоор хүмүүс бас мэдээлэл өгсөн болов уу гэж ойлгосон. Яагаад гэвэл манайд байж байгаа нөөц бол ер нь нийтдээ замын хэмжээнд   нөөцийн рейс болон замын материал, түргэн элэгдэх материал, түлш, сэлбэг, бусад хангамжийн материалууд нийтдээ  2007 оны 1 сарын 1-ний байдлаар  30 тэрбум 836 сая төгрөгний материал байсан. Энэ нь 2008 оны 1 сарын 1-ний байдлаар бол  31 тэрбум 881 болж З хувиар өссөн байгаа. Хангамжийн гэж ярьж байгаа манай Амгаланд байдаг хангамжийн албаны складанд  5.4 тэрбум төгрөгний материал байгаа юм. Өнгөрсөн оны мөн үед  5.9 тэрбум төгрөгний материал байсан. 


Тухайлбал дотор нь задлаад үзвэл түлшний хэмжээ  7.1 тэрбум төгрөгний материал байх жишээтэй. Замын материал 5.9 тэрбум жишээтэйгээр задаргаа нь байж байгаа юм. Краны хувьд бол бид бас бүгдийг нь үнийн сонголтыг харьцуулж хийж үзсэн бүх материалууд байгаа. Тухайлбал ОХУ-аас ирүүлсэн  4-5 компаний саналууд нь үнэхээр  240 орчим мянган долларын үнэтэй, суурилуулалтын хөлс, тээврийн хөлс ороогүй ийм саналууд байсан. Тэгээд энэ дотор бас нэлээн сонголтуудыг хийж байгаад хамгийн ашигтай хувилбарыг сонгож авсан гэж бид ойлгож байгаа.  160 сая төгрөгт өөрийн угсралтын ажилтайгаа нийлээд  12.5 тонны даацтай ийм краныг авч суурилуулсан. Одоо энэ кран Замын -Үүдэд ажиллаж байгаа.  Гол манай ажлыг нугалж байгаа нэг кран болно.


Зөвлөгөөн өгөх пүүсийн хувьд энэ бас нэг сая долларын гэрээ бас биш юм.  525 мянган долларын гэрээ. Бид энд байх хугацаанд нь байр болон бусад дотоодын тээвэрлэлтийн юугаар хангах ийм үүрэгтэй. Тэгээд энэ зөвлөгөөнөөр бол бидэнд ирүүлсэн материал нь аж ахуйн байгууллагуудын холбогдолтой зүйлүүдээс хамааруулаад 27 ф ийм материал байгаа. Эндээс ямар үр дүн гарч байна вэ гэхээр энэ зөвлөгөөн маань Улаанбаатар төмөр замын зөвхөн техник эдийн засгийн ийм багцуудыг хамарсан юм, санхүү, аж ахуйн үйл ажиллагааны шинжилгээ түүнийг сайжруулах арга зам, бүтцийн өөрчлөлт, техник хэрэгслийн байдал болон тээврийн технологийн үйл ажиллагааг боловсронгуй болгох,  хөдөлгөөний аюулгүй байдлыг дээшлүүлэх техникийн экспертиз, марктенгийн үйл ажиллагааны экспертиз  2007 оны санхүү, үйлдвэрлэлийн төлөвлөгөөний үндсэн дээрх төлөвлөгөөнүүдийг өгсөн. Эндээс мөн Дархан депо бол дотор нь  25 байгууллагууд дээр нэгбүрчлэн байгууллага тус бүрээр нь бас зөвлөгөө өгөгдсөн ийм материалууд нь бий. Бид хамгийн эхний үр дүнг ганцхан албан дээр жишээ гаргаж хэлье.  Зүтгүүрийн чиглэлээр  Коломный зүтгүүрийн үйлдвэрийн захирал, мөн Упагийн Зүтгүүрийн засварын үйлдвэрийн засвар хариуцсан орлогч захирал, Москвагийн төмөр замын инженерийн их сургуулийн зүтгүүрийн албаны  кафедрын эрхлэгч, профессор, өөр нэг мэргэжлийн профессор ийм дөрвөн хүн ирж ажилласан. Тэгээд бидэнд зүтгүүрийн эвдрэл гэмтэл их байгаа шалтгааныг жингийн нормоо хасах, өнгөрсөн зүтгүүр дээр шинэ зүтгүүртэй адилхан жингийн нормыг мөрдөх нь зохимжгүй байна гэсэн зөвлөгөөг өгсөн. Засварын технологидоо өөрчлөлт оруулах зөвлөгөө өгсөн.  Энэ бүгдийг бид хэрэгжүүлээд үр дүн нь бол  9 сараас гарсан. Одоо бол зүтгүүрийн паркийн ачааны хөдөлгөөнд явж байгаа паркыг  14 хүртэл буурч байсан ийм үе бий. Одоо бид  30 уураас  30 цагтаа барьж байна. Би нэг албан дээр гарсан жишээгий нь ярьж байна. Бусад зөвлөгөөнүүд бол цаашдаа авах юмыг нь аваад хэрэгжиж явна.


Д.Лүндээжанцан: Хариултаа маш товчхон, гол голыг нь хэлээд явья.


В.Отгондэмбэрэл: За. Манфестийн хувьд бол Гаалийн ерөнхий газартай Улаанбаатар төмөр зам гэрээтэй ажиллаж манфест бичихэд манай хил дээр суудаг хүмүүсийг ашиглаж гэдэг юм уу бичүүлдэг. Энд бол  гол тээвэрлэгчийн хувьд ямар нэгэн бусдын эрх ашгийг хохироож ийм үйл ажиллагаа явуулдаггүй. Хуульд заасны дагуу үйл ажиллагаа явуулаад түүнийхээ орлогоос шимтгэл авч  явдаг. Бусад орлого нь Монгол Улсын санд Гаалийн ерөнхий газарт ордог.


Төмөр замын санхүү дээр Уранчимэг, Пүрэвхүү нартай холбоотой ажлын хариуцлага, мөнгөний байгууллагатай тооцоо хийхэд гарсан зөрүү юм бий. Энэ бол шалгагдаж байгаа.  Байгууллагыг хохиролгүй болгосон, 100 саяын дүнтэй биш, зөрүү нь  27 сая төгрөгийн дүнтэй юм байна. Энэ байгууллагыг хохиролгүй болгосон байгаа. Үйл ажиллагааг бол хуулийн байгууллага шалгаж байгаа.


Транском компани БНХАУ-д үйлдвэрлэсэн хоёр зүтгүүр оруулж ирж Улаанбаатар төмөр замын магистраль зам дээр ашиглах саналыг  тавьсан байгаа. Тэгэхдээ энэ дээр нэг зүйл тодруулж хэлэхгүй бол болохгүй нь ээ. Энд тухайн зүтгүүр Улаанбаатар төмөр зам дээр  1520 км цагтай энэ замд манай богино радиусын тахир дээр явж болно гэсэн баталгааг манай замын алба буюу зам маань болно гэдэг ийм техникийн дүгнэлт гараагүй байгаа нэгдүгээрт. 


Хоёрдугаарт, Тухайн зүтгүүрийг аль хэсэгт ямар технологиор авч ашиглах вэ гэдэг технологийн горим нь тодорхой бус байгаа. Өөрөөр хэлбэл хаана бригадаа солих вэ? Хаана засвар үйлчилгээгээ хийх вэ? Аль учраас ямар жинтэй ачаа татах бололцоотой вэ гэдэг энэ технологийн багц нь тодорхой бус байгаа.


Гуравдугаарт нь,  Аюулгүй байдлыг хэрхэн хангах тухай  бас тодорхой бус байгаа. Дөрөвдүгээрт нь, тухайн зүтгүүр Улаанбаатар төмөр зам дээр тээвэр хийхэд  Улаанбаатар төмөр замтайгаа Транском компани хоёр эдийн засгийн ямар харилцаанд ямар харьцаагаар явах юм бэ гэдэг нь бас тодорхой биш байгаа юм. Энэ дөрвөн багцыг тодорхой болгооч ээ гэдэг асуудлыг Транском компанид тавьсан байгаа. Хоёр талын ажлын хэсэг хоёр талаасаа ажиллах ийм төлөвлөгөөтэй. Энэ ажлын хэсэг гараад энэ нь тодорхой болох юм бол хэрэв зээ Улаанбаатар төмөр зам энэ нь боломжтой байна гэж дүгнэлт гарвал авч ашиглахад болохгүй юм байхгүй ээ.


Ер нь бусад орны төмөр замын жишгээр яривал төмөр зам өөрөө нарийн технологитой, нарийн дүрэм, журамтай байгууллага учраас ямарваа нэгэн аливаа ачааг өөрийн зам дээр оруулж ирэхээс өмнө тухайн тээвэрлэлтийн технологи, ашиглалтын үйл ажиллагааны технологи тодорхой болсон байж байж хүлээж авдаг. Хятадын  төмөр замд бид дураараа вагон ачаад явуулчихаж чаддаггүй. Түүнийг заавал Хятадын төмөр зам зөвшөөрөл ирсэн хойно бид ачуулахаас өөр арга байдаггүй. Түүнээс биш Отгондэмбэрэлтэй тохир гэсэн юм байхгүй ээ. Мөнхтуяа гишүүн ээ, уучлаарай би бол өөртэйгөө тохироорой гээд байгаа юм бишээ. Энэ зүйлүүдийг Улаанбаатар төмөр замын мэргэжлийн албадтай хамтраад тохироод болно гэсэн дүгнэлт гарвал энд болохгүй юм байхгүй ээ. Баярлалаа.


Д.Лүндээжанцан: З.Энхболд гишүүн асуултаа асууя. Раш сайд.


Р.Раш: Энэ 16 вагоныг тойрсон яриа яваад байгаа юм. Тэгээд уг зориулалт нь бол Улаанбаатар-Бээжингийн чиглэлд явуулахаар ингэж авсан. Үнэхээр ч Бээжин вокзал бол гоё ганган болсон гэнэ билээ л дээ. Ер нь манай хэдэн ногоон вагон, хөөтэй төлөг шиг юмнууд очиход хүлээж авах уу? үгүй юу цаашдаа гэдэг ийм асуудал. Одоо бол Хятадын галт тэрэг яваад, тэгээд Монголын галт тэрэг явах ээлж  нь хүрээд ирэхэд энэ хэдэн вагоноо явуулах нь зүйтэй.  Байгаль орчин гээд Хятад улс чинь том асуудал тавьж байна шүү дээ. Замын  хажуугаар ямар янзтай байдаг билээ.  Тэгээд түүнийг чинь бохирыг өөртөө агуулж явдаг. Харин ганцхан хүндрэл нь энд ирсэн хойно нь л  төвөг чирэгдэл багатай. Тэгээд байгаль орчинд хор хөнөөл учруулахгүй тийм л нөхцөлийг бүрдүүлж ажиллах учиртай. Түүнээс биш энэ  16 вагоны хувьд бол яах аргагүй энэ дээрх шаардлагаар авсан юм билээ гэдгийг би түрүүнд бас мэдээлэлдээ хэлсэн. 


Д.Лүндээжанцан: З.Энхболд гишүүн


З.Энхболд:  Өөрийгөө хамгаалах гэсэн баахан хамгаалалтын юм бичээд ирсэн. Тэгээд энэ Их Хурлын гишүүд үүнийг нь шалгаж чадахгүй юм чинь юу гэж ч худлаа ярьсан яахав гэж бодож байх шиг байна л даа. Тийм бишээ Отгондэмбэрэл дарга аа. Монгол Улсын Гадаад хэргийн яамны шуурхай мэдээ гэж  байнга гардаг. Энэ гадаадад юу болж байгаа тухай.  2008 оны 1 сарын  14-ний  04 дүгээр мэдээ байна. Үүний хоёрдугаарахыг би уншаад өгье.  Казакстаны Эрүүл мэндийн яам тус улсын Зам тээвэр харилцааны яамаа шүүхэд өгсөн байна. Ингэх болсон шалтгаан нь Хятадаас худалдан авсан зорчигч тээврийн вагон нь хүний эрүүл мэндэд аюул учруулах химийн бодистой материалаар хийгдсэн болохыг тогтоосон явдал ажээ.


Хятадад үйлдвэрлэсэн вагоны үнэ Оросынхоос хямд байдгаас  Казахстан улс Хятадаас зорчигч тээврийн вагоныг авсаар байгаа бөгөөд Эрүүл мэндийн яамнаас хийсэн судалгаагаар уг вагоноор зорчигчдын дунд толгой өвдөх, даралт ихсэх гэх мэт шинж илэрч буйг тэмдэглэжээ гэж. Би өөрийг чинь хэн нэгэн хүнтэй уулзаад ярьсан тухай ярианд бол итгэхгүй, би ийм цаасанд итгэдэг хүн. Тийм учраас өөрөө бол худлаа ярьж байна, нэгдүгээрт.


Хоёрдугаарт, энэ дундад азийн орнууд зөвхөн Казахстан биш, Хятадын вагоныг хямдханд нь болж авдаг гэж байгаа юм, 350 мянган доллар орчмоор. Гэтэл өөрөө бол тендер биш хязгаарлагдмал санал хурааж аваад бүгдээрээ 800-аас дээшээ үнэ өгсөн учраас авсан гэж байгаа юм. Тэгэхээр энэ бол бас худлаа. Тэгэхдээ бид үүнийг удахгүй тогтоодог болно. Бид нарын толгойг ингэж, цагийг ингэж үрэх цаг чинь удахгүй дуусна гэж би хэлье. 


Асуултандаа оръё.


Суудлын вагонуудыг худалдан авах эх үүсвэрийг Оросын Газфром банкнаас авсан гэж. Ямар зээл, хэдийн зээл, ямар хугацаатай, ямар хүүтэй, ямар нөхцөлтэй буцааж төлөхөөр авсан юм бэ? Энэ авсан зээлээр энэ вагоныг Бээжин рүү явуулахад  зээлээ төлж чадах хэмжээний орлого олох байсан юм уу? үгүй юу?  Чи өөрөө төмөр замын компанитай байсан бол ийм нөхцөлтэй зээлээр ийм үнэтэй вагон худалдаж аваад үүнийгээ төлж чадна гэж бодоод авах байсан уу? Ийм нэг асуултанд хариулаач.


В.Отгондэмбэрэл: Асуултанд хариулъя. Газфром банкнаас зээлээр вагон авах асуудлыг шийдэх шийдвэр мөн Хувь нийлүүлсэн нийгэмлэгийн ерөнхий хорооны хурал дээр гарсан. Тодорхой  бичээтэй байгаа.  13 сая  250 мянган долларын зээлийг Газфром банкнаас  5 жилийн хугацаатайгаар жилийн  8.95 хувийн хүүтэй. Энэ вагонд зориулж, тус тусдаа шийдвэр гарсан юм. Хувь нийлүүлсэн ерөнхий хорооны хурлаас. Тэгээд вагонд зориулж авах шийдвэр гараад энэ зээлээр авсан  5 жилийн хугацаатай, 9.95 хувийн хүүтэй. Эргэн төлөх тооцоо бол  9.8 жилээр гарсан байгаа, эдийн засгийн тооцоо. 


Д.Лүндээжанцан: Раш гишүүн


Р.Раш: Юмыг үнэтэй авах ёстой гэдэг байр сууринаас би хандаж байгаа юм биш. Энд байхдаа нөгөө ачааны вагоныг би ер нь дунджаар 2О-иор авчихна гэж залаад л  15 миллиард төгрөг ингээд  тэр чинь З зүтгүүр, тэгээд 1ОО гаруй вагон авна гэж яриад байсан. Мэдээлэл ч бага байсан юм билээ. Тэгээд ингээд ачааны нэг вагон гэсэн чинь  69 мянган доллар болж байна гэнэ. Ерөөсөө түүнээс буудаггүй, ингээд бодохоор зэрэг энэ Герман вагоныг, одоо бид нарын ашиглаж байгаа, 1О гаруй жил ашигласан Германы вагоныг  625 мянган доллараар нэг ширхэгийг нь авсан. Тэр бол одоогоос  10 –аад жилийн өмнөх үе байгаа юм. Ингээд өнөөдрийн ачааны вагоныг худалдаж авах болоод 69 мянган доллараар нэг вагоныг авах болж байгаа ийм нөхцөлд бас  техникийн үнэ энэ гадаад зах зээл дээр чинь сүрхий өндөржсөн юм байна шүү. Би үүнийг өндөр үнээр юм авах ёстой гэдгийг хамгаалж байгаа гэх юм уу? Юу гэж хэлмээр юм бэ? Тийм байр сууринаас биш, ер нь бол гадаадын зах зээл чинь бол ерөөсөө ийм болжээ. 


Д.Лүндээжанцан: Улсын төсөв дээр  15 тэрбум төгрөг тавьсан. 2О секунд байгаа, би тэр ёсоороо л явна.  2О секунд. 


З.Энхболд: Отгондэмбэрэл хариулахгүй нь л дээ. Энэ зээл аваад байгаагийн учир нь вагонтой болчих гэж байгаа юм биш, барьцаанд тавьсан энэ хувьцаагаа л алдах гээд байгаа юм шиг байна. Тэгэхээр энэ зээлийг нөхөн төлөгдөх хугацаа байна шүү дээ, төлбөр тооцоо. Энэ бүх юм чинь худлаа байна билээ, хориглосоор байтал авсан шүү, Төмөр зам. Төлж чадахгүй бол хариуцлагыг нь авсан хүмүүстэй л ярина шүү.


Д.Лүндээжанцан: Б.Бат-Эрдэнэ гишүүн


Б.Бат-Эрдэнэ: Энэ гишүүд цөөвтөр байна гээд хурлынхаа дэгийг нэлээн баримаар байна. Асуулга асуусан гишүүнд бол байсхийгээд цувуулаад нэг нэг минутаар нь олгоод байдаг, биднийг бол цаг болбол тас гээд л хаадаг. Энэ бол сонсоод суугаад байхад ерөөсөө л ийм байдаг л даа. Хувь нийлүүлэгчдийн хөрөнгө оролцоотой ч юм уу? Эсхүл хувьцаа эзэмшигчдийн ийм аж ахуйн нэгжийн энэ үйл ажиллагаа бол байнга л хардлагатай, сэрдлэгэтэй ийм л байдаг. Одоо гарч байгаа мэдээлэл янз бүрээр байж болно, хүлээж авч байгаа тал бас  янз бүрийн санаа оноо юм  хум оруулж байж болох юм. Эцсийн дүндээ би ойлгож байгаагаар бол юмыг нь үздэг, хянадаг, шалгаж тогтоодог ийм байгууллагын дүгнэлт тодорхой юу гэж гарсан юм бол? Тийм тодорхой дүгнэлт байна уу? үүнийг нэг хэлж өгөөч. Одоо энэ дээр жишээлбэл, яг одоо ингээд энэ хэвлэл мэдээллийнхэн алга л даа. Магадгүй сувгаар хүмүүс нь харж байгаа юм уу? Түрүүн тойргийн сонгогчид үзэж байгаа гэж хэлж байсан. Ингээд шүүгээд тал талаас нь ярилцаад байхаар энэ их үр дүнтэй юм гарахгүй л гэж үзэж байна. 


Тэгэхээр зэрэг яг үзэж шалгадаг хууль хяналтын байгууллага ч юм уу, тэр байгууллагаас нь тогтоосон эцсийн дүгнэлт юм байна уу? Түүнийг надад хэлж өгөөч ээ гэж, Раш сайд нэг ярьж өгөөч. 


Д.Лүндээжанцан: Энэ яригдаад байгаа асуудлыг шалгаад, үзээд судлаад тогтоосон юм байна уу? Байхгүй юу? 


Р.Раш: Би түрүүн мэдээлэлдээ хэлсэн. Тэр нь аль болохоор худлаа хэлэхгүйг л хичээж ярьсан, гараад ирсэн баримтуудаас. Улсын мэргэжлийн хяналтын газарт бол Төмөр замыг мэдэх хүн байхгүй. Төмөр замын Хэрэг эрхлэх газарт бол дүүрэн байгаа. Манай яамны Тээврийн газарт мэргэжлийн хүмүүс байна. Тэгээд зах зээлийг судалдаг. Тэр бүгдийг хийсэн материалын үндсэн дээр л би дээрх мэдээллийг хийсэн болно. 


Д.Лүндээжанцан: Асуух асуулттай гишүүд асуултаа асууж дууслаа. Одоо асуулга тавьсан гишүүн үг хэлэх үү? 


Б.Мөнхтуяа: Би Улсын Их Хурлын гишүүнийхээ бүрэн эрхийн хэмжээнд л холбогдох газруудаас асуулга тавьж байна. Энд хөндлөнгөөс хүмүүс ороод бухимдаад байх шаардлага байхгүй гэж үзэж байна. Их Хурлын гишүүн бол өөрийнхөө хүсч байгаа, миний сонгогчдоос хүсч, мэдэхийг хүсч байгаа бүхий л асуудлаар мэдээлэл авах хэрэгтэй. Тэр тусмаа Улаанбаатар төмөр замын санхүүтэй холбогдолтой ийм яриа бол олны яриа бол ортой байдгаа. Байнга ийм яриатай байдаг. Тийм учраас өнөөдөр Засгийн газраас байр суурийг нь сонсохыг хүссэн юм. Улаанбаатар төмөр замын удирдлагаас бас байр суурийг сонсохыг хүссэн юм. Тэгээд ямархуу байдалтай байгааг өнөөдрийн энэ асуулга хариулт бол Монгол орон даяар шууд нэвтрүүлэгдэж байгаа, миний сонгогчид үзсэн байхаа гэж бодож байна.


Тэгээд Улаанбаатар төмөр замд ямар ч санхүүгийн зөрчил байхгүй мэт л хариулж байна. Энэ бол үнэнд нийцэхгүй ээ. Үнэхээр үнэнд  нийцэхгүй, үүнийг үнэхээр танай төмөр зам дотор ажиллаж байгаа бүх хүмүүс ярьдаг. Тендер үнэн зөвөөр явдаггүй, бодит зах зээлийн үнээс хамаагүй өндөр үнээр авдаг, энэ бүхэнтэй би санал нэгтэй байгаа.  Тэгээд та бүхний хүлээж байгаа үүрэг бол Монгол Улсад төмөр замын тээврийг хөнгөн шуурхай болгож, ялангуяа өнөөдрийн нөхцөл байдлыг хурдан түргэн хэвэнд нь оруулах шаардлагатай байна. Бүх ачаа Замын-Үүд  дээр бөглөрсөн, түгжирсэн, үүнээс чинь болоод бүх бараа бүтээгдэхүүний үнэ нэмэгдсэн. Үүнээс болоод Монгол Улсын эдийн засаг, инфляци бүх юманд нөлөөлж байна шүү дээ. Төмөр зам бол Монгол Улсын эдийн засагт асар их нөлөөтэй байгууллага. Үүнийгээ ухамсарлаж ажиллаасай гэж хүсч байна даа.

Д.Лүндээжанцан: Улсын Их Хурлын гишүүн Б.Мөнхтуяагаас  Улаанбаатар төмөр зам нийгэмлэгийн болон санхүүгийн үйл ажиллагаанд Засгийн газраас тавьж буй хяналт, цаашид авч хэрэгжүүлэх арга хэмжээний талаар Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 


Ингээд манай гишүүд өөрсдөө санал тавьсан, нэлээн удаан хуралдаад дараагийн ээлжинд оруулъя гэсэн учраас өнөөдрийн хуралдааныг завсарлаж, З асуулга үлдсэн.


Оролцсон хүмүүст баярлалаа /18.20-18.55 цаг, Д.Цэндсүрэн/.

Хуралдаан 18 цаг 55 минутад өндөрлөв. 

Соронзон хальснаас хянаж буулгасан:

ХУРАЛДААНЫ НАРИЙН

БИЧГИЙН ДАРГА





Ц.АЛТАН-ОД









Д.ЦЭНДСҮРЭН









Ч.АЛТАНЦЭЦЭГ









В.ОЮУН









Ц.НАРАНТУЯА

